
ЭЙ АФҒОНИСТОНДАГИ МУСУЛМОНЛАР! 
ҒАЛАБАНГИЗ ФАҚАТ АФҒОНИСТОН УЧУН ЭМАС, 

БАЛКИ ИСЛОМ УЧУН БЎЛСИН 
Шубҳасиз, Америка Афғонистон ва Ироқни босиб олган пайтда, 

дунёнинг биринчи давлати сифатида, ўз манфаатларини ўйлаган, ҳисоб-
китоблари бўлган. Худди шу нарса унда Афғонистондан чиқиб кетганда 
ҳам бор эди. Хўш, бугунги кунда бу қандай ҳисоб-китоб ва манфаатлар 
бўлиши мумкин? 

Бошида айтар сўзимиз шуки, Қўшма Штатларнинг Афғонистондан 
чиқиб кетишидан унинг бошқа давлатларни босиб олиш, тўғридан-тўғри 
ҳарбий аралашиш ва «кучли» ҳарбий потенциалидан фойдаланиш 
йўналишини тарк қилиш ниятида экани маълум бўлди. Америка кичик 
Буш ва неоконсерваторлар даврида қабул қилинган «Янги Америка 
асри» лойиҳасига ҳамоҳанг ушбу йўналишдан эски йўналишга 
қайтмоқчи. Маълумки, эски йўналиш агентлар ёллаш, малай 
ҳукмдорларни пайдо қилиш, инқилоблар ясаш, коалицияларга қўшилиб, 
уларга раҳбарлик қилиш, ҳарбий уруш ўрнига сиёсий уруш услубини 
қўллаш, иқтисодий босимлар қилиш ва халқаро ташкилотлар ролидан 
фойдаланиш... каби разведка фаолиятига асосланган. Токи, давлатлар 
тиз чўкиб америкаликларга бўйсунмагунча бу йўналиш давом этади. Бу 
йўналиш Қўшма Штатларга инсоний ва молиявий йўқотишларга дуч 
келмаслик имконини беради. Шу нуқтаи назардан, Байден келажакда 
Ироқдан ҳам чиқиб кетишга ваъда бериб, муҳлатни шу йилнинг охирига 
белгилади. 

Афғонистон босиб олинганидан кейинги йигирма йил давомида 
Америка у ердаги мусулмонлар кучини синдира олмаслигига, фикрий ва 
ҳарбий урушда уларни енга олмаслигига ишонч ҳосил қилди. У 
Афғонистонни Халифалик давлати барпо этилишини олдини олиш учун 
босиб олган эди. Бироқ, Халифалик лойиҳаси йўқ бўлиб кетмади. 
АҚШнинг ёлғондан «терроризмга қарши кураш», дея бутун олам бўйлаб 
мусулмонларга қарши шунча жиноятлар содир этишига ва тузоқлар 
қўйишига қарамай, мусулмонлардаги Халифалик ғоясида ҳатто 
тебраниш ҳам содир бўлмади... Бугун Қўшма Штатлар Афғонистондан 
чиқиб кетганини эълон қилар экан, гўё мафкура ва қадриятларга қарши 
курашда мағлуб бўлганини эълон қилаётгандек. 

Бошқа тарафдан, Америка ўзининг бу урушидан асосий 
фойдаланаётган Хитой бўлаётганини, у Американинг халқаро мавқеи 
ҳисобига ўзининг халқаро мавқеини мустаҳкамлаб олаётганини тушуниб 
етди. Халқаро таҳлилчилар ва кузатувчиларга кўра, молиявий кризисдан 
кейин Хитой дунёдаги энг катта ишлаб чиқариш корхонасига, кўплаб 
йирик иқтисодиётларнинг биринчи савдо ҳамкорига, шунингдек, глобал 
иқтисодиёт ўсишининг биринчи двигателига айланди. Сиёсий 
таҳлилчилар Хитойнинг АҚШга қарши олиб бораётган кураши даҳшатли 
экани, икки давлат ўртасидаги кураш яқинда экстремал рақобатга-
душманликка айланажаги борасида бир хил фикрдалар. Шу хусусда, 
АҚШ собиқ президенти Барак Обаманинг Яқин Шарқ масалалари бўйича 
маслаҳатчиси бўлган Дэннис Росс АҚШ-Хитой ўртасидаги муносабат 
яқинда ғоят рақобатли муносабатга айланишини билдирди. АҚШ миллий 
разведкасига директор этиб тайинланган Эврил Хэйнс Қўшма Штатлар 
Хитой томонидан туғилаётган таҳдидга қарши кескин позицияни 
эгаллаши шарт, деди. 

Америка Хитойни шишадан чиққан пайтда бўйсундириш қийин 
бўладиган исёнкор жин, деб билади. Хитойнинг юқори даражада 
ўсаётганлиги келажакда унга шундай имконият берадики, у халқаро 
валюта қонунига амал қилмай қўйиши ва долларнинг глобал савдо 
ҳаракати устидаги ҳукмронлигига ва барча савдо биржалари устидаги 
гегемонлигига итоат қилмай қўйиши мумкин. Афғонистондаги урушни 
давом эттириш АҚШ иқтисодини емирмоқда. У учун ғалаба 
истиқболлари ҳам кўринмаяпти. Бу эса, Хитойнинг биринчи давлат 
мақомини эгаллаш учун Америка билан рақобатлашишига эшик 
очмоқда. Америка мана шундай воқеликни ҳисоб-китоб қилиб 
Афғонистондан чиқиб кетиш шарт деган қарорга келди. 

Бироқ, унинг Афғонистондан чиқиб кетиши, афтидан, режа асосида, 
яъни унинг ролларни ўзгартирмоқчи бўлган режаси доирасида бўлди. Бу 
режа Хитойни ички муаммолар билан машғул қилиб ҳолдан тойдиришга 
асосланади. Мисол учун Хитойнинг уйғурларни репрессия қилаётганига, 
уларнинг исломий шахсиялари ва маданиятларини йўқ қилишга қаттиқ 
уринаётганига қарши инсон ҳуқуқлари масаласини кўтаради. Ёки 
Хитойнинг Ҳиндистонга босим қилаётгани, Гонконгдаги репрессив 
ҳаракатлари ва Тайванга таҳдид қилиши каби ташқи сиёсий фаолиятига 
қарши курашади. Шу билан бирга, Қўшма Штатлар Ҳинд океани билан 
Тинч океани иттифоқини бино этишга ҳаракат қиляпти, масалан янги 
«AUKUS» алянси каби. Президент Байден Австралия ва Британия билан 
биргаликда эълон қилган ушбу иттифоқ бўйича Австралия ушбу Ҳинд 
океани билан Тинч океани хавфсизлигини таъминлаш учун ядровий сув 
ости кемасига эга бўлади. Таъкидлаш лозимки, яқинда АҚШ Давлат 
котиби Энтони Блинкен «АҚШ билан Австралия ўртасидаги иттифоқ 

бугунги кундагига қараганда кўпроқ аҳамиятли ва кучли бўлиши»ни 
урғулади. 

Американинг чиқиб кетишдан кўзлаган умумий мақсадлари мана шу. 
Биз ҳозирда унинг мусулмонларга қарши кутилаётган янги режаси 
нимадан иборатлигини билишимиз даркор. Америка ўтган йигирма йил 
мобайнида сиёсий Исломни ва унинг давлатчилик лойиҳасини йўқ қила 
олмади... Айни муваффақиятсизлиги натижасида Американинг 
мусулмонларга барчаларини бирлаштирувчи давлатларини барпо 
этишларига қўйиб бериши кутилган ҳол эмас. Америка бугун қаршисида 
икки рақиб (сиёсий Ислом билан Хитой) турганини яхши биляпти. Бироқ, 
Америка сиёсий Исломни йўқ қила олмади ҳамда мусулмонларни 
бирлаштирувчи ва Америкага қарши турувчи Исломий давлат барпо 
этиш лойиҳасини барбод этиш қўлидан келмади. Ундан фарқли ўлароқ, 
Хитой дунё етакчилигини эгаллаш устидаги халқаро пойгада катта 
қадамлар ташламоқда. Ҳатто Америкага етиб оладиган ва уни орқага 
қайтариб ташлайдиган даражага етмоқда. Америка мана шуларни 
англаб етди ва иккаласи билан муомала қилишга мажбур бўляпти. Хўш, 
бу иккисига қарши курашда кутилаётган режа қандай?! 

Американинг кутилаётган режаси у иккаласини ҳам заифлаштириш 
учун бири билан иккинчисига зарба бермоқчи. Чунки унинг олдида 
бундан бошқа йўл йўқ ва афтидан ўзи ҳам шу йўлдан кетаётганини 
англаётган кўринади. Биз шунга гувоҳ бўляпмизки, Америка Хитойни 
блокада қилиш, унга тазйиқ ўтказиш ва унга рақиб давлатларни унинг 
атрофига тўплаб, улар билан иттифоқ тузар экан, бир вақтнинг ўзида, 
Хитойнинг уйғурларни этник геноцидидан фойдаланиб, 
мусулмонлардаги нафрат шамолини ҳам фақат Хитой тарафга эсадиган 
қилишга уриняпти. Бу кураш учун мусулмонларни керакли маблағ билан 
таъминлашга ҳаракат қиляпти. Худди Совет Иттифоқи билан бўлгани 
каби. Ўшанда ҳам Америка афғон жангчиларини кучли қуроллар билан 
таъминлаган ва оқибатда Советлар мағлубият думини судраб чиқиб 
кетишга мажбур бўлишган эди. Бир сўз билан айтганда, Совет 
Иттифоқининг мафкуравий ва сиёсий тизимининг қулашига олиб келган 
ҳолатни Хитойнинг бошига олиб келишни истамоқда. Ўзининг халқаро 
мавқеини йўқотишини олдини олишни Афғонистондан чиқиб кетиш 
орқали амалга оширмоқчи. Шуни алоҳида таъкидлаш лозимки, Америка 
ўзининг айни режасини – айниқса, бугун Хитойдаги мусулмонлар сони 
ўн миллионлабни ташкил қилаётган бир пайтда – албатта 
муваффақиятли бўлишига ишоняпти. Бундан ташқари, ҳақиқатдан ҳам 
Хитой ўз чегаралари ва тоғлари ортидаги қўшни мусулмон юртлари 
билан ўралган давлатдир. Бу эса, Америкага кураш оловини ёқиш 
имкониятини қулайлаштиради, хусусан, у бу каби низоларни келтириб 
чиқаришда устаси фаранг бўлиб кетган. Мана, масалан, Форс кўрфази 

давлатлари итоат қилишиб, зудлик билан шундай режани бажаришга 
тап-тайёр турибди. Ваҳоланки, бу давлатлар илгари буни (Босния ва 
Герцеговина, Косова ва Совет Иттифоқига қарши Афғонистонда, ҳозирда 
Сурия ва Ироқда) тажрибадан ўтказишган. Шунингдек, Америка Туркия 
билан Эронни ҳам шу каби аралашувда Сурияга киритди. Бугун Сурия 
бунга яққол мисол бўлади. Одатда Америка Россиядан дунёнинг бирор 
ерида бирор нарса эвазига фойдаланиб олади, сўнг фойдаланиб бўлгач 
уни четга чиқариб ташлайди. Ҳозир ҳам шундай қилиши кутилмоқда. 
Америкалик расмийларнинг хатти-ҳаракатлари ва баёнотидан шу нарса 
кўриниб турибди. Бас, шундай экан, Суриядаги мусулмонлар ушбу 
кутилаётган режа қаршисида нима қилмоқлари керак? 

Улар ўзларига қарши қилинаётган режаларга алданиб қолмасликлари 
керак. Аксинча, уларнинг ўзлари Ғарб ва унинг сиёсатига қарши режалар 
тузмоқлари керак. Итоатгўй, малай, жиноятчи давлатлардан бирининг 
қўлида қуроли бўлиб қолмасдан холис Аллоҳ учун ўз динларига қайтиб, 
душманнинг макру режалардан қутқаришни ёлғиз Роббиларидан 
сўрамоқлари даркор. Шуни билсинларки, динларига қайтмагунларича 
қутулиш йўқ, аниқроғи, Халифалик давлатисиз қутулолмайдилар. 
Халифалик давлати ёвуз режаларга қарши курашиш учун узоғу яқиндаги 
барча мусулмонларни битта тана каби бирлаштиради. Хоҳ яширин, хоҳ 
очиқ макр ва режалар бўлсин, уларни хоҳ Америка, хоҳ бошқа давлат 
режалаштирган бўлсин, Аллоҳга қасамки, албатта Ислом давлатини 
барпо этиш билангина улардан қутула оламиз. Зеро, барча 
мусулмонларни Аллоҳ нозил қилган аҳкомлар билан ҳукм юритиш 
орқали Аллоҳни рози қилиш ғояси атрофида бирлаштириш имконига 
ёлғиз Халифалик давлати қодир. Зотан, Аллоҳ нозил қилган аҳкомлар 
билан ҳукм юритишга қарши курашаётганлар мана шу Америка, халқаро 
ҳамжамият, шу жумладан Хитой эмасмиди?! Зеро, бунинг нақадар 
хатарли эканини улар яхши билишади. Мудом, Америка 
мусулмонлардан Хитойга қарши миллатчилик, ирқчилик, инсон 
ҳуқуқлари ва ўз тақдирини ўзи белгилаш, деган тушунчалардан келиб 
чиққан ҳолда курашишларини истаётган экан, Аллоҳ Субҳанаҳу 
мусулмонлардан фақат Ўзига бўлган имон асосида ва Ўзининг ризосини 
умид қилиб, ёлғиз Ўзининг йўлида жиҳод қилишларини истамоқда. 
Чунки Аллоҳ ширк қилинишдан беҳожат зот. 

Афғонистон ва бошқа юртлардаги мусулмонлар Аллоҳ Таоло уларга 
Халифалик давлатини барпо этишни фарз қилганини англасинлар ва 
буни қайта кўриб чиқиб, унинг фарзлигига барча уламолар иттифоқ 
қилганликларини тушуниб етсинлар. Бас, шундай экан, эй 
Афғонистондаги мусулмонлар, нусратингиз фақат Афғонистон учун эмас, 
балки Ислом учун бўлсин. 

Бу даъват барча қабилаларни «биз Аллоҳдан ўзгага қуллик 
қилмаймиз, Унга ширк келтирмаймиз ва душманга ҳеч қачон ғолибликни 
бермаймиз», деган сўз атрофида бирлаштиради. Шунинг учун ушбу 
раббоний холис даъватга қалбингизни очинг, ушбу каломни айтган 
Аллоҳ Таолога итоат қилинг: 

﴿ ۚ َ ۡ َ َ وَأَ ۡ ِ َ اْ  ُ ُ َ ن 
َ
ۡ أ ُ َ ۡ َ  َ ُ ۡ َ ِ ۦِ  ِ ُ ِ وَرَ َ ٱ ٓاْ إِ ُ َ إذَِا دُ ِ ِ ۡ ُ ۡ لَ ٱ ۡ َ نَ  َ  َ ِ إ

نَ  ُ ِ ۡ ُ ۡ ُ ٱ ُ  َ ِ َ وْ
ُ
  ﴾وَأ

«Аллоҳ ва Росулига ўрталарида ҳукм чиқариш учун чорланган 
вақтларида, мўминларнинг сўзи «эшитдик ва бўйсундик», 
(демоқдир). Ана ўшаларгина нажот топгувчилардир»  [Нур 51] 

Ягона ечим Халифалик давлатини барпо этишдир. Мана шу ечимгина 
мусулмонларни барча кризисларидан қутқаради, угина халоскордир ва 
уни давлатларнинг на тил бириктируви тўхтата олсин, на макри, на 
жиноятлари. Фақат мусулмонлардан талаб қилинаётган нарса, уларнинг 
айни ҳақиқатни англашлари ва унга амал қилишларидир. Бугунги кунда 
Халифаликни барпо этиш йўлидаги фаолият нусрат аҳлининг ёрдамига 
муҳтож. Бас, Афғонистон ва бошқа ердаги ғалаба аҳли ушбу шарафли 
ишга лойиқ бўлсинлар. 

Аллоҳ Таоло бундай деди: 

﴿ ْ ٓا ُ ُ اْ  ُ َ َ ءَا ِ َ ٱ َ َ  ِ ّ َارِ َ ۡ ِ  َ َ ۡ َ  ُ ۡ َ ٱ ِ لَ  َ  َ َ  ِ رَ ٱ َ َ
ريِٓ  ۧأ َ َ

ۡ أ َ  َ
 َۡ لَ ٱ َ  ِۖ َ ٱ َ إِ  ِۖ رُ ٱ َ َ

ُ أ ۡ َ نَ  ارِ َ َٔ  ٞۖ َ ِ
ٓ َت  َ َ َ وَ ءِ َ ۡ ِ ٓ إ ِ َ  ۢ ِ ّ  ٞ َ ِ

ٓ  َ َ

 َ ِ ِ ٰ َ اْ  ُ َ ۡ َ َ  ۡ ِ وِّ ُ َ  ٰ َ َ اْ  ُ َ َ ءَا ِ َ ٱ ۡ َ َ﴾ 

«Эй мўминлар, сизлар ҳам худди (ҳаворийлар каби) Аллоҳнинг 
ёрдамчилари бўлингиз!— Исо ибн Марям ҳаворийларга: «Аллоҳга 
(яъни Унинг динига даъват қилишимда) ким менинг ёрдамчим бўлур?» 
деганида, ҳаворийлар айтдилар: «Биз Аллоҳнинг (динига) ёрдам 
бергувчилармиз». Бас, Бану Исроилдан бир тоифа (одамлар Исога)  
имон келтирди ва бир тоифа кофир бўлди. Бас, Биз имон келтирган 
зотларни душманларидан кучли қилиб, улар (кофирлар устига) ғолиб 
бўлиб қолдилар» [Соф 14]  



 

Ал-Ваъй 8 

ИСЛОМДАН БУНЧАЛИК ҚЎРҚИШНИНГ САБАБИ НИМАДА? (2) 
ИСЛОМГА ҚАРШИ УРУШДАГИ ҒАРБ СТРАТЕГИЯСИНИНГ МУФАССАЛ 

БЕЛГИЛАРИ 
Соир Салома, Абу Молик 

Ғарбнинг Исломни йўқ қилишга қаратилган режалари аниқ 
стратегик босқичларга мувофиқ амалга оширилди. Биз улардан 
баъзиларини айтиб ўтамиз:1 

Биринчи: Усмоний давлатда гавдаланган Исломий Халифаликни 
тугатиш орқали Ислом бошқарувини йўқ қилиш. Усмоний Халифалик 
ўзининг сўнгги даврида Ислом руҳидан узоқлашган бўлса-да, бироқ, 
душманлар расмий Халифалик бўлган Усмоний Халифаликни уларга хавф 
туғдирадиган ҳақиқий Халифаликка айланишидан қўрқишган эди. Зеро, 
шариат бошқарувининг йўқ қилиниши Исломнинг кўп қисмини реал 
ҳаётдан узоқлаштиради ҳамда шариатдан олинган қонунлар ўрнини 
одамлар тузган қонунлар, ҳаёт ва жамият низомлари эгаллашига йўл 
очади. Бундан ташқари, сиёсий низом қулаб, Умматнинг давлат ва 
миллатларга бўлиниб кетишига замин яратади. Бу эса, уларнинг 
мустамлака қилинишини осонлаштиради. 

Усмоний давлатнинг биринчи жаҳон урушида мағлубиятга учраган 
иттифоқчиси Германия билан биргаликда қулаши улар учун олтин фурсат 
бўлди. Улар бу имкониятга эришиш учун бир ярим аср давомида 
тайёргарлик кўришган эди. Бу давлат қулаши билан инглиз, юнон, 
италян ва француз қўшинлари Усмоний давлат ерларига кириб, унинг 
барча ерларини, шу жумладан, пойтахт Истанбулни эгаллаб олишди. 
Урушда иштирок этган томонлар ўртасида сулҳ тузиш учун Лозанна 
конференцияси музокаралари бошланган пайтда Англия Туркияга 
қуйидаги шартлар бажарилганидан кейингина унинг ерларидан чиқиб 
кетишини шарт қилди: 

1 –  Исломий Халифаликни бекор қилиш ва халифани Туркиядан 
қувғин қилиб, мол-мулкини мусодара қилиш. 

2 –  Туркиянинг Халифалик тарафдорлари томонидан амалга 
оширилиши мумкин бўлган ҳар қандай ҳаракатни бостиришга ваъда 
бериши. 

3 –  Туркиянинг Ислом билан алоқасини узиши. 
4 –  Манбаси Ислом аҳкомлари бўлган конституция ўрнига илмоний 

фуқаровий конституцияни қабул қилиш. 
Шундай қилиб, Камол Ота Турк мазкур шартларни бажарди ва 

босқинчи давлатлар Туркияни тарк этишди. Англия ташқи ишлар вазири 
Керзон Туркияда юз берган воқеаларни баён қилганида баъзи 
депутатлар унга кескин қарши чиқишди. Улар Англиянинг Исломий 

                                                 
(1)  Ғарб етакчилари айтишади: «Бутун дунё шарафи учун исломни вайрон қилинг ва 
мусулмонларни йўқ қилинг». 

давлатлар унинг атрофида қайта бирлашиб Ғарбга ҳужум қилиши 
мумкин бўлган Туркия мустақиллигини тан олганидан ҳайратга тушишди. 
Шунда Керзон: «Биз Туркияни йўқ қилдик. У бугундан кейин асло 
таянчга эга бўла олмайди. Чунки биз унинг Ислом ва Халифаликда 
гавдаланган қувватини йўқ қилдик» – деб жавоб қилганида барча 
депутатлар олқишлашди ва мухолафат сукут сақлади.1 

Иккинчи: Қуръонни йўқ қилиш2, унинг тушунчаларини ўчириш ёки 
бузиб талқин қилиш ва соф суннатга ҳужум қилиш. Чунки Қуръон 
мусулмонлар қувватининг асосий манбасидир. Унинг мусулмонлар 
қўлида тирик ҳолда сақланиб қолиши3 уларнинг ўз қуввати ва 
ҳазоратларини қайта тиклашларига олиб келади. 

1 –  Қуръоннинг ваҳийга алоқадорлигини инкор этиш. Ғарб Қуръони 
Каримга ҳужум қилиш учун бир нечта йўлдан юрди. Қуръони Карим 
бутпарастлик, ҳанафийлик, собиийлик, зардуштийлик, масиҳийлик ва 
яҳудийлик динларига асосланиб шаклланган, деган даъволарни ўз ичига 
олган миссионерлик тадқиқотларининг пайдо бўлиши мана шу 
йўллардан биридир. Қуръони Карим матнларининг бу даъволарга 

                                                 
(1)  «Халифалик қандай тугатилган». Абдулқодим Заллум, 19-саҳифа. 
(2)  Миссионер Вилям Гиффорд Палгрев шундай дейди: «Қачонки Қуръон, Макка ва 
Мадина исломий мамлакатлардан йўқ бўлиб кетганида, биз арабларнинг Муҳаммад ва 
унинг китобидан узоқда, Ғарб ҳазорати йўлидан юрганини кўришимиз мумкин». 
Абдуллоҳ Тал, 201-саҳифа. Миссионер Жон Такли шундай дейди: «Исломни тўлиқ йўқ 
қилмагунимизга қадар, Исломдаги энг кучли қурол бўлган Қуръондан унинг ўзига қарши 
фойдаланишимиз керак. Биз мусулмонларга Қуръондаги тўғри нарса янги эмас ва ундаги 
янги нарса тўғри эмас, деб тушунтиришимиз лозим». «Миссионерлик ва 
мустамлакачилик» китоби, Мустафо Холидий ва доктор Амр Фарух, 40 -саҳифа 
(тўртинчи нашр). Буюк Британиянинг собиқ бош вазири Вилям Гладстон шундай дейди: 
«Қуръон бор экан, Европа Шарқда тўлиқ ҳукмронлик ўрнатолмайди ва ўзи ҳам хавфсиз 
бўлолмайди». «Ислом чорраҳада» китоби, Муҳаммад Асад, 39-саҳифа. Франциянинг 
Жазоирдаги губернатори Жазоир босиб олинишининг юз йиллиги муносабати билан 
шундай дейди: «Уларнинг устидан ғалаба қилишимиз учун, арабча Қуръонни йўқ 
қилишимиз ва араб тилини уларнинг тилидан суғуриб олишимиз керак». Манор газетаси, 
1962 йил 11 сентябр. 
(3)  Қуръонни йўқ қилиш ҳаракати Францияда содир бўлган кулгили воқеани келтириб 
чиқарди. Бу воқеа шуки, Франция Жазоир ёшлари қалбидаги Қуръонга барҳам бериш 
учун амалий тажриба ўтказишга қарор қилди. Бунинг учун ўн нафар асли жазоирлик 
муслима танлаб олинди. Франция ҳукумати уларни француз мактабларига жойлаштирди 
ва уларга французча либос кийдирди. Уларга француз сақофати ва француз тили шу 
даражада ўргатилдики, улар бутунлай французларга ўхшаб қолишди. Ўн бир йиллик 
саъй-ҳаракатлардан сўнг, улар учун ажойиб битирув кечаси уюштирилди. Бу кечага 
вазирлар, муфаккирлар ва журналистлар таклиф қилинди... Кеча бошланиши билан, 
жазоирлик қизларнинг Жазоирда одат бўлган исломий либосда кириб келишганини 
ҳамма кўрди... Бундан ҳайратга тушган журналистлар: «Франция Жазоирда 128 йил 
давомида нимага эришди?» – дея савол ташлашди. Бу саволга Франция мустамлака 
вазири Роберт Лакост шундай жавоб берди: «Агар Қуръон Франциядан кучли бўлса, мен 
нима қила оламан?!». Айём газетаси, 7780 сон. 1962 йил 6 декабр.  

зидлиги, шунингдек, Унинг ўхшашини келтиришга башариятнинг 
ожизлик қилиши уларнинг ботиллигини исботлади1. 

2 –  Ислом Қуръон ва Суннатни тушуниш ҳамда улардан қонунларни 
истинбот қилишнинг фундаментал усулларини белгилаган. Шунинг учун 
ушбу усулларга зарба бериш ҳамда бутун ижтиҳод жараёнининг 
тузилишини пойдеворидан бошлаб бузиб ташлаш учун жиддий 
уринишлар бўлди. Бу уринишлар ваҳий борасида ақл юритиш, 
нусусларни ва уларнинг далолатларини четлаб ўтиш, ақл билан нақл 
ўртасида, шунингдек, Қуръон билан илм ўртасида курашни келтириб 
чиқариш орқали амалга оширилди. Аҳкомларни Ғарб қонунларига 
мослаштириш учун истинбот қилинган аҳкомларга ва тақлидга ҳужум 
қилинди. Шерил Бенард АҚШ давлат департаменти томонидан қўллаб-
қувватланадиган РАНД муассасаси учун ёзган «Фуқаровий демократик 
ислом» номли китобида бундай дейди: «Бу ерда бошқа ечимлар ҳам 
бор. Масалан, замонавийликни  манфаат ёки умум манфаат принципи 
бўйича татбиқ қилиш мумкин ва бунга ўн учинчи асрдаги ислоҳотчи 
мусулмон фақиҳлари рухсат беришган... Шу даражадаки, ҳатто 
Қуръоннинг ўзини ҳам бекор қилиши мумкин, деган эътиқод бўлган». 

Бу нуқтаи-назар Жамолиддин Афғоний ва Муҳаммад Абдуҳларнинг 
ақл ҳукмини нақл устидан устун қўювчи, (нарсалар ва иш-ҳаракатларга) 
чиройли ва хунук деб ҳукм чиқаришда ақлга2 таянувчи мактаби 
мустаҳкамланишига кенг йўл очди. Муҳаммад Абдуҳ «Нусуслар қарама-
қарши3 келиб қолган пайтда очиқ шариат устидан ақлни устун қўйишни 
Ислом асосларидан бири»4 қилиб белгилади. Шунингдек, бу нуқтаи-
назар тақлидга ҳужум қилишга ва бутун Ислом қонунчилигини 
эътирозсиз қайта кўриб чиқишни талаб қилишга асосланди. Шундай 
қилиб, рибони очиқ (қарз бир неча баробарга кўпаядиган насия рибо) ва 
махфий (фазл (фойда) рибоси) турларга бўлган ва фақат насия 
рибосинигина ҳаром деган фатволар... Кўп хотинликни ва талоқни 
тақиқлаган фатволар пайдо бўлди... Шундай қилиб, охир-оқибат 
ижтиҳод исломий шариатни ривожлантиришга айланиб кетди. Исломий 
шариатни ривожлантириш Ғарб ҳазоратига мослашишга ёки ҳеч 

                                                 
(1)  «Ғарб Қуръондан нимани хоҳламоқда». Доктор Абдуррозий Муҳаммад Абдулмуҳсин, 
Қоҳира университетида ёрдамчи профессор, 2006 йил, «Исломий баён» журнали 148-
саҳифа. 
(2)  Муҳаммад Абдуҳнинг бу мактаби фалсафий энциклопедияда «янгиланган» ёки 
«ислоҳотчи» мактаб деб ҳам аталади. Бу атамалар Ислом Азҳарда ўргатилаётганидек 
қотиб қолган, деган ҳужжат асосида котолик таълимотларини ислоҳ қилиш билан 
шуғулланган протестантларнинг сўз бойлигидан олинган. Бу атамаларни қабул 
қилганлар «Ислом ҳозирги муаммоларни ҳал этишга яроқсиз. Шунинг учун уни янгилаш 
ва ривожлантириш лозим» дея даъво қилишади. 
(3)  Бу жумла нотўғридир. Чунки ақлни шариат устидан ҳакам қилиш мумкин эмас. 
Шунинг учун бу ўринда қарама-қаршилик ҳақида гапиришга ўрин йўқ. 
(4)  Фундаментализм Ғарб ва Ислом ўртасида, Муҳаммад Имора, 12-саҳифа. 

бўлмаганда нусуслар таъвили рухсат берган даражада унга яқинлашишга 
қаратилган эди1. 

3 –  Қуръони Каримдаги жиҳод, сиёсат, бошқарув ва такфирга 
алоқадор оятларни ўчириш ёки уларнинг мактабларда ўрганилишига йўл 
қўймаслик учун уларга қаттиқ ҳужум қилиш. Шунингдек, Ислом ва 
мусулмонларни фундаментализм, терроризм, экстремизм ва зўравонлик 
тушунчаларига боғлаш. 

4 –  Фикрлаш ва хулоса чиқаришда тартибли услубга таянмаган 
ҳолда, шунингдек, араб тилини, унинг фанлари ва қоидаларини билмай 
туриб, «замонавий ўрганиш» ва «замонавийлик» номи остида Қуръонни 
ундаги тушунчаларни ўзгартириб юборадиган даражада қайта шарҳлаб 
тафсир қилиш. 

Бунинг ортидан Суннатни исломий қонунчиликдан чиқариб ташлаш 
мақсадида покиза Суннатга шиддатли ҳужум бошланди. Бу ҳужум 
ҳадислар ҳақида шубҳа уйғотиш, ҳадисларга ва уларнинг ровийларига 
ҳамда муҳаддисларнинг манҳажига эътироз билдириш орқали амалга 
оширилди. Жумладан: 

1 –  Суннатни Росулуллоҳ га нисбат беришнинг тўғрилигини шубҳа 
остига олиш. Колсон шундай фикр билдиради: «Ҳижрий асрдаги суннат 
маълум бир фиқҳий мактаб уламолари ўртасида иттифоқ қилинган 
фиқҳий қарашлар мажмуасини англатади... Сўнг бу иш, охири бориб, 
ушбу қарашларни пайғамбарнинг ўзига нисбат беришга етиб борди» 2. 

2 –  Ҳадиснинг девон қилинишини шубҳа остига олиш: Голд Зехер 
бундай дейди: «Ҳадиснинг асосий қисми Исломнинг биринчи ва иккинчи 
асридаги диний, сиёсий ва ижтимоий ривожланиши натижасидан бошқа 
нарса эмас. Уни Исломнинг илк бошланғич давридаги ҳужжати, деб 
айтиш тўғри эмас. Лекин у Исломнинг камолот асридаги саъй-
ҳаракатлари самарасидир»3. 

3 –  Булар қаторида ровийларни шубҳа остига олиш ва уларни рад 
этиш ҳам бор. Гвенбел айтади4: «Бошида баъзи улуғ саҳобаларга бўлган 
ишонч ҳамма учун ҳам ҳеч бир ҳужжатсиз қабул қилинадиган ҳақиқат 
бўлавермаган. Шунинг учун Абу Ҳурайрага бўлган ишонч кўпчилик 
одамлар ўртасида кескин мунозараларга сабаб бўлганини кўрамиз 5». 
(Игнатс Голд) Зихер айтади: «Абдулмалик ибн Марвон Ибн Зубайр 
фитнаси кунларида одамларни ҳаж қилишдан қайтарди. Одамлар ҳаж 

                                                 
(1)  Ислом ва Ғарб ҳазорати, доктор Муҳаммад Муҳаммад Ҳусайн, 50-саҳифа. 
(2)  Шарқшуносларнинг Ислом ва арабларни ўрганиш методологияси. (269, 270 -саҳифа). 
(3)  Исломий фиқҳ тарихига умумий назар, 127-саҳифа. Девон қилинишидан олдинги 
суннат, 249-саҳифа. 
(4)  Теодер Вилям Йейнбол: Голландиялик шарқшунос. У Шарқ тарихи, адабиёти ва араб 
тилини ўрганишга эътибор берган протестант руҳонийсидир. Ҳатто у бир қанча 
университетларда шу соҳада ўқитувчилик қилган ва 1861 йилда вафот этган.  
(5)  Ислом энциклопедияси (7/336). 

қилиб, каъбани тавоф қилиш ўрнига унинг атрофида тавоф қилишлари 
учун Масжидул Ақсода Қуббатус Саҳрони қурдирди. Кейин одамларни 
диний эътиқод билан у ерга ҳаж қилишга мажбур қилмоқчи бўлди. У 
уммат ичида машҳур бўлган Заҳрийни бу борада у учун ҳадисларни 
яратишга тайёрлигини топди. Заҳрий ҳадисларни, жумладан: «Фақат 
учта масжидга: менинг ушбу масжидим, Масжидул Ҳаром ва Масжидул 
Ақсогагина сафар қилинади», деган ҳадисни яратди»1. 

4 –  Санадларни (ровийлар силсиласини) тўла ва батафсил шубҳа 
остига олиш. Леоне Каитани (1869-1926) ўзининг йилномасида шундай 
даъво қилади: «Санадлар матнларга кейинчалик ташқи таъсир билан 
қўшилган. Чунки араблар санадларни билишмаган. Санадлардан 
фойдаланиш биринчи бор ҳижрий 94 йилда вафот этган Урва ибн Зубайр 
билан ҳижрий 151 йилда вафот этган Ибн Исҳоқ ўртасида бошланган. 
Урва санаддан умуман фойдаланмаган. Ибн Исҳоқ эса, ундан тўлиқ 
бўлмаган ҳолда фойдаланган». 

5 –  Алоис Шпренгер (1813-1893) санадлар тизимининг 
бечораҳоллигига ва ҳадисни санад ва матн жиҳатидан тўлиқ бир нарса 
деб ҳисоблаш кўп зарар ва катта тартибсизликларга сабаб бўлганига 
ишора қилади. Унга кўра, Урванинг санадлари кейинги мусаннифлар 
томонидан ҳадисларга бириктирилган уйдирмадир. Йозеф Шахтга (1902-
1969) келсак, у фиқҳий ҳадислар ва (унинг даъво қилишича) уларнинг 
ривожланиши устида тадқиқот олиб борган. У Моликнинг «Муватто» ва 
Шофеийнинг «Умм» номли китоблари устида тадқиқот олиб бориб, ўз 
тадқиқоти натижаларини бошқа ҳадис китоблари устида 
умумлаштирган, кейин санад ҳадислардаги асоссиз қисм, дея хулоса 
қилган. Унинг хулосасига кўра, санадлар ҳижрий учинчи асрнинг 
иккинчи ярмида камолига етгунига қадар ибтидоий шаклда бошланган 
ва кўпинча уларга деярли эътибор берилмаган. Шунинг учун ўз 
қарашларини олдингиларга нисбат бермоқчи бўлган ҳар қандай гуруҳ 
ўша шахсларни танлаб, уларни санадга қўйган». 

6 –  Кейин Суннатнинг қонунчиликдаги мавқеига ҳужум қилинди. 
Ҳужум тарафдорлари қонунчилик манбаси сифатида фақат Қуръонга 
чекланишни олға суришди. Улар ҳар қандай далил ёки ҳужжатдан холи 
бўлган гаплар билан ҳадисларни Қуръонга ёки ақлга зид дея айблашди. 

Учинчи: Ислом низоми ва унинг қонунчилигига ҳужум қилиш. 
Меросни тўлиқ ва батафсил шубҳа остига олиш. Фиқҳга, фақиҳларга ва 
усулга ҳужум қилиш ҳамда Исломнинг яроқлилигини шубҳа остига олиш. 
Булар қуйидаги ишлар орқали амалга оширилади: 

Шаръий аҳкомларнинг воқеликка мос келишини шубҳа остига олиш. 

                                                 
(1)  Бу ҳадисни Бухорий (2/56) ва Муслим (827) ривоят қилган. «Шарқшунослар ва 
Пайғамбар صلى الله عليه وسلم суннати», «Сақофий фикрий журнал» номли китоблардан иқтибос, Али ибн 
Муҳаммад Атиф. 

Жиҳод, кўп хотинлик, мерос ва булардан бошқа шариат 
тушунчаларига ҳужум қилиш. Масалан, жиҳод тушунчаси фақат мудофаа 
жиҳодига чеклаб қўйилади. 

Капиталистик фикрларни тақдим этиш, шунингдек, мусулмонларга 
Исломнинг бу фикрларга нисбатан позицияси ҳақидаги саволларни 
ташлаш. Масалан, судхўрликка асосланган банк тизими, суғурта ва 
давлатлар ўртасидаги савдо алоқаларининг қандай бўлиши ҳақидаги 
саволлар ташланади. Яъни бу алоқалар борасида шаръий ҳукм қандай 
бўлади?... Ислом айирбошлаш эркинлигини айтадими ёки савдони 
ҳимоя қилишни айтадими? Парламент тизими ва эркин сайловлар ҳамда 
Исломнинг буларга нисбатан позицияси қандай бўлиши ҳақида 
сўралади. Қонунчиликдаги мойилликлар ҳақида сўралади. Яъни, Ислом 
моддий мойилликни айтадими ёки руҳий мойилликни айтадими? 
Қонунчиликда қонун моддасининг руҳи эътиборга олинадими ёки ёлғиз 
модданинг ўзига қараладими? Шахс эркинлиги, фикр эркинлиги ва 
диний эркинлик каби умумий эркинликлар ҳақида сўралади. Яъни 
Исломда шахс ва фикр эркинлиги, диний эркинликлар борми? 1 

Ёки тушунчалар суюлтирилади ҳамда Ғарбнинг демократия, 
эркинликлар ва инсон ҳуқуқлари каби тушунчаларига тарғиб қилинади. 

Меросга келсак, доктор Фаҳмий Жудъон бундай дейди: «Мерос 
назариясига келсак, у ушбу мавзудаги долзарб, воқеий нуқтаи-назарни 
ифодалайди. Бу ҳақда ҳамма гапиради, шунингдек, йўналиши, мақсади 
ва иқтидоридан қатъий назар, бу мавзуда барча ёзувчилар ёзади. Ўз-
ўзидан аёнки, бу ерда «Усулул фиқҳ», «Илмул Калом» ёки араб тили 
ҳақидаги бирон бир китобни билмай туриб, мерос баҳсига 
аралашаётганлар бор. Биз тўлиқ ишонч билан айтишимиз мумкинки, 
аниқ билимдан маҳрум баъзи маргинал паразит марксистлар бу мавзуга 
доир самарасиз баҳсларни қўзғашга катта ҳисса қўшишган. Баъзи 
ҳаяжонга берилган исломчи ёзувчилар ҳам бу мавзуга ўт ёқиб 
алангалатишган»2. 

Тўртинчи: Ислом Уммати устидан сиёсий, иқтисодий ва сақофий-
ҳазорий ҳукмронликни ўрнатиш. Бу – ҳарбий шартнома ва иттифоқлар, 
ўзаро хавфсизлик келишувлари, иқтисодий ва молиявий ёрдамлар, 
судхўрлик қарзлари, сақофий шартномалар ва ҳазорий ҳужумлар орқали 
амалга оширилади. Бундан мақсад исломий ҳазоратни жиловлаш, уни 
ўчириб Ғарб ҳазоратига бутунлай сингдириб юбориш, шунингдек, ислом 
олами кўтарила олмайдиган даражада қарам бўлиб қолиши учун унинг 
бойликлари талон-торож қилинишини осонлаштириш ва у ерда диктатор 
режимларни ўрнатишдир. 

                                                 
(1)  «Ҳизб ут-Таҳрирдан мусулмонларга қайноқ нидо», 3-саҳифа. (Қисман ўзгартирилган). 
(2)  Фаҳмий Жадъон: «Мерос назарияси», 8-саҳифа. Доктор Шаҳрурнинг устоз Зиёд Аҳмад 
Салома ҳақидаги фикрларига доир суҳбатлар. 

1 –  Америкалик шарқшунос, Покистон ишлари бўйича эксперт В. К. 
Смит бундай дейди: «Агар мусулмонларга ислом оламида эркинлик 
берилса ва улар демократик низомлар соясида яшашса, Ислом бу 
юртларда ғалаба қилади. Фақат диктатура билангина исломий халқлар 
билан уларнинг дини ўртасида тўсиқ қўйиш мумкин». 

2 –  Тайм журнали бош муҳаррири ўзининг «Осиё сафари» номли 
китобида АҚШ ҳукуматига шундай маслаҳат беради: «Исломнинг 
исломий уммат устидан қайта назорат ўрнатишига, бинобарин, Ғарб, 
унинг ҳазорати ва мустамлакачилиги устидан ғалаба қилишига йўл 
қўймаслик учун ислом юртларида ҳарбий диктатурани ўрнатиш лозим»1. 
Аммо улар бу халқларга портламасликлари учун бироз танаффус 
беришни ҳам унутишмайди. 

3 –  Франциянинг собиқ ташқи ишлар вазири Габриэл Аното бундай 
дейди: «Мазлумлар фикрларида хавф-хатар ҳануз сақланиб қолмоқда. 
Чунки улар бошларига тушган синовлардан ҳолдан тойишса-да, бироқ 
аҳд-паймонларидан қайтмаганлар»2. 

4 –  «Ғарб давлатлари араб ва мусулмонлар ишларига очиқдан-очиқ 
аралашиш ҳамда бизнинг оламимизга сиёсий йўналишларни сингдириш 
устида ишламоқда. Шунинг учун ўз манфаатларини рўёбга чиқарадиган 
ишларга рухсат бериб, мақсад ва режаларига зид бўлган ишларни 
тақиқлашмоқда. Душманлари билан бўлган урушларида бизни ўзлари 
билан бир сафда туришга (ҳатто уларнинг душманлари бизга ўхшаган 
араб мусулмонлар бўлса ҳам) мажбурлашмоқда. Бунга Ироқ, Фаластин, 
Афғонистон, Кашмир ва булардан бошқа юртларни мисол қилиш 
мумкин. Мусулмонлар ишларига аралашиш услубларидан яна бири, улар 
таълим дастурларини ўзгартиришни ҳамда ахлоқ ва ибодатга оид 
қадриятлардан фақат озгинасига чекланишни талаб қилишмоқда. 
Шунингдек, диний озчилик ҳуқуқини ҳимоя қилишни ҳам даъво 
қилишади (масалан, Мисрда қибтийлар таъқиб қилинаётганини даъво 
қилиш)»3. 

Бешинчи: Мусулмонларнинг одоб-ахлоқини, онгини, Аллоҳ билан 
бўлган алоқасини бузиш ва шаҳвоний истакларини бўш қўйиш: 

1 –  Мармадук Пиктхолл бундай дейди: «Мусулмонлар агар ўз 
ролларини бажарган пайтдаги ахлоққа қайтишса ўз ҳазоратларини 
ўтмишда қандай тезликда тарқатишган бўлса, ҳозир ҳам шундай 

                                                 
(1)  «Жундуллоҳ», 29-саҳифа. 
(2)  «Исломий фикр ва унинг Ғарб мустамлакачилиги билан алоқаси», доктор Муҳаммад 
Баҳи, 19-саҳифа. 
(3)  Ғарб билан хусуматлашишнинг ўнта сабаби. Шарқ шарқлигича ва Ғарб ғарлигича 
қолади ва улар учрашмайди – деган гап тўғрими? Зиёд Аҳмад Салома. 

тезликда дунёга ёйишлари мумкин. Чунки ушбу бўм-бўш дунё уларнинг 
ҳазорати руҳига қарши туролмайди»1. 

2 –  Шарқшунос Гамильтон Гибб бундай дейди: «Ислом 
мусулмонларнинг ижтимоий ҳаёти устидан назоратини йўқотди. Унинг 
таъсир доираси аста-секин торайиб, ҳатто муайян маросимлар билан 
чегараланиб қолди. Аксар ҳолларда бу жараён одамлар эътиборини 
тортмаган ҳолда аста-секин амалга ошди. Уни ортга қайтариш мумкин. 
Аммо бу жараённинг муваффақияти кўп жиҳатдан ислом дунёсидаги 
етакчиларга, хусусан, ёшларга боғлиқ. Буларнинг барчаси илмонийликка 
асосланган маърифий ва сақофий фаолиятнинг натижаси эди»2. 

Олтинчи: Мусулмонларнинг бирлигини йўқ қилиш ва уларнинг 
бирлашишига олиб борадиган сабабларни олдини олиш: 

Бу эса, миллатчилик ва ватанпарварлик фикрларини ёйиш, 
мусулмонларни элликдан ортиқ давлатга бўлиб юбориш, шунингдек, 
тоифачилик ва мазҳабпарастликка асосланган низоларни қўзғаш ҳамда 
озчиликлар муаммосини келтириб чиқариш орқали амалга оширилади. 

1 –  Руҳоний Саймон бундай дейди: «Ислом бирлиги исломий 
халқларнинг умидларини бирлаштиради ва Европа ҳукмронлигидан 
халос бўлишга ёрдам беради. Миссионерлик ушбу ҳаракат куч-
қудратини синдиришда энг муҳим омилдир. Шу боис, мусулмонларнинг 
бирлашишига йўл қўймаслик учун, улар орасида миссионерлик 
фаолиятларини олиб бориш лозим»3. 

2 –  Миссионер Лоуренс Браун бундай дейди: «Агар мусулмонлар 
араб империясида бирлашса, улар бутун дунё учун лаънат ва хавф-
хатарга айланиб қолишлари ёки унга неъмат бўлиши мумкин. Аммо улар 
тарқоқ ҳолда қолсалар, бу ҳолда улар бирон салмоққа ва таъсирга эга 
бўла олмайдилар... Араб ва мусулмонлар куч-қудратга ва таъсирга эга 
бўлмасликлари учун, улар тарқоқ ҳолда қолишлари керак»4. 

3 –  Арнольд Тойнби ўзининг «Ислом, Ғарб ва келажак» номли 
китобида шундай ёзади: «Тўғри, ислом бирлиги уйқуда. Лекин шуни 
унутмаслигимиз керакки, уйқудаги одам агар Ғарбга қарши курашишга 
чақираётган етакчининг даъватини эшитса, уйғониши мумкин. 
Исломнинг жанговар руҳини уйғотишда – ҳатто у ғор аҳлидек чуқур 
уйқуга чўмган бўлса ҳам – бу даъватнинг таъсири чексиз бўлиши, 
Исломнинг тарихий қаҳрамонлигини уйғотиши мумкин. Бунга иккита 
тарихий воқеа мисол бўла олади. Ушбу воқеаларнинг ҳар иккисида 
ислом Шарқ жамиятининг босқинчи Ғарб устидан ғалабаси тимсоли 
бўлган. Рошид халифалар даврида ислом Сурия ва Мисрни тахминан 

                                                 
(1)  «Замонавий адабиётдаги миллий йўналишлар» 2-жилд, 204, 206-саҳифа. Доктор 
Муҳаммад Ҳусайн. 
(2)  «Халифалик қандай тугатилган», Абдулқодим Заллум, 190-саҳифа. 
(3)  «Бало илдизлари», Абдуллоҳ Тал, 202-саҳифа. 
(4)  «Ислом, Ғарб ва келажак», Арнолд Тойнби, 73-саҳифа. 

минг йиллар давомида уларга қийинчилик туғдириб келаётган юнонлар 
ҳукмронлигидан озод қилди. Нуриддин, Салоҳиддин ва мамлуклар 
даврида ислом салибчилар ва мўғуллар босқини қаршисида ўз 
қалъасини ҳимоя қила олди». 

Кейин сўзини шундай давом эттиради: «Агар бугунги халқаро вазият 
этник урушга сабаб бўладиган бўлса, ислом яна қайта ўзининг тарихий 
ролини ўйнаш учун ҳаракатга келиши мумкин. Мен бундай 
бўлмаслигини умид қиламан1. Шунинг учун мусулмонларни ишлаб 
чиқарувчи кучга айланишига йўл қўймаслик ва Ғарб товарларининг 
доимий истеъмолчиси қилиб қолдиришга ҳаракат қилиш лозим». 

4 –  1952 йилда Франция ташқи ишлар вазирлигининг расмий 
вакилларидан бири бундай деган эди: «Бизга бевосита хавф 
туғдирадиган ҳақиқий хавф исломий хавфдир... У сўзини давом эттириб 
бундай дейди: Келинглар, дунёга хоҳлаган нарсасини берайлик ва 
ундаги саноатни ҳамда технологияни ривожлантиришга бўлган 
иштиёқни сўндиришга ҳаракат қилайлик. Агар биз бу режани амалга 
ошира олмасак ва бу улкан дев (ислом) саноат ва технологияни 
ривожлантиришга имкон бермаётган кишандан озод бўлса, араб дунёси 
ва унинг ортидаги улкан исломий қувват Ғарб учун муқаррар хавфга 
айланади. Бу хавф Ғарбнинг дунёдаги етакчилик ролини тугатади» 2. 

Еттинчи: Сиёсий Исломга қарши кураш. Бу курашга уларни исломий 
ҳаракатлар мусулмонларни Ғарбга қарамликдан озод бўлиш ва Ислом 
давлатини барпо этиш сари етаклай олади, деган қўрқувлари ундайди. 

Британиялик шарқшунос Монтгомери Ватт 1968 йил март ойида 
Лондоннинг Таймс газетасига берган интерьвюсида бундай деган эди: 
«Агар ислом ҳақида тўғри гапирадиган муносиб раҳбар топилса, бу дин 
дунёдаги энг буюк сиёсий кучларнинг бири сифатида яна бир бор қайта 
кўтарилиши мумкин»3. 

1 –  Ҳамилтон Гибб бундай дейди: «Исломий ҳаракатлар одатда 
ҳайратланарли тарзда ривожланади. Кузатувчилар унинг белгиларини 
англаб етгунча, у тўсатдан портлайди. Бу эса, уларда шубҳа уйғотади. 
Исломий ҳаракатларга фақат етакчи етишмайди. Яъни уларга янги 
Салоҳиддиннинг пайдо бўлиши етишмайди»4. 

2 –  (Исроил) собиқ бош вазири Давид Бен-Гурион бундай дейди: 
«Биз энг кўп қўрқадиган нарса араб дунёсида янги Муҳаммад пайдо 
бўлишидир». 

                                                 
(1)  «Аллоҳнинг лашкари», 22-саҳифа. 
(2)  «Импорт қилинган ечимлар» доктор Юсуф Қарзовий, 11-саҳифа. 
(3)  «Исломдаги янги йўналишлар», 365-саҳифа. «Замонавий адабиётдаги миллий 
йўналишлар ҳақида», 2-жилд, 206-саҳифа. 
(4)  «Фундаментализм Ғарб ва Ислом ўртасида». Муҳаммад Амора. 

3 –  Португалиянинг собиқ диктатори Салазар бундай дейди: «Мен 
уларнинг орасидан ўз халифаликларини бизга қарши йўналтирадиган 
киши пайдо бўлишидан қўрқаман». 

Саккизинчи: Аёлни, оила тизимини бузиш ва жинсий бузуқликни 
ёйиш. 

Тўққизинчи: Таълим дастурларини ўзгартириш ва илмоний мусулмон 
авлодни яратиш. 

1 –  Инглиз шарқшуноси Ҳамилтон Гибб Ислом дунёсига жорий 
қилинган Ғарб таълим дастурлари ҳақида бундай дейди: «Бизнинг 
таълим ва маърифат тизимимиз замонавий таълим усулидан 
фойдаланган ҳолда, мусулмонлар орасида уларга сездирмасдан шундай 
ғояларни тарқатишга муваффақ бўлдики, бу ғоялар уларни бутунлай 
динсиз қилиб кўрсатади». 

2 –  2001 йилда Америка Афғонистонга бостириб кирган пайтда 
америкалик сионист журналист Томас Фридман бундай деган эди: 
«Ислом минтақасидаги ҳақиқий уруш мактабларда. Шунинг учун Ибн 
Ладунга қарши ҳарбий урушимизни тезда якунлаб, чиқиб кетишимиз 
керак... Афғонистонни тарк этишимиз биланоқ, танклар билан эмас, 
китоблар билан қуролланишимиз лозим. Бизнинг сиёсатимизни қабул 
қиладиган, шунингдек, бутербродларимизни яхши кўрадиган янги авлод 
ўсиб-улғайгандагина, исломий минтақада бизнинг дўстларимиз 
бўлади»1. 

3 –  Америкалик муфаккир Самуэл Хантингтон айни шу мақсадлар 
ҳақида бундай дейди: «Биз исломнинг ичида уруш бўлишини истаймиз. 
Токи ислом Ғарб замонавийлиги ва илмонийлигини, шунингдек, 
масиҳийликнинг динни сиёсатдан ажратиш тамойилини қабул қилсин». 

4 –  Энг буюк инглиз миссионери ва шарқшуносларидан бири Самуэл 
Маринус Цвемер бундай дейди: «Ғарб фикрий босқинчилик 
амалиётлари орқали Ислом юртларидаги мустамлакачилик 
истилосининг авангарди бўладиган мусулмон авлодни етиштиришни 
мақсад қилган». 

Булар Исломга қарши ҳужумлар ҳақидаги баъзи маълумотлардир. Бу 
ҳужумлар Исломни сусайтиришга, Ғарбни фазилат ва тараққиёт 
намунасига айлантиришга, шунингдек, Ислом ҳазоратини бузиб, Ғарб 
ҳазоратини «башарий ҳазоратларнинг якуний версияси» қилиб 
кўрсатишга қаратилган уринишларда гавдаланади. Ғарбнинг режасига 
кўра, мусулмонлар уйғонмаслиги, Ғарб эса исломий таҳдиддан 
қўрқмасдан хотиржам яшаши керак. 

Шунинг учун Ушбу мақолада айни курашнинг аниқ белгиларини 
кўрсатишга ҳаракат қилдик. Токи, мусулмонлар Исломни ақида, шариат 
ва ҳаёт низоми сифатида ушлаб, уни уйғониш асоси қилсинлар... 

                                                 
(1)  «Фундаментализм Ғарб ва Ислом ўртасида». Муҳаммад Амора. 

Умматни Ислом асосида уйғотиш учун фаолият олиб бораётган сиёсий 
Ислом атрофида жипслашиб, Ислом давлатини ва Ислом ҳазоратини 
қайта бунёд этсинлар... Зеро, мусулмонлар Исломни татбиқ этадиган 
давлат орқалигина уларни йўқ қилишга қаратилган ушбу ҳужумга қарши 
тура оладилар.  

МУСУЛМОНЛАРНИ ХОРЛИКДАН БУЮКЛИККА ОЛИБ ЧИҚИШНИНГ ЯГОНА 
ЙЎЛИ 

Устоз Муҳаммад Ҳамдоний 
Аллоҳ Таоло Қуръони Каримда айтади: 

﴿ َ َ ن ٱ
َ
ْ أ ٓا ُ َ ۡ ۖ وَٱ ۡ ُ ِ ۡ ُ  َ ِ  ۡ ُ َ لِ إذَِا دَ ُ ِ ِ وَ ِ  ْ ا ُ ِ َ ۡ ْ ٱ ا ُ َ َ ءَا ِ َ ٱ َ

ونَ  ُ َ ۡ ُ  ِ ۡ َ ِ ٓۥ إ ُ َ
ۦِ وَ ِ

ۡ َ ۡءِ وَ َ ۡ َ ٱ ۡ َ لُ  ُ َ﴾ 

«Эй мўминлар, Аллоҳ ва Унинг пайғамбари сизларни абадий ҳаёт 
берадиган нарсага (яъни, динга) даъват қилар экан, уни қабул 
қилинглар ва билингларки, шубҳасиз, Аллоҳ ҳар бир киши билан унинг 
қалби ўртасини эгаллаб турур ва шубҳасиз, Унинг ҳузурига 
тўпланурсизлар» [Анфол 24] 

Умматга қайта жон бағишлаб, унинг ўтмишдаги улуғворлигини 
тиклашнинг йўли нима?! Қандай қилиб, Уммат Аллоҳ ва Унинг Росули 
хоҳлагандек «инсонлар учун чиқарилган энг яхши Уммат»га айланади?! 

Ислом Уммати бундай юксак мавқени маъруфга буюриш, мункардан 
қайтариш, намозни тўкис адо этиш, закотни бериш, шунингдек, Исломни 
тўлалигича ҳаёт тарзи сифатида Росулуллоҳ  Аллоҳ Таолонинг буйруғи 
билан юрган йўлга мувофиқ қоим қилиш орқали эгаллайди. Бу йўл 
фикрга (ғояга) даъват қилиш, шу ғоя асосида ҳизб ташкил этишдан 
бошланади. Кейин, ғоя очиқ эълон қилиниб, давлатни барпо этиш ва 
Умматни уйғотиш учун нусрат талаб қилинади. Давлат барпо бўлгач, 
одамлар Ислом ақидасини қабул қилиб оламлар Роббисининг 
раҳматидан баҳраманд бўлиши учун Ислом Уммати даъват ва жиҳод 
орқали бутун инсониятга даъватни етказади. Аллоҳ Таоло бундай дейди: 

﴿ ٗ َ ۡ َ إِ رَ ٰ َ ۡ َ رۡ
َ
ٓ أ َ َ وَ ِ َ ٰ َ ۡ ِ ّ  ﴾ 

«(Эй Муҳаммад), дарҳақиқат Биз сизни барча оламларга фақат 
раҳмат (яъни Аллоҳнинг раҳмати-жаннатига етаклагувчи)  қилиб 
юбордик» [Анбиё 107] 
Бироқ, Ислом ақидасини қабул қилишга ҳеч ким мажбур қилинмайди. 
Аллоҳ Таоло бундай дейди: 

﴿ َ ِ  ُ ۡ َ ٱ َ  َ  ِ ِ ّ ِ ٱ اهَ  َ ۡ ِ ٓ إ ِ ٱَ ِ  ۢ ِ ۡ ُ تِ وَ ُ ٰ ِ  ۡ ُ ۡ َ  َ َ  ۚ ِ ّ َ
ۡ  ِ َ َ

 ٌ ِ َ  ُ ۗ وَٱ َ َ مَ  َ ِ َ ٱ  ٰ َ ۡ ُ ۡ وَةِ ٱ ۡ ُ ۡ
ِ  َ َ ۡ َ ۡ ٌ ٱ ِ َ  ﴾ 

«Динга зўрлаб (киритиш) йўқдир. (Зеро) ҳақ йўл залолатдан ажраб 
бўлди. Бас, ким шайтондан юз ўгириб, Аллоҳга имон келтирса, у ҳеч 
ажраб кетмайдиган мустаҳкам ҳалқани ушлабди. Аллоҳ эшитгувчи, 
билгувчидир» [Бақара 256] 

Росулуллоҳ нинг даъватлари туфайли араблар ҳамда Исломни 
қабул қилган бошқа халқлар жоҳилият зулматидан Ислом нурига, дунё 

торлигидан дунёю охират кенгилигига чиқдилар. Ислом бошқаруви 
соясида инсон қадр топди, хавфсиз жамиятда фаровон ҳаёт кечирди. 
Исломий жамиятда яшаган ҳар бир инсон етарли бойликка эга бўлиб, 
жамияти билан эзгу ишларда ҳамкорлик қилди. Ҳукмдор Аллоҳнинг 
шариати билан бошқарди, фуқаролар ўртасида адолат ўрнатиб, уларга 
бир хилда тенг муносабатда бўлди. Мусулмонлар Ислом давлати 
ерларида Аллоҳдан бошқа ҳеч нарса ва ҳеч кимдан қўрқмасдан бемалол 
юрадиган бўлдилар. Росулуллоҳ  Бухорий ривоят қилган ҳадисда 
айтадилар: 

» َِّ عَاءَ  مِنْ  الرَّاكِبُ  يَسِيرَ  حَتىَّ  الأَْمْرَ  هَذَا ليَُتِمَّنَّ  وَا ََّ  إِلاَّ  يخَاَفُ  لاَ  حَضْرَمَوْتَ  إِلىَ  صَنـْ ئْبَ  أَوْ  ا  الذِّ
 »مِهِ غَنَ  عَلَى

«Аллоҳга қасамки, Аллоҳ бу ишни албатта тамомига етказади. Ҳатто 
Санъодан Ҳазрамавтга йўлга чиққан отлиқ фақат Аллоҳдан ва қўйлари 
учун бўридангина қўрқади». 

Уммат ўн уч аср давомида Ислом бошқаруви соясида, ўз халифаси 
раҳнамолигида яшади. Халифа Уммат номидан дин қўриқчиси бўлди, 
Исломни татбиқ этди ва даъватни ёйди, кофирлар ва уларнинг 
тарафдорлари бўлган мунофиқлар билан ҳисоблашди. Қарийб ўн уч аср 
ҳукмронлик қилган Халифалик 1924 йилда жиноятчи Мустафо Камол 
қўли билан қулатилди. Ўша йилдан бошлаб Ислом, Росулуллоҳ  ўз 
ҳадисларида айтганларидек, Ислом ришталари кетма-кет узила 
бошлади. Абу Амома ривоят қилган ҳадисда Росулуллоҳ  айтадилар: 

تـَقَضَنَّ « تـَقَضَتْ  فَكُلَّمَا عُرْوَةً، عُرْوَةً  الإْسلام عُرَى لتَـُنـْ  وَأَوَّلهُنَُّ  تلَِيهَا، لَّتيِ ِ  النَّاسُ  تَشَبَّثَ  عُرْوَةٌ  انْـ
 »الصَّلاَةُ  وَآخِرُهُنَّ  الحْكُْمُ  نَـقْضًا

«Исломнинг арқонлари бирма-бир узилиб бораверади. Қачон бир 
арқон узилса, одамлар ундан кейинги арқонга ёпишишади. Биринчи 
узиладиган арқон бошқарув бўлса, охиргиси намоздир». (Аҳмад 
ривояти). Агар Ислом ришталарининг узилишига сабаб бўлган ташқи ва 
ички омиллар бўлмаганида улар узилмаган бўлар эди. Ташқи омил – 
Британия бошчилигидаги кофир душманларнинг бир бўлиб Умматга 
қарши қутуриб ҳужум қилиши, миллатчилик ва қабилачилик 
низоларининг қўзғалиши, шунингдек, Уммат вакилларидан иборат 
бўлган малайлар воситасида миллатчиликка асосланган партияларнинг 
тузилишидир. Ички омилга келсак, Усмоний давлат ўз даврининг 
сўнггида фикрий соҳада ва фиқҳий масалаларни тушунишда заифликка, 
турғунликка учради. Янги пайдо бўлган муаммоларни ҳал эта олмади. 
Қишлоқ хўжалиги, саноат ва инвестиция соҳасидаги муаммоларини ҳал 
этиш йўлини билмади. Инсон эҳтиёжлари ва талабларини қондириш 
учун хизматларни таъминлай олмади. Айни ўша пайтда бу соҳаларда 

Ғарбда ривожланиш бўлган эди. Буларнинг барчаси Умматнинг 
тафаккурида ва унинг турмуш тарзида намоён бўлди.  

Халифалик давлати қулатилганидан бошлаб, Уммат қарама-қарши 
туйғулар исканжасида яшамоқда. Зеро Умматга эътиқодига зид фикрлар 
сингдирилмоқда, унинг устида эътиқодига зид қонунлар татбиқ 
қилинмоқда. Ўрнатилган чегаралар Умматни бўлиб парчалаб ташлади. 
Кофир мустамлакачи ҳокимиятга олиб келган ҳамда фақат кофир 
хўжайинлари манфаатинигина илгари сурадиган ҳукмдорлар томонидан 
кўтарилаётган ватанпарварлик ва миллатчилик чақириқлари Умматга 
исломий ҳаётни унуттириб қўйди. Фақат Ислом билан яшаган Уммат 
танг-бахтсиз ҳаётга учради, шон-шавкатли кунларни бошдан кечирган 
Уммат яна жоҳилият даврига қайтди. Бундай ҳолат Исломни ва унинг 
фикрларини тушунишни янада заифлаштирди. Чалкаш фатволар ва 
тутуриқсиз таклифлар вазиятни янада ёмонлаштирди. Шундай қилиб, 
Уммат ачинарли аҳволга тушиб қолди, унинг фарёди еру кўкни тутди ва у 
нажот йўлини излай бошлади. 

Миллатчилик, ватанпарварлик, социализм ёки диннинг маълум бир 
қисми асосида қилинган уйғониш ҳаракатлари муваффақиятсизликка 
учради. Аллоҳ Таоло Росулуллоҳ  айтган сўзларининг тасдиқи 
сифатида динни янгилайдиган кишини чиқаргунига қадар аҳвол мана 
шундай давом этди. Росулуллоҳ  айтадилар: 

ََّ  إِنَّ « عَثُ  ا دُ  مَنْ  سَنَةٍ  مِائَةِ  كُلِّ   رأَْسِ  عَلَى الأْمَُّةِ  هِ لهِذَِ  يَـبـْ هَا لهَاَ يجَُدِّ  »دِينـَ
«Аллоҳ Таоло ҳар юз йилнинг бошида, Уммат учун динини 
янгилайдиган кишини чиқаради». Эллигинчи йиллар бошида шайх 
Тақийюддин Набаҳоний роҳимаҳуллоҳ Умматга ўз динини Росулуллоҳ  
баён қилган кайфиятда қайта тушунтириш учун Ислом мафкурасига 
асосланган Ҳизб ут-Таҳрир сиёсий партиясининг ташкил этилганини 
эълон қилди. Ҳизб ут-Таҳрир Росулуллоҳ нинг таржимаи ҳолларини 
Умматни уйғотиш учун фаолият олиб бораётган баъзи даъватчилар 
сингари, тарихий нуқтаи назардан ўрганмади. Балки, у зотнинг 
таржимаи ҳолларини, ундан ўз фаолияти учун керакли бўлган шаръий 
аҳкомларни хулоса қилиб чиқариш учун пухта ўрганди. Росулуллоҳ 
нинг таржимаи ҳолларини ўрганиш У Зотнинг бутун ҳаётлари 
давомидаги ишларини чуқур ўрганишда намоён бўлди. Ўрганиш 
Росулуллоҳ нинг Ҳиро ғорига узлатга чиқишларини ўрганишдан 
бошланди. Зеро, Аллоҳ Таоло У Зотни пайғамбар қилиб танлаб ваҳий 
нозил қилгунига қадар, Ҳиро ғорида ёлғиз қолиб бутун борлиқ ҳақида, 
шунингдек, одамларнинг одатлари, анъаналари ва бутларга ибодат 
қилишлари тўғрисида тафаккур қилдилар. У зот хаёлида кечган барча 
саволларига ваҳийдан жавоб топдилар. Аллоҳ Таоло Росулуллоҳ ни 
пайғамбар қилиб юборилишларидан олдин, ушбу омонатни кўтаришга 
тайёрлади. Ҳатто у зот ўз қавми ичида олийжаноб фазилатлар тимсолига 

айландилар. Росулуллоҳ  ҳеч қачон арзимас ишлар билан машғул 
бўлмаганлар ва у киши қавми ичида «содиқул амин» (ишончли киши) 
деб танилганлар. 

Ваҳий нозил бўлганидан кейин Росулуллоҳ  чиқиб, одамларга 
ўзининг пайғамбар эканликларини етказдилар, уларни ёлғиз Аллоҳга 
ибодат қилишга ва улар ибодат қилаётган бутларни тарк этишга 
чақирдилар. Сўнг бир жамоа имон келтириб, У Зотни тасдиқлади. 
Шундай қилиб, имон келтирган кишилар уюшмаси ташкил топди ва ушбу 
уюшманинг воқеликни ўзгартиришга қаратилган иш-фаолияти 
босқичлари мана шундан бошланди. Бу босқичлар: 

Биринчи босқич: сақофатлантириш 
Бу босқич даъват эгаларини сақофатлантиришга ва уларда Ислом 

тушунчаларини мустаҳкамлашга қаратилди. Шунингдек, бу босқич Арқам 
ибн Абу Арқамнинг ҳовлисида уч йил давомида яширинча бўлиб ўтди. 
Ўтган уч йил ичида Росулуллоҳ  саҳобаларни тарбиялаб, юксак ақлия 
ва нафсияга эга бўлган кучли исломий шахсияларга айлантиришга 
муваффақ бўлдилар. Қурайш кофирлари қўлида саҳобалар учраган 
қийноқ ва озорлар, шунингдек, бу қийноқлар уларни эътиқодидан воз 
кечтира олмаганлиги уларнинг шахсияси кучли бўлганини тасдиқлайди. 
Бу босқич даъват фаолиятида жуда муҳим бўлган босқичдир. Чунки 
иккинчи босқич шу биринчи босқичга таянади. Биринчи босқичдаги ҳар 
қандай камчилик иккинчи босқичга ўтишга тўсқинлик қилади. 

Иккинчи босқич: таъсир ўтказиш 
Бу босқич Аллоҳ Таолонинг 

﴿ َ ِ ِ ۡ ُ ۡ ِ ٱ َ ضِۡ  ۡ َ
ُ وَأ َ ۡ ُ  َ ِ عۡ  َ ۡ َ﴾ 

«Бас, сиз ўзингизга буюрилган ишни (яъни, ҳақ динга даъват қилишни) 
юзага чиқаринг ва мушриклардан юз ўгиринг!» [Ҳижр 94] 
деган ояти нозил бўлганидан кейин жамоа тарафидан даъватнинг очиқ 
етказилиши ва жамоани воқеликни ўзгартириш учун ҳаракат қилаётган 
фикрий куч сифатида эълон қилиш босқичидир. Жамоа бу босқичда 
аввалги босқичдаги ишларига қўшимча яна янги ишларни бажаришга 
ўтди. У фикрий ва сиёсий кураш олиб бориш орқали жамиятга кирди ва 
Умматга таъсир ўтказди. Фикрий курашда бутларга ибодат қилиш, 
қизларни тириклайин кўмиш ва булардан бошқа жоҳилият фикрларига 
зарба берди. Сиёсий курашда Абу Жаҳл, Абу Лаҳаб, Валид ибн Муғира ва 
булардан бошқа куфр бошлиқларига қарши чиқди ва уларнинг 
қилмишларини фош қилди. Ушбу босқичнинг охирги уч йилида 
Росулуллоҳ  Аллоҳ Таолонинг рисолатига мувофиқ ҳукмронлик қилиш 
имконига эга бўлишлари учун куч-қувват ва ҳимоя эгаси бўлган 
қабилалар ва уларнинг бошлиқларидан нусрат сўрадилар. Мадина 
аҳлидан бўлган Авс ва Хазраж қабилаларининг нусрат бериши билан бу 
босқич якунига етди. 



Мусулмонларни хорликдан буюкликка олиб чиқишнинг ягона йўли  
 

Ал-Ваъй 23 

Учинчи босқич: ҳокимиятни олиш 
Бу босқич ҳокимиятни қабул қилиб, Аллоҳнинг шариатини татбиқ 

этиш ва шариат аҳкомларини ижро қилиш босқичидир. Шундай қилиб, 
мусулмонлар сиёсий вужудда гавдаланган кучга айландилар. 
Кофирларга қарши жанг қилишга буюрган оят нозил бўлиши билан, 
мусулмонлар ҳарбий ишларни амалга ошириш ва Аллоҳнинг йўлида 
жиҳод қилиш орқали Қурайшга қарши моддий курашга кирдилар. 
Давлат барпо бўлишидан олдинги босқичдан, яъни фикрий ва сиёсий 
курашга чекланган босқичдан фарқли ўлароқ, бу босқичда Ҳудайбия 
сулҳидан кейин кураш Росулуллоҳ  ва У Зотнинг саҳобалари фойдасига 
ҳал бўлди. Зеро, Макка фатҳи Ҳудайбия сулҳининг натижаси бўлди. 
Кейин, Росулуллоҳ  Исломни Макка ташқарисига етказишни 
бошладилар. Ўн йил давомида Ислом аҳкомлари кетма-кет нозил 
бўлишда давом этди. Кейин Аллоҳ Таолонинг 

﴿ ُ ۡ َ ۡ َ
ۡمَ أ َ ۡ ٗ ٱ َ دِ ٰ َ ۡ ِ

ۡ ُ ٱ ُ َ  ُ ِ ِ وَرَ َ ۡ ِ  ۡ ُ ۡ َ َ  ُ ۡ َ ۡ َ ۡ وَ ُ َ ۡ دِ ُ َ   ﴾ۚ 

«Бугун сизларга динингизни комил қилдим, неъматимни бенуқсон, 
тўкис қилиб бердим ва сизлар учун (фақат) Исломни дин қилиб 
танладим» [Моида 3] 
деган ояти нозил бўлиши билан Ислом шариати ҳаётнинг барча 
жабҳаларини қамраб олган мукаммал шариатга айланди. 

Росулуллоҳ нинг вафотларидан кейин саҳобалар Ислом рисолатини 
ёйишни давом эттирдилар. Натижада, Форс ва Рум қулади, Ислом 
давлати шак-шубҳасиз биринчи давлатга айланди. 

Мусулмонларни уйғотиш ва исломий ҳаётни қайта бошлашнинг ягона 
йўли мана шудир. Бу дунёда азизликка, охиратда Аллоҳнинг розилигига 
эришишимиз учун, Росулуллоҳ нинг сийратидан ўрнак олган ҳолда, шу 
йўлдан боришимиз лозим. Аллоҳ Таоло бундай дейди: 

﴿ ۡ ُ َ ِ  ۠ َ
َ
 ٓ َ ِ وَ َ ٱ ٰ َ ۡ ُ ِ وَ َ َ ِ ٱ َ ۠ وَ َ

َ
 ٍ َ ِ َ  ٰ َ َ  ِۚ َ ٱ ِ ْ إ ٓا ُ دۡ

َ
ٓ أ ِ ِ َ هۦِ  ِ ٰ َ  

 َ ِ ِ ۡ ُ ۡ  ﴾ٱ

«Айтинг: «Менинг йўлим шудир. Мен Аллоҳга даъват қиламан. Мен 
ва менга эргашган кишилар аниқ ҳужжатга-ишончга эгамиз. (Ҳар 
қандай шерикдан) Аллоҳни поклайман. (Зеро) мен мушриклардан 
эмасман»» [Юсуф 108] 
Аллоҳ Таолодан пайғамбарлик минҳожи асосидаги рошид Халифалик 
соясидаги азизликни бизга насиб этишини сўраб қоламиз.  

РАМЗ ВА БАЙРОҚЛАРНИНГ ИСЛОМДАГИ ҲУКМИ (2) 
Носир Ваҳон Лаҳабий 

Аллоҳ Таоло тушунчаларни ҳамда ўзаро ўрталарида қўллашлари 
керак бўлган маъно-мазмунларни тўғрилаш учун ушбу оятни нозил 
қилди: 

مَ ٱ﴿ َ َ وَ ۡ َ ۡ ُ ٱ َ ٱ َ
ْۗ وَأ ا ٰ َ ِ ّ ُ ٱ ۡ ِ  ُ ۡ َ ۡ َ ٱ ِ ٓاْ إ ُ َ  ۡ ُ َ

ِ  َ ِ ٰ َ ْۚ ا ٰ َ ِ ّ﴾ 

«Бунга сабаб уларнинг: «Байъ (олди-сотди) ҳам судхўрликнинг ўзи-
ку?» — деганларидир. Ҳолбуки, Аллоҳ байъни ҳалол, судхўрликни 
ҳаром қилган» [Бақара 275] 

Аллоҳ Азза ва Жалла сўзни бузиб гапиришдан қайтарган. Яъни 
тингловчида сўзнинг маъноси ўзгариши ва бошқача тушунча пайдо 
бўлиши учун талаффузни бузиб гапиришни тақиқлаган. Аллоҳ Таоло 
бундай дейди: 

﴿ ٞ ِ َ نَ  َ  ۡ َ ۡ وَ ُ َ اْ  ُ ِ ۡ ُ ن 
َ
نَ أ ُ َ ۡ َ َ ُ أَ  ِ َ ٱ ٰ َ َ نَ  ُ َ ۡ َ  ۡ ُ ۡ ِ ّ    ِ ۡ َ  ۢ ِ ۥ  ُ َ ُ ِ ّ َ

ُ

هُ وَ  ُ َ َ نَ َ  ُ َ ۡ َ  ۡ ُ﴾ 

«Уларнинг имонга келишларига орзуманд бўласизми (эй мўминлар)? 
Ҳолбуки улардан бир гуруҳи Аллоҳнинг каломини эшитадилар, 
сўнгра, уни англаб етганларидан кейин билиб туриб 
ўзгартирадилар» [Бақара 75] 

Абу Ҳурайра  ривоят қилган ҳадисда Росулуллоҳ  айтадилар: 

 »كِ مْلاَ الأَْ  مَلِكَ  تَسَمَّى رجَُلٌ  لَّ جَ وَ  زَّ عَ  اللهِ  عِنْدَ  اسْمٍ  أخْنَعَ  إنَّ «
«Аллоҳнинг наздида энг жирканч исм – бирон бир кишининг ўзини 
«подшоҳлар подшоҳи» деб аташидир». (Муттафақун алайҳ). Суфён ибн 
Уяйна айтади: «Подшоҳлар подшоҳи» шаҳаншоҳ деган сўз билан бир 
хил. Ислом баъзи ибораларни қўллашни, масалан, фосиқ кишига: 
«жаноб» деб мурожаат қилишни тақиқлаган. Бунинг сабаби шуки, фосиқ 
кишини «жаноб» деган сифат билан сифатлаб бўлмайди. Бинобарин, 
жаноблик мақоми насл-насаб билан эмас, балки, амали ва фазилатлари 
билан белгиланади. Бурайда дан ривоят қилинган ҳадисда 
Росулуллоҳ  айтадилар: 

 »وَجَلَّ  عَزَّ  ربََّكُمْ  أَسْخَطْتُمْ  فـَقَدْ  سَيِّدًا يَكُ  إِنْ  فإَِنَّهُ  سَيِّدٌ  لِلْمُنَافِقِ  تَـقُولُوا لاَ  «
«Мунофиқни «жаноб» деманг. Агар у сиз учун жаноб бўлса, у ҳолда 
сиз Роббингиз Азза ва Жаллани ғазаблантирган бўласиз».  (Бу ҳадисни 
Абу Довуд саҳиҳ иснод билан ривоят қилган). 

Зайд ибн Холид  айтади: «Ҳудайбияда Росулуллоҳ  ёмғирли 
кечадан кейин биз билан бирга бомдод намозини ўқидилар. Намоз 
ўқилиб бўлгач, одамларга юзланиб: Парвардигорингиз нима деганини 

биласизларми? – деб сўрадилар. Одамлар: Аллоҳ ва Унинг Росули бу 
ҳақда билгувчироқ, дейишди. Росулуллоҳ  айтдилар: 

َ  :قَالَ  نْ مَ  فَأَمَّا ،وكََافِرٌ  بيِ  مُؤْمِنٌ  عِبَادِي مِنْ  أَصْبَحَ « َِّ  بِفَضْلِ  مُطِرْ   بيِ  مُؤْمِنٌ  فَذَلِكَ  وَبِرَحمْتَِهِ  ا
لْكَوكَْبِ  كَافِرٌ  َ  قَالَ  مَنْ  وَأَمَّا .ِ لْكَوكَْبِ  مُؤْمِنٌ  بيِ  كَافِرٌ   فَذَلِكَ  وكََذَا كَذَا  بنِـَوْءِ  مُطِرْ ِ«  

«(Аллоҳ айтди): Бугун эрталаб бандаларимдан бир қисми мўмин 
ҳолида, яна бир қисми кофир ҳолида уйғонди. Ким: Аллоҳнинг фазли 
ва раҳмати ила бизга ёмғир ёғдирилди – деса, у Менга имон келтирган 
ва самовий жисмларга кофир бўлган мўминдир. Ким: фалон сайёра 
туфайли бизга ёмғир ёғдирилди – деса, Менга куфр келтиргувчи ва 
самовий жисмларга ишонгувчидир». (Муттафақун алайҳ). 

Ифодаларнинг тўғри бўлиши лозимлигига келсак, бу ҳақда ҳадислар 
бор. Оиша  ривоят қилган ҳадисда Росулуллоҳ  айтадилар: 

  »ينَـفْسِ  لَقِسَتْ  :ليِـَقُلْ  وَلَكِنْ  نَـفْسي، خَبـُثَتْ  :أَحَدكُُمْ  يَـقُولَنَّ  لاَ «
«Ҳеч бирингиз: «хабусат нафсий» демасин, балки, «лақисат нафсий» – 
деб айтсин». Уламолар айтадилар: Хабусат ибораси лақисат (ўзини ёмон 
ҳис қилиш) ибораси билан бир хил маънога эга. Лекин хабусат 
иборасини ишлатиш кариҳ саналади. 

Абу Зар  Росулуллоҳ нинг бундай деб айтганларини ривоят 
қилади: 

لكُفرِ  رجلاً  دَعَا ومَنْ «  »يْهِ لَ عَ  ارَ حَ  لاَّ إِ  لِكَ،ذَ كَ   سَ يْ لَ وَ  ؛اللهِ  دُوَّ عَ  :الَ قَ  وْ أَ  ،ِ
«Ким бирон бир кишини кофир деб чақирса ёки Аллоҳнинг душмани 
деб айтса, у кишида бундай сифат бўлмаса, бу сифат айтгувчининг 
ўзига қайтади». (Муттафақун алайҳ). 

Абу Ҳурайра дан ривоят қилинган ҳадисда Росулуллоҳ  
айтадилар: 

 »الْمُسْلِمُ  الرَّجُلُ  الْكَرْمَ  فَإِنَّ  الْكَرْمَ، الْعِنَبَ  تُسَمُّوا لاَ «
«Узумни «карм» деб атаманглар, чунки «карм» бу мусулмон 
кишидир». Бухорий ва Муслимнинг ривоятида: Улар «карм» дейдилар, 
бироқ, карм мўминнинг қалбидир, деб келади. 

Ислом ҳар бир сўзга катта аҳамият беради. Демак, савоб ёки жазо 
унга боғлиқдир. Ҳукм ва ақдлар (шартномалар) ҳам унга асосланади. 

Аҳкомлар: 
–  Кимдир хотинига: «мен сенга талоқ бердим» – деса, у бир, икки 

ёки уч талоқ берган бўлади. Зеро, ҳар бир ҳолатнинг ўз ҳукми бор. 
–  Кимдир хотинига: «бундан буён сен мен учун онамнинг бели 

кабисан» – деса, бундай сўзлардан кейин, хотини унга ҳалол бўлиши 
учун маълум миқдорда каффорат тўлаши вожиб бўлади. 

–  Кимдир хотинини зинода айбласа, уларнинг ўртасида – Нур 
сурасининг 9-оятида келганидек – лион (лаънатлаш) ҳукми қўлланади. 

Лион ҳукми қўлланганидан кейин, қози уларни тамоман ажратиб 
юборади. 

Ақдлар (шартномалар): 
Кимдир: «мен сени хотинликка қабул қилдим» ёки «мен сени шерик 

қилдим» каби таклиф ва қабул лафзларини айтса, томонларнинг ақдга 
риоя қилиши вожиб бўлади. Шаръий ақд фақат шаръий сабабларга кўра 
бекор қилинади. 

Шунинг учун Ислом сўзлар мавзусини бузиб гапиришни тақиқлаган. 
Аллоҳ Таоло бундай дейди: 

﴿ ٗ َ ۡ رَ ُ ۡ ِ  ُ ۡ َ  َ ۡ ِ  ْ ا ُ ُ َ  َ َ ۡ َ ۡ ِ ٱ ه ِ ٰ َ  ْ ا ُ ُ َ ٱدۡ ۡ ُ بَ ذۡ  َ ۡ ْ ٱ ا ُ ُ ٗ  ا وَٱدۡ اْ ُ ُ ُ ا وَ
 ٞ ِ َ ِ ِ ۡ ُ ۡ ُ ٱ ِ َ َ ۚ وَ ۡ ُ ٰ َ ٰ َ َ  ۡ ُ َ  ۡ ِ ۡ   ُ َ َ  َ ِ لَ ٱ َ َ ِي   َ ٱ ۡ َ  ً ۡ َ  ْ ا

 ٗ ۡ اْ رِ ُ َ َ  َ ِ َ ٱ َ  َ ۡ َ َ َ  ۡ ُ َ  َ نَ ِ ُ ُ ۡ َ اْ  ُ َ  َ ِ ءِٓ  َ َ ٱ ِ ّ  ﴾ 

««Ушбу қишлоққа (Қуддусга) киринглар-да, ундан хоҳлаган 
жойларингизда еб-ичинглар. Дарвозадан сажда қилган ҳолингизда 
киринглар ва «афв эт» денглар, биз хатоларингизни мағфират 
қиламиз ва яхшилик эгаларига зиёда неъматлар ато қиламиз», 
деганимизни эсланглар. Шунда золим кимсалар уларга айтилган 
сўздан бошқа сўзни алмаштириб айтдилар. Бас, қилган исёнлари 
оқибатида бу золимлар устига Биз осмондан бало ёғдирдик» 
 [Бақара 58-59] 

﴿ ۡ ِ  ْ ا ُ ُ َ وَ َ ۡ َ ۡ ِ ٱ ه ِ ٰ َ  ْ ا ُ ُ ۡ ُ ٱ ُ َ  َ ِ ٞ َ ذۡ  ِ  ْ ا ُ ُ ۡ وَ ُ ۡ ِ  ُ ۡ بَ َ َ ۡ ْ ٱ ا ُ ُ  وَٱدۡ
 ٗ ٓ اُ ِ َ  ۡ ُ َ  ۡ ِ ۡ ۡ ُ ۡ ُ ٱ ِ َ َ  ۚ ۡ ُ ِ َ ِ ِ َ َ   َ ۡ َ  ً ۡ َ  ۡ ُ ۡ ِ  ْ ا ُ َ َ  َ ِ لَ ٱ

َ ٱ ِ ٗ  ِي  ۡ ۡ رِ ِ ۡ َ َ  َ ۡ َ رۡ
َ َ  ۡ ُ َ ٓ َ َ ٱ ِ ّ اْ   ُ َ  َ ِ نَ ءِ  ُ ِ ۡ َ﴾ 

«Уларга: «Мана шу шаҳарни (Байтул Муқаддасни) маскан тутингиз 
ва ундан хоҳлаган жойингизда таомланингиз ҳамда «кечиргин» деб 
шаҳарга дарвозадан сажда қилган ҳолингизда кирингиз! (Шунда) 
гуноҳларингизни мағфират қилурмиз, чиройли амал қилгувчиларга 
эса (марҳаматимизни) зиёда қилурмиз», деган пайтимизни эсланг! 
Бас, улардан золим бўлган кимсалар ўзларига айтилган («кечиргин») 
сўзини бутунлай бошқа бир сўзга алмаштирдилар. (Шундан кейин) 
уларга золим бўлганлари сабабли осмондан азоб юбордик» 
 [Аъроф 161-162] 

Шунинг учун сўз ифодаларини аниқ қилиб, тўғри гапириш муҳим 
ишдир. Аллоҳ Таоло Бану Исроилга айтилган сўздан бошқа сўзни 
алмаштириб айтганлари туфайли бало ёғдирганидек, агар мусулмонлар 
лафзлар, тушунчалар ва фикрларнинг бузиб ўзгартирилишига рози 
бўлсалар, Аллоҳ уларга ҳам азоб туширади. Аллоҳ Таоло бундай дейди: 

﴿ ِ َ ٱ ۡ َ  ً ۡ َ اْ  ُ َ َ  َ ِ لَ ٱ َ َ ٗ ۡ اْ رِ ُ َ َ  َ ِ َ ٱ َ  َ ۡ َ َ َ  ۡ ُ َ  َ ِ َ ي  ِ ءِٓ  َ َ ٱ ِ ّ  
نَ  ُ ُ ۡ َ اْ  ُ َ﴾ 

«Шунда золим кимсалар уларга айтилган сўздан бошқа сўзни 
алмаштириб айтдилар. Бас, қилган исёнлари оқибатида бу золимлар 
устига Биз осмондан бало ёғдирдик» [Бақара 59] 

َ ٱ﴿ ۡ َ  ً ۡ َ  ۡ ُ ۡ ِ  ْ ا ُ َ َ  َ ِ لَ ٱ َ َ َ ِ ٗ  ِي  ۡ ۡ رِ ِ ۡ َ َ  َ ۡ َ رۡ
َ َ  ۡ ُ َ ٓ َ َ ٱ ِ ّ   َ ِ ءِ 

اْ  ُ نَ َ ُ ِ ۡ َ﴾  
«Бас, улардан золим бўлган кимсалар ўзларига айтилган («кечиргин») 
сўзини бутунлай бошқа бир сўзга алмаштирдилар. (Шундан кейин)  
уларга золим бўлганлари сабабли осмондан азоб юбордик»[Аъроф 162] 
Аллоҳ Таоло бундай ишни бузғунчилик ва зулм деб атади. Шунинг учун 
ҳам Бану Исроилга азоб туширилди. Шуни тушуниш керакки, ибораларни 
бузиб гапириш ёки алмаштириш Ислом ақидасига ва шаръий аҳкомларга 
зиддир. Бугунги кунда мусулмонлар бошига турли азоб-уқубатларнинг 
тушишига уларнинг Ислом динини бузиб, исломий нусусларни 
ўзгартиришгани сабаб бўлди. Бундай азоб-уқубатлардан қутулмоқ учун 
улар ўз динлари нусусларига қандай бўлса ўшандай чекланишлари ва 
уларни Аллоҳ нозил қилганидек олишлари шарт, шундагина нажот 
топадилар. Алоъ ибн Абдурраҳмон отасидан, отаси Абу Ҳурайра дан 
ривоят қилган ҳадисда Росулуллоҳ  бундай дейдилар: 

، عِبَادُ  كُلُّكُمْ   أَمَتيِ، أَوْ  عَبْدِي :دكُُمْ أَحَ  يَـقُلْ  لاَ « َِّ ، إِمَاءُ  وَنِسَاؤكُُمْ  ا َِّ  غُلاَمِي :ليِـَقُلْ  وَلَكِنْ  ا
  »وَفـَتَاتيِ  وَفـَتَايَ  وَجَاريَِتيِ 

«Ҳеч бирингиз: менинг қулим ёки менинг чўрим демасин, барчангиз 
Аллоҳнинг қулларисиз ва аёлларингиз Аллоҳнинг чўриларидир. Лекин, 
менинг ғуломим, менинг жориям, менинг хизматчим ва менга 
хизматчи бўлган қиз десин». (Муттафақун алайҳ). Абу Ҳурайра ривоят 
қилган ҳадисда Росулуллоҳ  айтадилар: 

 :لْ قُ ي ـَلَ  نْ كَ لَ وَ  ؛بيِّ رَ  دُ بْ عَ الْ  لْ قُ ي ـَ لاَ وَ  .فتايَ  ليِـَقُلْ  ولَكِنْ  اللهِ؛ عَبِيدُ  كُلُّكُمْ فَ  عَبْدِي حَدكُُمْ أَ  يَـقُولَنَّ  لاَ «
  »يدِ يِّ سَ 

«Ҳеч бирингиз: Менинг қулим, демасин, чунки ҳар бирингиз 
Аллоҳнинг қулисиз. Лекин, менинг хизматчим, десин. Банда ўз 
хўжайинини «Роббим» демасин, балки, «ҳожам» десин». (Муслим 
ривояти). 

Абу Ҳурайра ривоят қилган ҳадисда Росулуллоҳ  айтадилар: 

ئْ  ،ربََّكَ  أَطْعِمْ  أَوْ  ،ربََّكَ  اسْقِ  أَحَدكُُمُ  نَّ لَ و يَـقُ  لاَ «  سَيِّدِي وَلْيـَقُلْ   . رَبيِّ  :أَحَدكُُمْ  يَـقُلْ  وَلاَ   . ربََّكَ  وَضِّ
  »غُلاَمِي ،فـَتَاتيِ  ،فـَتَايَ  :يـَقُلْ وَلْ  تيِ،أَمَ  ،عَبْدِي :أَحَدكُُمْ  يَـقُلْ  لاَ وَ  .مَوْلاَىَ وَ 

«Ҳеч бирингиз: Роббингизга (хўжайинингизга) сув беринг, Роббингизни 
(хўжайинингизни) овқатлантиринг ва Роббингизга (хўжайинингизга) 
ювинишига ёрдам беринг, демасин. Бирортангиз: хўжайинини 
«роббим», демасин, балки, саййидим (хўжайиним) ва жанобим десин. 
Бирортангиз: менинг қулим, чўрим, демасин. Хизматкорим ва 
ғуломим, десин». (Муттафақун алайҳ). 

Инсоннинг зеҳнида ақидага ва шаръий аҳкомларга зид маънолар 
пайдо бўлишини олдини олиш учун Ислом сўзлар ва унинг маъноларини 
тартибга солган. Улуҳият ва рубубият фақат Аллоҳ Таолога хосдир. Чунки 
«Робб» сўзи барча нарсага эгалик қилгувчи ва барча нарсани қоим 
қилгувчи деган маънони англатади. Бундай сифат фақат Аллоҳ Таолога 
тегишлидир. Қулнинг ўз ҳожасини «саййидий» (ҳожам) деб айтишига ҳеч 
қандай монеълик йўқ. Чунки Росулуллоҳ  «Саййидий (ҳожам) деб 
айтсин» дедилар. Саййид сўзи Аллоҳ Таолога хос бўлган сўз эмас ва у 
«Робб» сўзи қўлланганидек қўлланмайди. 

Росулуллоҳ  айтадилар: 

 »سَيِّدٌ  اذَ هَ  نيِ بْ اِ  إِنَّ «
«Менинг бу ўғлим – саййид (ҳожа)дир...». 

 »مْ كُ دِ يِّ سَ  لىُ إِ  واومُ قُ «
«Ҳожаларингиз олдида (яъни Муоз ибн Жабал олдида)  туринглар...». 
Бошқа ҳадисда: 

 »مْ كُ دُ يِّ سَ  ولُ قُ ي ـَ امَ  واعُ سمَْ اِ «
«Ҳожаларингиз (яъни Саъд ибн Убода)  нима деса, қулоқ солинглар», 
дедилар. Қулнинг ўз хўжайинини «ҳожам» деб аташида ҳеч қандай 
тушунарсизлик ва чалкашлик йўқ. Чунки бу сўзни қул ва чўрилардан 
бошқалар ҳам қўллайди. Қулнинг ўз хўжайинини «мавлоя» деб аташига 
ҳам монеълик йўқ. Чунки «мавло» сўзининг ўн олтита маъноси, 
жумладан, «ёрдам берувчи» ва «эгалик қилувчи» каби маънолари ҳам 
бор. 

Хўжайиннинг ўз қўли остидаги одамга: (абдий) қулим ва (аматий) 
чўрим деб айтиши кароҳатлидир. Балки, у ғуломим, жориям, (фатая) 
хизматчим ва (фатати) хизматчи қиз деб айтиши лозим. Чунки бандалик 
қилинишга ҳақли Зот Аллоҳ Таолодир. Бу иборада эса улуғлаш бор 
бўлиб, махлуқ (банда) бундай улуғланишга лойиқ эмас. Росулуллоҳ : 

 »اللهِ  يدُ بِ عَ  مْ كُ لُّ كُ «

«Сизларнинг барчангиз Аллоҳнинг бандасисиз», деб бундаги иллатни 
баён қилганлар ва хатти-ҳаракатда баланддан келиб муомала қилишдан 
қайтарганларидек, сўзда ҳам баланддан келиб гапиришдан 
қайтарганлар. Ғуломим, жориям, (фатая) хизматчим ва (фататий) 
хизматчи қиз каби иборалар, қулга нисбатан қўлланганидек, ҳурга (озод 
кишига) нисбатан ҳам қўлланади. Бу ибора ҳурга нисбатан қўлланганида 
хос маънога эга бўлади. Аллоҳ Таоло бундай дейди: 

﴿ ٞ َة ۡ ِ لَ  َ ِ وَ  َ ٰ َ َ َ ۖ إِ  ُ  َ َ َ َ  ۡ َ ِۖۦ  ِ ۡ  َ  َ ٰ َ َ وٰدُِ  َ ُ  ِ ِ َ ۡ تُ ٱ
َ
أ َ ۡ ِ ٱ َ ِ َ ۡ ِ ٱ  

 ٖ ٰ َ َ ٖ ِ  ﴾ 

«Шаҳардаги аёллар: «Ҳокимнинг хотини ўз хизматкорини йўлдан 
урмоқчи бўлибди. Роса юрагидан урибди-да! Албатта бизлар уни 
очиқ залолатда деб биламиз», дедилар» [Юсуф 30] 

﴿ ٗ ُ ُ  َ ِ ۡ وۡ أَ
َ
ِ أ ۡ َ ۡ َ ۡ َ ٱ َ ۡ َ  َ ُ ۡ َ  َ حُ  َ ۡ َ  ٓ َ  ُ ٰ َ َ ِ  ٰ َ ُ لَ  َ  ﴾ذۡ 

«Мусо (ўзининг хизматкор)  йигитига: «То икки денгиз қўшиладиган 
ерга етмагунча ёки узоқ замонлар кезмагунча юришдан 
тўхтамайман», деган пайтини эслангиз» [Каҳф 60] 

ٓ إِ ﴿ َ َ ُ ِ ۡ َ  ۡ ُ َ َ  ۡ ِ ِ َ ِ رِ  ۡ ُ َ َ ٰ َ ِ  
ْ ا ُ َ ۡ ِ ٱ ِ ٰ َ ۡ ِ ِ لَ  َ ۡ وَ ُ َ َ  ۡ ِ ِ ۡ َ

َ أ ِ ْ إ ٓا ُ َ َ ذَا ٱ
نَ  ُ ِ ۡ َ﴾ 

«(Юсуф ўзининг тарозибон) йигитларига буюрди: «Уларнинг (донга 
алмаштириш учун) келтирган нарсаларини юкларининг ичига 
(қайтариб) солиб қўйинглар. Шояд уйларига қайтган вақтларида, у 
нарсаларини таниб қолиб яна қайтиб келсалар, ажаб эмас»» [Юсуф 62] 

﴿ َ ِ َ ن 
َ
ً أ ۡ َ  ۡ ُ ِ  ۡ ِ َ ۡ َ  ۡ  َ ُ ٱوَ ُ ٰ َ ۡ َ  ۡ َ َ َ   ِ َ  ِ ٰ َ ِ ۡ ُ ۡ ِ ٱ ٰ َ َ ۡ ُ ۡ

 ِ ٰ َ ِ ۡ ُ ۡ ُ ٱ ُ ِ ٰ َ َ َ  ِ ّ﴾ 

«Сизлардан кимда-ким озод мўмина аёлларга уйланиш имкониятига 
эга бўлмаса, қўлларингиздаги мўмина чўрилардан бирига 
уйланаверсин» [Нисо 25] 

Уламолар айтадилар: Бу ҳадислардан иккита мақсад кўзланган: 1) 
Қулнинг ўз ҳожасига «роббий» дейиши тақиқланган. Чунки рубубият 
фақат Аллоҳ Таолога хосдир. «Робб» сўзи барча нарсага эгалик қилгувчи 
ва барча нарсани қоим қилгувчи деган маънони англатади. Агар, 
Росулуллоҳ  қиёмат кунининг белгилари ҳақида: 

 »اهَ بَّـ رَ  وْ أَ  اهَ ت ـَبَّـ رَ  ةُ مَ الأَْ  دَ لِ تَ  نْ أَ «
«Чўри ўз ҳожасини (роббисини) туғади» – деганлар дейилса, бунга икки 
жиҳатдан жавоб бериш мумкин. Биринчи жиҳат: Бу ҳадис «робб» сўзини 
қўллаш жоизлигига далолат қилса, олдинги ҳадислардаги тақиқ одоб 

юзасидан келган ва у ҳаромликка эмас, балки, макруҳи танзиҳияга 
далолат қилади. Иккинчи жиҳат: Бундай ибораларнинг қўлланиши 
ҳамма жойда одатий тусга айланиб қолмаслиги учун, уларни кўп қўллаш 
тақиқланди. Уларни камдан-кам ҳолларда қўллаш эса, жоиздир. Қозий 
мана шу жавобни ихтиёр қилган. Кўриниб турибдики, бундай 
ибораларни кибр ва ўзини катта олиш юзасидан қўлланиши тақиқланган. 
Бундан бошқа ҳолларда, масалан, бирон бир кишини танитиш ёки уни 
сифатлаш учун қўлланса жоиздир. 

Истилоҳларнинг сони жуда кўплигини ва улар доимий равишда пайдо 
бўлишини ҳисобга олиб, истилоҳлар қабул қилинишига асос бўладиган 
қоида ишлаб чиқилиши ёки янги истилоҳларни мувозанатга 
келтирадиган меъёр бўлиши лозим. 

Биз айтамиз: Агар бирон бир сўз Исломдаги мавжуд маънони 
англатса, уни қўллашга ва унга мурожаат қилишга тақиқ йўқ. Аммо, у 
Исломдаги мавжуд маънога зид бўлса, унга ҳар қанча исломий бўёқ 
берилса ҳам, уни қўллаш ва унга мурожаат қилиш жоиз эмас. Чунки у 
аслида маълум бир фикрни кўтарувчилар ёки махсус низом 
тарафдорлари томонидан истилоҳ сифатида қабул қилинган. 

Дамашқ университетининг шариат факултети декани профессор 
Муборак «Ислом ҳазорати» журналида шундай ёзади: «Шубҳа йўқки, 
ҳар бир фақиҳ тўғри ва келишилган маъноларни ифодалаш учун маълум 
иборалардан фойдаланишга ҳақли. Бироқ, Ислом тушунчаларига зид 
бўлган истилоҳлар қабул қилинганида муаммолар пайдо бўлади». 

Шайх Абдулазиз Бадрий «Исломнинг социализм ҳақидаги ҳукми» 
номли китобида бундай ёзади: «Тўғри ва келишилган маънони 
ифодалаш учун қўлланиладиган маълум бир лафз ушбу маънонинг 
истилоҳи бўлади. Агар бирор фақиҳ муайян истилоҳни қўлламоқчи 
бўлса, ўзи қасд қилаётган маъно ўша истилоҳнинг маъносига тўлиқ мос 
келиши вожиб бўлади. Мана шунда истилоҳни қўллашда муаммо 
чиқмайди. Аммо фақиҳлардан бири ўзига хос ва ўзи хоҳлаган 
маъноларни ифодаламоқчи бўлса, у кўпчилик томондан иттифоқ 
қилинган маънога эга истилоҳни қўлламаслиги керак. Чунки бу истилоҳ 
фақиҳнинг ўзи истаган маъноларга зид келади. Шунинг учун ҳар бир 
истилоҳнинг кўпчилик томонидан иттифоқ қилинган маъноси бор ва 
шундай маъноси борлиги учун ҳам фақиҳлар ўзлари хоҳлаган 
маъноларга шу истилоҳларни қўллаган пайтда муаммо келиб чиқади». 
(126-саҳифа). 

Аллома Тақийюддин Набаҳоний «Ислом низоми» китобида бундай 
ёзади: «Истилоҳий маъноларга эга бўлган ажнабий сўзлар истилоҳи 
мусулмонлардаги истилоҳга зид бўлса, бундай сўзларни истеъмолда 
қўллаш жоиз эмас. Масалан, «ижтимоий адолат» сўзи каби. Чунки бу сўз 
муайян низомни англатади. Бу низомнинг хулосаси эса, камбағаллар 
таълим-тарбия ва соғлиқни сақлаш соҳаларида кафолатланиши ҳамда 

ишчи ва хизматчиларнинг ҳуқуқлари таъминланишидан иборат. Бу 
истилоҳ мусулмонлар истилоҳига зиддир. Чунки адолат мусулмонларда 
зулмнинг зиддидир. Таълим ва соғлиқни сақлашнинг кафолатланиши эса 
барча инсонлар – бойу камбағалларнинг ҳуқуқидир. Шунингдек, муҳтож 
ва заифлар ҳуқуқининг кафолатланиши Ислом давлати фуқаролигига эга 
бўлган барча инсонларнинг – улар хизматчи, ишчи, деҳқон ёки бошқалар 
бўлишидан қатъий назар – ҳуқуқидир. Агар бирор сўзнинг маъноси 
мусулмонларда мавжуд истилоҳни англатадиган бўлса, бундай сўзни 
истеъмол қилиш жоиздир. Масалан, солиқ сўзи каби. Бу сўз давлатни 
идора қилиш учун инсонлардан йиғиб олинадиган мол (мулк)ни 
англатади. Мусулмонларда ҳам уларни идора қилиш учун давлат йиғиб 
оладиган мол (мулк) мавжуд. Дастур ва қонун сўзи ҳам худди шунга 
ўхшайди. Бу сўзларнинг маъноси давлат тарафидан муайян аҳкомлар 
қабул қилинишини, уларни одамларга эълон қилиб, уларга амал қилиш 
талаб қилинишини англатади. Бу маъно мусулмонларда ҳам мавжуд. 
Шунга биноан дастур ва қонун сўзларини истеъмол қилишга ҳеч қандай 
монеълик йўқ. Бу сўзлар ишлатилганда, Халифа шаръий аҳкомлардан 
танлаб олиб, табанний қилган аҳкомлар кўзда тутилади. Лекин Ислом 
дастури ва қонунлари билан бошқа қонун ва дастурлар ўртасида фарқ 
бор. Чунки бошқа дастур ва қонунларнинг манбаси урф-одатлар, 
маҳкамаларда қўлланган қонунлар ва ҳоказолардир. Уларнинг пайдо 
бўлиш ўрни дастурни қонунийлаштирувчи таъсис жамияти ва халқ 
тарафидан сайланган қонун ишлаб чиқувчи мажлислардир. Чунки уларда 
халқ ҳокимият манбасидир, хўжайинлик ҳам халқникидир. Ислом 
дастури ва қонунларининг манбаси эса, Қуръон ва Суннатдир. Бу 
иккисидан бошқа ҳеч нарса манба бўла олмайди. Пайдо бўлиш ўрни эса, 
мужтаҳидларнинг ижтиҳодидир. Халифа мужтаҳидлар ижтиҳодидан 
муайян аҳкомларни табанний қилгач, улар воситасида буюради ва 
инсонларни ўша аҳкомларга амал қилишга мажбур қилади. Чунки 
хўжайинлик шариатникидир». 

Шаръий маъноларни тушунтиришда шариат тилидан фойдаланиш ва 
ундан оғишмаслик лозим. Ибн Таймия айтади: «Имон ҳақиқатларини 
Қуръон иборалари билан ифодалаш, уларни бошқа сўзлар билан 
ифодалашдан яхшироқдир. Қуръон ибораларига ишониш керак, чунки 
улар мақтовга сазовор Ҳаким Зот тарафидан нозил қилинган ва Уммат 
уларни якдиллик билан қабул қилади. Қуръон иборалари 
тушунилишидан олдин тасдиқланиши лозим. Бу ибораларда 
мўъжизалари тугамайдиган ҳикмат ва маънолар бор. Замонавий янги 
ибораларга келсак, улар мужмал, ноаниқ ва баҳсли фикрларни ўз ичига 
олади. Баъзида улар ҳужжатликка ярамаса ҳам ҳужжат қилинади ва улар 
ростгўйлиги тасдиқланган Росул нинг сўзлари эмас. Бундан ташқари, 
бундай иборалар чалкаш ва тушунарсиз бўлиши ҳам мумкин. Бу ҳолатни 
одамларнинг нутқида шундай чалкашликни учратган киши яхши билади. 

Аллоҳнинг арқонини маҳкам ушлаш Қуръонни ва Исломни маҳкам 
ушлаш билан бўлади... Қуръон иборалари ва ҳадислар тилга олиниб, 
уларнинг маънолари аниқ тушунтирилса, бу одамлар нутқини тартибга 
келтириш имконини беради. Қуръон ибораларида одамлар нутқида 
топилмайдиган кўплаб қўшимчалар бор. Қуръон иборалари 
одамларнинг нутқини тўлдирадиган ёлғонлардан сақланган». (Нубувват: 
2/878) 

Ибн Таймия яна айтади: «Кейингилар ўйлаб топган ва уларнинг 
ўртасида баҳс мунозараларга сабаб бўлаётган «жисм», «жавҳар», 
«мутаҳаййиз» ва «жиҳат», каби сўзлар уларни айтувчиларнинг мақсади 
кўриб чиқилмагунгача, рад этилмайди ва тасдиқланмайди. Бу сўзларни 
ишлатган кишининг мақсади ўрганилмагунча, инкор сифатида ҳам, 
тасдиқ сифатида ҳам қабул қилинмайди. Агар у қайтариқда ҳам, исботда 
ҳам Росулуллоҳ  хабар берган нарсага мос келувчи тўғри маънони 
мақсад қилган бўлса бу маъно маъқул маъно ҳисобланади. Бироқ, 
шаръий нусуслар ифодаларини қўллаш яхшироқдир. Кейингилар ўйлаб 
топган бундай сўзларга, эҳтиёж бўлсагина мурожаат қилинади. Лекин бу 
сўзларга мурожаат қилишдан мурод нималигини ва унга қандай эҳтиёж 
борлигини баён қиладиган қарина бўлиши лозим. Масалан, суҳбат 
чоғида агар бундай иборалар ишлатилмаса кўзланган мақсад амалга 
ошмайдиган бўлса, уларни қўллаш жоиз бўлади. Аммо, агар бу 
иборалардан ботил маъно ирода қилинса, уларни қўллаш рад этилади. 
Агар ҳақ билан ботил ўртаси жамланса, ҳақ қолади ва ботил йўқолади». 
(Минҳож Сунна: 2/554) 

Фаҳриддин Розий «Тафсир Кабир» китобида шундай ёзади: Аллоҳ 
Таоло бундай дейди: 

﴿ ُ ُ ٰ َ  َ َ ٱُ ِ ِ ۡ ُ ۡ﴾ 

«(Аллоҳнинг) Ўзи сизларни мусулмонлар (яъни Ўзининг динига 
бўйсунувчилар) деб атади» [Ҳаж 78] 
Бу – шаръий номларнинг мавжудлигига ва уларнинг Аллоҳ Таоло 
тарафидан нозил қилинганлигига далолат қилади. Агар шаръий номлар 
тилда талаффуз қилинган ибораларгина бўлганида, Аллоҳ Таолога изофа 
қилиб келтирилмаган бўларди. 

Энг аҳамиятли мисоллардан бири «муҳожирлар» ва «ансорлар» деган 
сўзлардир. Бу сўзларнинг ҳар иккиси шаръий сифатлардир. Лекин бу 
сўзлар асоссиз равишда уруғчилик (тарафкашлик) мазмунида қўлланган 
пайтда, Набий  буни жоҳилият чақириғи деб атадилар! Саҳиҳи 
Муслимда келган ҳадисда Жобир айтади: «Биз Росулуллоҳ  билан 
бирга ғазотда эдик. Негадир муҳожирлардан бири ансорлардан 
бирининг орқасига урди. Шунда ансор: Эй ансорлар ёрдамга келинг, деб 
қичқирди. Кейин муҳожир ҳам: Эй муҳожирлар, ёрдамга, деб қичқирди. 
Росулуллоҳ  буни эшитиб: бу қандай жоҳилият чақириғи бўлди, 

дедилар. Одамлар: Эй Росулуллоҳ, муҳожирлардан бири ансорлардан 
бирининг орқасига урди, дейишди. Росулуллоҳ  бунга жавобан: 

 »ةٌ نَ تِ نْ مُ  اهَ نَّـ إِ فَ  اوهَ عُ دَ «
«Уни ташланглар, чунки у сассиқдир» – дедилар. 

Бу икки сўзнинг тўғри шаръий маъноси Қуръонда шундай келади: 
Аллоҳ Таоло бундай дейди: 

﴿ ِ ٰ َ ُ ۡ َ ٱ ِ نَ  ُ و
َ ۡ نَ ٱ ُ ِ ٰ رِ وَٱ َ َ ۡ َ وَٱ ِ﴾ 

«Муҳожир ва ансорларнинг биринчи пешқадамлари» [Тавба 100] 

رِ ﴿ َ َ ۡ َ وَٱ ِ ِ ٰ َ ُ ۡ ِّ وَٱ ِ َ ٱ َ  ُ بَ ٱ  َ﴾ 

«Ҳақиқатан Аллоҳ пайғамбарнинг, муҳожирлар ва ансорларнинг 
тавбаларини қабул қилди» [Тавба 117] 
Аммо «муҳожирлар» ва «ансорлар» деган сўзлар асоссиз равишда 
уруғчилик (тарафкашлик) байроғига (шиорига) айланганида, Росулуллоҳ 
 уни жоҳилият чақириғи деб атадилар. Шундай экан, «гуманизм» ва 
«ватанпарварлик» шиорлари кўтарилишига нима дейиш мумкин! Зеро, 
бу шиорларнинг вазифаси дунёқарашдаги тафовутларни бартараф этиш, 
мусулмонни барча ҳуқуқларда кофирга ва илмонийга тенглаштиришдир. 
Ҳақ билан ботил ўртасида қандай тенглик бўлиши мумкин?! 

Исломга зид бўлгани учун олиш жоиз бўлмаган кўплаб Ғарб 
истилоҳлари бор. Уларга ватанпарварлик, миллатчилик, демократия, 
фуқаролик, жумҳурият, федерация ва эркин иқтисод каби истилоҳларни, 
шунингдек, мулк эркинлиги, фикр ва эътиқод эркинлиги каби эркинлик 
ва ношаръий ҳуқуқларни мисол қилиш мумкин. Булардан бошқа яна 
кўплаб Ғарб тушунчалари борки, уларни олиш, татбиқ этиш, уларга амал 
қилиш ва чақириш жоиз эмас. Ким уларни татбиқ этса ёки одамларни 
уларга амал қилишга мажбур қилса қаттиқ гуноҳкор бўлади. Шунинг 
учун бундай кишини маъруф ишга буюриш ва мункар ишдан қайтариш 
орқали, керак бўлса жисмоний куч ишлатиб тийиб қўйиш лозим. 

Шуни тушуниш лозимки, бундай истилоҳ ва тушунчалар бизни танг-
бахтсиз ҳаётга, қашшоқликка гирифтор қилади. Ватанпарварлик 
истилоҳига келсак, у одамлар орасидаги маълум бир синфга ҳуқуқ ва 
мажбуриятларни беради. Ал-вало вал-баро тушунчасини миллий 
мансубликка қараб белгилайди. Одамларни (бошқалардан ажратиб 
турувчи) сифатлари асосида эмас, балки, туғилган жойига қараб 
ажратади. Мустамлакачилар тарафидан ўрнатилган вужудчаларни 
улуғлайди. Шунинг учун ватанпарварлик истилоҳини олиш ҳам, татбиқ 
қилиш ҳам, унга чақириш ҳам ножоиздир. 

Ватанпарварлик истилоҳининг мазмун-моҳияти инсонлар ўртасидаги 
алоқани ватан асосида (мустамлакачилар тарафидан пайдо қилинган 
вужуд) асосида ўрнатишдир. Бунинг натижасида, ит бавли (сийдиги) 

билан ўз ҳудудини белгилагандек, чегараси белгиланган ватан одамлар 
ўртасидаги алоқанинг асоси бўлади. Бугунги кунда ватанпарварлик 
миллий давлат асосига айланди. Унинг асосида уюшма ва партиялар 
ташкил этилмоқда, ғоялар белгиланмоқда. Бу истилоҳ Ислом 
тушунчаларига зиддир. Бундай истилоҳни, шунингдек, Ислом 
терминологиясига зид бўлган байроқ ва рамзларни қабул қилиш, уларни 
кўтариш, муқаддаслаш ва улар остида жанг қилиш жоиз эмас. 

﴿ ٞ ٰ َ َ ا  َ ٰ َ ْ ٓا ُ َ ۡ َ ِ ۦِ وَ ِ رُواْ  َ ُ ِ سِ وَ ِ ّ   ٞ ٰ َ ِ َ إ ُ  َ َ
  ِ ٰ َ ۡ َ ۡ اْ ٱ ُ وْ

ُ
َ أ َ ِ ٞ وَ ِ ٰ َ  ﴾ 

«(Қуръон) одамлар огоҳлантирилишлари ва (Аллоҳ) ягона илоҳ эканини 
билишлари ҳамда ақл эгалари эслатма-ибрат олишлари учун (Аллоҳ 
тарафидан нозил қилинган) бир баёнот-хабардир» [Иброҳим 52]  

ИСЛОМ ОЛАМИДА СЕПАРАТИСТИК ЭТНИК НИЗОЛАРНИ ҚЎЗҒАШДА 
МУСТАМЛАКАЧИЛИКНИНГ РОЛИ 

БАРБАР НИЗОСИ 
Устоз Бассом Фарҳот 

Озчиликлар масаласи ҳар доим Усмоний давлат биносини 
парчалашга ҳисса қўшган энг хавфли чўқмор бўлиб келган. Чунки Осиё, 
Африка ва Европа қитъаларигача кенгайган Усмоний давлат турли 
ирқлар ва этник гуруҳларни, шунингдек, мамлакатнинг ижтимоий, 
сақофий ва сиёсий саҳнасини бойитишга ҳисса қўшган диний 
гуруҳларни, турли мазҳаб вакилларини ва ҳар хил тилда сўзлашувчи 
халқларни ўз ичига олган эди... Бироқ мустамлакачи Ғарб исломий 
давлатга зарба бериш, уни парчалаб йўқ қилиш учун куч-қудрат, хилма-
хиллик ва бойлик омили бўлган ушбу ижобий омилни заифлик, зиддият 
ва парчаланиш омилига айлантирди. Умматнинг башарий ва сақофий 
мувозанатини ўзаро қарама-қарши кантонларга (маъмурий 
бирликларга), геттоларга (кварталларга) айлантириш, шунингдек, 
Умматни этник низо ўчоғига отишдан олдин уни ҳаддан ташқари ўзаро 
низолашувчи этник гуруҳларга бўлиб юбориш устида кўп ишлади. Чунки 
бундай этник низолар парчаланишни кучайтиради ва Ғарбга минтақада 
ўз чангалини мустаҳкамлашига ёрдам беради. Ғарб озчилик халқларни 
таъқибга учраган башарий гуруҳлар деб атаб, озчиликлар тушунчасини 
шакллантириш ҳамда уни гуманитар масала сифатида кўтариш учун 
жуда кўп ҳаракат қилди. Шунингдек, баъзи озчиликларга сақофий, 
сиёсий ва ҳарбий томондан ҳомийлик қилди ва Усмоний давлатни 
заифлаштириш ва парчалаш учун уларни унга қарши исён қилишга 
ундади... 

Мустамлакачи давлатлар Халифаликни тугатиб, Ислом дунёсини 
парчалаганларидан кейин ҳам этник ва диний низоларни, шунингдек, 
турли тилда сўзлашувчи халқлар ўртасидаги можароларни қўзғашни 
тўхтатишмади. Аксинча, мустамлакачиликдан кейинги расмий 
мустақиллик босқичига тайёргарлик кўриш учун низоларни 
озиқлантириб кучайтира бошлашди. Янги пайдо бўлган давлатларнинг 
чегараларини белгилашда озчиликлар омилини муаммо ва 
тартибсизликлар сабабчисига айлантиришга, уруш ва низолар учун очиқ 
эшик қилишга бутун диққат-эътиборларини қаратишди. Бу эса, уларнинг 
ишларига аралашишни, уларни назорат қилишни ҳамда имкониятлари, 
суверенитети ва сиёсий қарорлари устидан ҳукмронлик қилишни давом 
эттиришга олиб борар эди... 

Ушбу ғаразли мустамлакачилик режасининг Марокаш версияси 
милодий саккизинчи асрда сўндирилган барбар низосини қўзғашда 
намоён бўлди. Барбар низосининг қўзғалиши минтақада қонли 
фитнанинг аланга олишига йўл очиши мумкин эди. Агар фитна аланга 

оладиган бўлса, пайт пойлаётган мустамлакачи учун минтақа ишларига 
кучли таъсир ўтказиш, шунингдек, минтақани ҳолдан тойдириб унинг 
қарамлиги ва парчаланишини янада кучайтириш учун баҳона топиларди. 
Мустамлакачилик даврида экилган ушбу жирканч уруғ 
мустамлакачиларнинг очиқ назорати остида ва исломий уйғониш билан 
шубҳали тарзда мослашган ҳолда ўтган асрнинг тўқсонинчи йилларида 
ўз мевасини бера бошлади. Шундай қилиб, барбар тили таълим 
дастурларига киритилди, Қуръони Карим маънолари барбар тилига 
таржима қилинди. Барбар тилида сўзлашувчилар учун махсус спутник 
каналлари очилди, радиоэшиттиришлар берилди. Барбар 
миллатчилигига асосланган партияларнинг сиёсий доираларни эгаллаб 
олиши оловга мой сепди. 

Заҳарланган француз уруғи 
Шуни айтиб ўтиш керакки, Франция кучлари 19 аср ўрталарида 

Марокашни эгаллаб олишидан олдин бу минтақада барбар 
миллатчилиги мавжуд эмас эди. Бу санагача барбарлар ўзларининг 
араблардан бошқа ирққа мансуб эканликларини билишмаган. 
Французлар келишидан олдин, барбарлар ўзларини араб деб 
ҳисоблашган. Мана шундан кейингина француз тарих институтлари 
мустамлакачиларга ёрдам кўрсатиш учун барбарларнинг келиб 
чиқишига доир концепцияни ишлаб чиққан. Ундан олдин ўзини ҳурмат 
қилган ҳеч бир тарихчи, милодий 8 асрдан бошлаб то 20 асрнинг 
биринчи ярмигача бўлган даврда «барбар» номли халқнинг борлиги 
ҳақидаги даъвони қилмаган. Ҳижрий 27 йилдан бошлаб ҳижрий 50 
йилларгача араблар билан улар ўртасида бўлган урушларга келсак, бу 
бақо ғаризасидан келиб чиқиб кўрсатилган қаршиликлардир. Франция 
буни барбарларнинг араблашувга қарши туриши ва барбар ўзлигини 
сақлаб қолиш истаги деб тарифлайди. Бироқ, барбарлар қисқа давр 
ичида Исломга кириб, араб тилини ўз тиллари сифатида, Исломни ақида, 
сақофат ва ҳазорат сифатида қабул қилдилар. Улар Исломга қалбларини 
очиб, молу жонларини унинг ҳимоясига бағишладилар ва уни ёйиш учун 
қиличларини ишга солдилар. Ҳижрий 90 йилда Мусо ибн Нусайрнинг 
келиши билан барча барбарлар жизя тўлашни тўхтатиб, Исломни қабул 
қилишган. Улар арабларнинг бутпарастлигини, форсларнинг 
худосизлигини, римлик ва қибтийларнинг имонсизлигини эритиб йўқ 
қилган Ислом ақидаси дошқозонида тобланиб, Ислом Умматининг 
қадрли вакилларига айландилар. 

Барбарларнинг мусулмон фотиҳлар олдидаги ҳарбий мағлубияти 
уларнинг нима учун Исломни қабул қилиб, унга қоришиб 
кетганликларини изоҳламайди. Ундан олдин уларни фиръавнлар, 
карфагенлар, римликлар, византияликлар ва готлар ҳам мағлубиятга 
учратган. Бироқ улар шундай бўлишига қарамай ўз анъаналарини, дини 
ва маданиятини сақлаб қолишган. Кейин Ислом келиб, уларга инсон 

фитратига тўлиқ мос келадиган ақидани тақдим этди, унинг ҳақлигига 
далил келтирди, уларнинг олдида ўзининг қудрати ва буюклигини, 
шунингдек, ҳар қандай элат вакилларига – улар қайси ирққа мансуб 
бўлишидан ва қайси тилда сўзлашишидан қатъий назар – тенг 
муносабатда бўлишини кўрсатиб берди. Барбарлар Исломни шунчалик 
яхши кўришдики, ҳатто уларнинг барчаси уни қабул қилишди. Араб тили 
барбарлар яшайдиган ҳар бир чекка бурчакка кириб борди. Ҳолбуки, 
етиб бориш қийин бўлган кенг чўл ерлари арабларнинг барбарларни 
оммавий равишда Исломни, ҳатто араб тилини қабул қилишга 
мажбурлашларига жисмонан имкон бермас эди. Бундан ташқари, 
генетик жиҳатдан Шимолий Африка аҳолисининг аксарияти барбарлар 
ва уларнинг авлодларидир. Шимолий Африкага мустамлакачи сифатида 
келган Франция маҳаллий аҳолини араблар ва барбарларга бўлишни 
хоҳлади, аммо араб тилида сўзлашадиган аралаш аҳолини кўрди. Охир-
оқибат, у уларни араб тилида сўзлашувчи барбарларга ва амазиғ тилида 
сўзлашувчи барбарларга бўлишга қарор қилди. Барбарлар юрти араблар 
томонидан фатҳ қилинишидан 40 йил ўтгач, улар оммавий равишда 
Исломни қабул қилдилар ва ҳижрий 92 йилда Андалусия фатҳида 
барбарлар мусулмонлар армиясининг асосини ташкил этдилар ва ҳатто 
армия қўмондонлари бўлдилар. Уларнинг бошчилигида Шимолий 
Африка илм ўчоғига, моликий мазҳабига асосланган соф сунний 
Исломнинг асосий таянчига айланди. Қайравон, Зайтуна ва Қаравиюн 
университетларидан Африка саҳроларига ва Жанубий Европага илм-
маърифат нури таралди. Асад ибн Фурот, имом Саҳнун, султон Юсуф ибн 
Ташфин, Ибн Халдун, Ибн Манзур ва булардан бошқа буюк олимлар, 
мужоҳид қўмондонлар етишиб чиқди. Уларнинг ҳар бири салибчи, 
норман, вандал ва португал босқинчиларига қарши ўтиб бўлмайдиган 
тўғон вазифасини ўтади. 

Исломий фатҳдан олдин барбарлар юрти ўзининг тарихи давомида 
бошқа ҳазоратлар учун истило қилиш истаги бўлган. Барбарлар уларнинг 
хизматкор қулларига, қўшинларидаги ёлланма жангчиларга ва 
канизакларга айланишган. Карфагенликлар, римликлар ва 
византияликлар орасида кон қазиш ишларида хизмат қилишган. 
Исломнинг соф руҳи уларнинг жонсиз танасига жон киритгач, бир 
пайтлар хор ва заиф бўлган одамлар, Қуръонда Аллоҳ Таоло айтганидек, 
ривожланган, кучли ва буюк халқларга айландилар. 

﴿ ٗ ۡ َ نَ  َ  َ وَ 
َ
رٗ أ ُ ُۥ  َ  َ ۡ َ َ ُ وَ ٰ َ ۡ َ ۡ َ َ ۥ  ُ ُ َ  َ َ سِ  ِ ٱ ۦِ  ِ  ِ ۡ َ    ِ ٰ َ ُ ِ ٱ

رجِٖ  َ ِ  َ ۡ نَ َ ُ َ ۡ َ اْ  ُ َ  َ  َ ِ ِ ٰ َ ۡ ِ  َ ِ ّ َ زُ ِ ٰ َ َ  ۚ َ ۡ ِ ّ  ﴾ 

«Аввал ўлик (кофир) бўлган, сўнгра биз уни (динга ҳидоят қилиш 
билан) тирилтириб, унга одамлар орасида ўзи билан бирга олиб 
юрадиган нурни (имонни) бериб қўйганимиз бир киши — зулматларда 

қолиб кетган ва ундан ҳеч чиқувчи бўлмаган кимсага ўхшайдими?! 
(Мўминларга имонлари қандай чиройли кўринса), кофирларга ҳам 
қилаётган амаллари ана шундай чиройли қилиб кўрсатиб қўйилди» 
 [Анъом 122] 

Шимолий Африка 13 аср давомида Ислом оламининг энг ҳурматли 
ажралмас қисми бўлиб келди. 1830 йилда Франция Жазоир заминига 
кириб келгунига қадар, барбарларда миллатчиликка мойиллик 
бўлмаган. Агар уларда барбар миллатчилиги бўлганида, Франция юртни 
босиб олишда албатта ундан фойдаланган бўларди. Бироқ бундай 
бўлмади, аксинча, барбарлар Франция босқинига қатъий қаршилик 
кўрсатган курашчилар сифатида тарихда қолдилар. Улар Ислом байроғи 
остида французларга қаршилик кўрсатиб, уларни чекинишга мажбур 
қилдилар. 

Илм-фан мустамлакачилар хизматида: Барбарлар масаласи 
Франция қандай қилиб барбар миллатчилигини кучайтиришга, уни 

музейларда ва тарих китобларида қайта жонлантиришга ва уни ҳаётий 
ҳақиқатга айлантиришга эришди? Бу ҳақида айтадиган бўлсак, Франция 
Шимолий Африкага жойлашиб олгач, барбарларга нисбатан махсус 
сиёсат олиб борди ва уни «барбар масаласи» деб номлади. У ўз 
сиёсатининг биринчи босқичида бўлиниш уруғини экишга, тоифачилик 
ва ирқчиликни пайдо қилишга, шунингдек, мустамлакачиларнинг «бўлиб 
ташла ва ҳукмронлик қил» қоидасига мувофиқ уларни ўзаро ёвлашувчи 
араб ва барбарларга бўлиш орқали бирликни парчалашга уринди... 
Иккинчи босқичда бундай сиёсатга рози бўлмаганларнинг барчаси 
араблар, деб эълон қилинди ва шундан сўнг жамоат ҳаётидан четга 
сурилди. Шундай қилиб, Франция ўз назоратини ўрнатишга муваффақ 
бўлди. Бундан ташқари, Франция ўз сиёсатини илгари суриш учун иккита 
қўшимча қадам ташлади: 

Биринчи қадам амалий ишда ўз ифодаси топди: Франция Марокаш 
жамияти тилини французлаштирди ва миссионерлик ташкилотлари 
фаолиятини кучайтирди. Моликий ва ибодий мазҳаби вакиллари 
ўртасида фитнани авж олдирди. Исломий сақофатга кўр-кўрона уруш 
очди ва унинг ёйилишини тақиқлади. Исломий сақофатни ёювчи 
муассасаларни ёпди ва унинг манбаларини деярли қуритиб йўқ қилди. 
Таниқли мусулмон арбобларни ва даъватчиларни қаттиқ жазолади. 
Охир-оқибат, Франция ҳукуматга араб тилида ҳужжат топширган ҳар 
қандай шахсни қатл этишни талаб қилувчи қонунни қабул қилди. У «янги 
Андалусия»ни барпо этиш истагида, 1929 йилда «барбар фармони»ни 
чиқарди. Унга мувофиқ ғарбий Марокашдаги барбар ҳудудларини 
араблар ҳудудларидан ажратди. Шунингдек, минтақада француз тили ва 
насронийликни ўрнатиш йўлидаги навбатдаги қадам сифатида, 
минтақанинг араблашувига барҳам бериш, Исломни ўчириб йўқ қилиш 

учун шаръий маҳкамаларни ёпди ва урф-одатларга асосланган 
қонунларни жорий қилди. 

Иккинчи қадам «назарий иш»да ўз ифодасини топди: Франция 
мустамлакачиликка хизмат кўрсатиш, минтақа халқларига қарши содир 
этган жиноятларини ва улар ҳақида тўқиб чиқарган уйдирмаларини 
оқлаш йўлида илм-фандан фойдаланди. Буни у тарихий, археологик, 
антропологик ва бошқа илмий тадқиқотлар ниқоби остида амалга 
оширди. Кейин бу тадқиқотлар ҳужжатлаштирилди ва Марокаш 
аҳолисининг ҳақиқий аҳволи сифатида тақдим этилди. Бу иш учун 
Франция Луи Рин, Морис Делафос, Рене Бассе, Марсел Коэн, Стефан 
Гсел, Чарлз Жульен, Жорж Марси ва булардан бошқа бир қанча олим ва 
археологларни бир жойга тўплаб, улардан «француз мустамлакачилик 
тарихи» мактабининг ядросини ташкил этди. Улар минтақа тарихини 
бузиб кўрсатиш ҳамда ҳақиқатларни ўчириш учун «барбарлар илми»ни 
яратишди ва Парижда «барбар академияси»га асос солишди. Улар 
барбарларнинг ҳар қандай ҳаракатини – агар у арабларга, умуман 
мусулмонларга душманлик ҳаракати бўлса – уларни ўз биродарларига 
қарши инқилоб қилишга ундаш учун бўрттириб кўрсатишди. Ўзларининг 
пишиб етилмаган тадқиқотларини Кусайла (барбарларнинг санжаки 
қабиласи бошлиғи), Каҳина (барбар маликаси), хаворижлар ва Берегвата 
амирлиги исёнига мослаб талқин қилишди. Улар ҳатто Ислом 
таълимотларини нотўғри тушунишдан келиб чиқадиган оддий 
бузғунчиликка ҳам йўл қўйишди. 

Араб Марокашини сақофати ва ўтмишидан ажратиб олиб, уни 
Франция билан ёки бунинг имкони бўлмаса ҳеч бўлмаганда бутун 
Европа билан боғлаш орқали француз маданиятига интеграция қилишда 
Антропология ва археология фани мустамлакачилар қўлидаги қурол 
бўлиб хизмат қилди. Тарихий тадқиқотлар натижаларини Франция 
мустамлакачилик сиёсати манфаатларига мос келишини Марокашда 
яшовчи француз губернаторлари, генераллари ва амалдорлари 
таъминлашди. Француз тарихий мактаби шундай қоидаларга асос 
солдики, бу қоидалар Шимолий Африка масаласини Шарқ билан боғлаш 
доирасида ўрганишга имкон бермайди. Ҳатто минтақа тарихига, 
барбарларга алоқадор нарсаларга, шунингдек, уларнинг келиб чиқиши, 
тили, ёзуви ва сақофатига уларни Европа билан боғлаш доирасида 
қаралади. Аммо уларни Шарқ билан боғлаш бошиданоқ рад этилади. 
Шимолий Африка масаласини ўрганган француз тарихий мактаби ҳеч 
иккиланмай маълумотларни сохталаштирди, тарихий фактларга танлаб 
муносабатда бўлди, номақбул маълумотларни ўчириб йўқ қилди ёки 
уларни бузиб кўрсатди ва яширди. Шунингдек, баъзи тадқиқотларни 
истисно қилди, янгича назарияларни яратди ва қўшимча маълумотларни 
қўшди. Бу эса, биз учун «амазиғ-барбар ирқчилигининг асоси бўлган 
афсоналар» ҳақида гапиришимизга имкон беради. 

Барбарларнинг келиб чиқишига доир афсона: 
Муаммони келтириб чиқарадиган асосий савол барбарларнинг келиб 

чиқиши билан боғлиқ. Чунки ушбу саволга берилган жавобдан келиб 
чиққан ҳолда, барбарларни араблар билан боғлаш ҳамда Ислом 
ҳазорати асосида араб-барбар интеграцияси амалга ошганини айтиш 
мумкин. Ёки уларни араблардан ажратиб, Европа билан боғлаш ва 
Францияга ассимиляция қилиш, бинобарин, француз 
мустамлакачилигини қонунийлаштириш ҳам мумкин. Араб насабшунос 
олимлари барбарларнинг келиб чиқишини якдиллик билан арабларга 
боғлашган. Уларга кўра, барбарлар милоддан аввалги 10 минг 
йилликдан бошлаб араб ярим оролидан Марокаш юртларига кўчиб 
келган амазиғ ва санҳаж қабилаларига мансуб. Барбар олимларининг 
ўзлари ҳам барбарларнинг келиб чиқиши учта шажарада арабларга 
боғланишини айтишган. 

1 –  Мозиғ ибн Канъон ибн Ҳом ибн Нуҳ – бу Пиренс шажараси. 
2 –  Қайс Айлон Музарий Адноний – бу Батр шажараси. 
3 –  Ҳамир – бу туареглар шажараси. 
Барбарларнинг келиб чиқиши масаласида олимлар якдиллигининг 

илмий томондан ишончлилиги, далилларнинг кучлилиги, шунингдек, 
унинг археологик қазилма ва антропологик тадқиқотларга мувофиқ 
келишига қарамай, француз тарихий мактаби буларнинг барчасини 
бошиданоқ рад этди. У барбарларни шарқий муҳитдан ажратиб, уларни 
ғарбий муҳитга ассимиляция қилишга қаратилган режаси доирасида 
ўзининг ғаразли тадқиқотларини олиб борди. У ҳақиқатдан юз ўгириб, 
барбарларни Европа, Ҳоми ва Ўрта ер денгизи халқлари ирқларига 
боғлаган назарияларни илгари сурди. Холис тадқиқотчилар бу 
назарияларнинг барчасига эътироз билдиришди, далилларининг 
номувофиқлигини, айниқса, бўлиши мумкин бўлмаган фаразларга 
асосланганлигини очиб беришди. Бу тадқиқотчиларга кўра, неолит 
давридан олдин ўрта ер денгизининг шимолий ва жанубий қирғоқлари 
ўртасида кемаларнинг юриши имконсиз бўлган. Генетик ва лингвистик 
қиёсий тадқиқотлар ҳам барбарлар келиб чиқишининг Европа ирқига 
боғланиши тўғрисидаги назарияни тасдиқламади, аксинча, уни рад этди. 
Бу эса, археологик миссия раҳбари доктор Валони 1949 йилда Жазоир 
генерал губернаторига берган ҳисоботи «Араб Марокашининг Европа 
билан интеграцияси умуман амалга ошиши мумкин бўлмаган ишдир», 
деб тан олишга мажбур қилди. 

Ушбу назария муваффақиятсизликка учрагач, мустамлакачиларнинг 
Марокашни Франция таркибига ассимиляция қилиш ва уни шарқий 
жисмидан ажратиш орзуси барбод бўлди. Бироқ, Франция умидсизликка 
тушмади ва янги антропологик назарияларни илгари сура бошлади. Унга 
кўра, барбарлар тарихдан олдинги Атериан, Мустериан, Капс ва 
Ваҳрония ҳазоратлари давридаги маҳаллий сулолалардан тарқалган. 

Шундай қилиб, Француз тарихчилари ўзларини тактикаларини 
ўзгартиришди ва барбарларнинг Европа ирқига мансублигини исботлаш 
ўрнига, барбарлар бу ерларнинг асл аҳолиси, улар ҳеч қаердан 
келмаган, шунинг учун уларнинг Исломга ва арабларга ҳеч қандай 
алоқаси йўқ, деган назарияни илгари суришди. Ушбу янги назарияни 
исботлаш учун француз тарихчилари барча илмий ва ахлоқий 
тамойилларни четлаб ўтишди. Улар фактларни яширишни ёки яшириб 
бўлмайдиган фактларни бузиб кўрсатишни бошлашди. 

Араб Марокашини ушбу назарияга бўйсундириш учун француз 
тарихий мактаби ўз тадқиқотида Ливияни четлаб ўтди. Ливия йўлак 
(ўтиш жойи) ва боғловчи элемент бўлгани учун минтақанинг бошқа 
қисмларидан уни ажратиб қўйди ва тарихдан олдинги тадқиқотлар 
натижалари ҳақида сукут сақлади. Ливиянинг тарихий жойлашуви 
географик кенгайиш жараёнини ва унинг Шарқдан Ғарбга бўлган 
йўналишини, қолаверса, Шарқ билан Ғарб ўртасида ҳазорий ва башарий 
боғланиш бўлганини исботлайди. Тош саноати ва ўймакорликда 
ишлатилган қуроллардаги ва бадиий услублардаги ҳамоҳанглик, 
шунингдек, қишлоқ хўжалигида ерга ишлов бериш тажрибаларидаги 
ўхшашлик ҳам буни тасдиқлайди. Атериан, Мустериан, Капс ва Ваҳрония 
ҳазоратлари ҳақидаги, бу ҳазорат вакилларининг Шарқдан кўчиб келган 
гуруҳлар эканлигини исботловчи маълумотлар ҳам яширилди... Капс 
ҳазорати вакилларига алоқадор, уларни Ғарбий Осиёдан келган 
башарий гуруҳларга тўғридан-тўғри боғлаган археологик 
қазилмаларнинг натижалари ҳам қасддан яширилди. 

 Мустамлакачилар маҳкам ёпишиб олган антропологик назария 
ўргимчак тўридан ҳам заифдир. Бу назария ишончли илмий баҳсларга 
дош беролмайди ва уларнинг келиб чиқишини Шарққа, аниқроғи, 
арабларга боғланганлигини ўчириб юбора олмайди. 

Ирқий бир хиллик ҳақидаги афсона 
Ушбу сохта антропологик назарияни сақлаб қолиш учун француз 

тарихий мактаби барбарларни қадимги ҳазорат вакиллари даражасига 
кўтариб, уларнинг монолит (бир бутун) жамоа эканлигини даъво қилди. 
Бу даъвога кўра, улар бир хил халқ бўлиб, бу халқ вакиллари ўртасини 
уларни бошқа халқлардан ажратиб турадиган генетик хусусиятлар ҳамда 
муштарак сақофий ва ҳазорий хусусиятлар боғлайди. Француз тарихий 
мактаби «амазиғ халқи», «дунё амазиғлари» ва «амазиғ ҳазорати»га 
нисбатан «барбар халқи», «барбар ҳазорати» ва «барбар миллати» каби 
истилоҳлар қўлланишидан олдин Шимолий Африканинг туб аҳолиси 
қадимги ливияликлар бўлган» – деган фикрни илгари сурди. Булар 
илмий асосга эга бўлмаган сунъий истилоҳлардир. Бундай истилоҳлар 
ёлғон гапиришга ва илмий фактларни бузиб кўрсатишга одатланган 
мустамлакачилар томонидан илгари сурилмоқда. 

Тарихий жиҳатдан исботланган нарса шуки, барбар истилоҳи 
камситиш маъноларини ўз ичига олган сифатдош бўлиб, «ваҳший», 
«ёввойи» ва «қолоқ» деган маънони англатади. Бу истилоҳни греклар ва 
римликлар Шимолий Африканинг Нил ғарбидан Атлантика океанигача ва 
Ўрта ер денгизидан Саҳрои Кабиргача бўлган кенгликларида яшаган 
халқларга нисбатан қўллашган. Ушбу кенг географик майдон турли ирқ 
ва элатларга мансуб халқлар ва қабилаларни ўз ичига олган... «Эркин ва 
олийжаноб одам», деган маънони англатган «амазиғ» истилоҳи ҳам 
барча барбарларга берилган ном эмас, балки, уларнинг мана шундай 
сифат билан сифатланган катта қабилаларидан бирининг номидир. Бу 
номни барбар миллатчилари ўз адабиётларида кенг қўллашган ва уни 
Шимолий Африканинг бутун аҳолисига оммалаштиришган. Нарсани 
ундаги энг кўзга кўринган сифати билан номлаш қабилида бу ном 
оммалашган. Масалан, испанлар «мавр» қабиласининг номини аввал 
барбарларга нисбатан, кейин Андалус мусулмонларига нисбатан 
қўллашган. 

Барбарлар турли этник гуруҳлардан келиб чиққан, сақофати ҳар хил 
бўлган халқ ва қабилалардир. Уларнинг ирқий бир хиллиги ҳақидаги 
даъво француз тарихий мактаби томонидан ўйлаб топилган навбатдаги 
афсонадир. Француз шарқшуноси Рене Бассе «Барбарлар» номли 
китобининг 11-саҳифасида: «Мутлақо инкор этиб бўлмайдиган ҳақиқат 
шуки, замонавий барбарлар – улар араблашган ёки араблашмаган 
бўлишидан қатъий назар – ҳеч қандай тарзда бир хил ирқий-этник 
гуруҳни ташкил этмайди», деб эътироф этади. Буни ҳатто душманлар 
эътироф этмоқда... Барбарларнинг бир хил ирқий-этник гуруҳни ташкил 
этмаслиги тарихий аксиома (ҳужжатсиз қабул қилинадиган ҳақиқат) 
даражасига кўтарилган. Неолит даврига оид архиологик қазилмалар, 
антропологик тадқиқотлар Шимолий Африка минтақасида турли ҳазорат 
(Атериан, Мустериан, Капс ва Ваҳрония ҳазоратлари) вакиллари 
яшаганлигини тасдиқлайди. Уларнинг турмуш тарзи, озиқ-овқат 
маҳсулотлари, уй-рўзғор буюмлари, балиқ овлашда ва тош саноатида 
ишлатилган қуроллари ва бадиий услублари бир-бириникидан фарқ 
қилган. Бу ҳазоратлар вакиллари скелетининг ҳар бири ўзига хос 
тузилишга эгалиги, «Капс ҳазорати вакили», «Биър Отур одами», 
«Мечтет Арби одами» ва думалоқ бошли одамлар ҳақида 
гапиришимизга имкон беради. 

Тарихдан олдинги даврга хос бўлган бундай хилма-хил ирқлар ва 
этник гуруҳлар қадимги даврда ҳам, ўрта асрларда ҳам давом этиб 
келган. Биз буни тасдиқловчи маълумотларни греклар, римликлар ва 
арабларнинг генеалогик (насабшуносликка оид) китобларида, 
шунингдек, фиръавнлар ибодатхоналаридаги битикларда учратамиз. 
Уларнинг барчаси Шимолий Африкада турли халқлар ва қабилалар 
бўлганини таъкидлайди. У ерда ташқи кўриниши, хулқ-атвори, тана 

тузилиши, эътиқоди, урф-одат ва анъаналари бир-бириникидан фарқ 
қилган (Амазиғ, Техену, Темеху, Либу, Мешвеш, Кахв, Сабд, Асбат, 
Каякаш, Шийт, Гаса, Бакн, Кикш, Мавр, Жадаля) каби турли халқлар 
яшаган. 

Бу маълумотлар барбарларнинг асл келиб чиқишини исботлайди. 
Ҳатто бугунги кунда ҳам сиз Шимолий Африкага саёҳат қилсангиз у ерда 
бир-биридан катта фарқ қилган турли хил барбар халқларининг бешта 
жамоаси вакилларини учратишингиз мумкин. 

Улардан биринчи жамоаси Жазоирнинг шимоли-шарқидаги Завава 
қабиласи ва шарқидаги Кутама қабиласидир. Улар баланд бўйлилиги, 
сарғиш сочлилиги ва кўз рангининг ҳар хиллиги билан ажралиб туради. 

Иккинчи жамоаси паст бўйли, қора сочли ва жигарранг кўзли бўлади. 
Улар Марокашнинг Риф тоғли минтақасида яшайдиган Ғумара ва 
Ҳаввара қабилаларидир. 

Учинчи жамоаси баланд бўйлилиги, оқ юзлилиги, сарғиш сочлилиги 
ва кенг рангпар юзлилиги билан ажралиб туради. Улар Саҳрои Кабир 
марказидаги Суф, Мзаб, Жарид ҳудудларида яшовчи Фатнаса, Хармаса, 
Кармаса ва Берегвата қабилаларидир. 

Тўртинчи жамоа чўлда яшовчи туареглардан иборат. Улар баланд 
бўйлилиги, қўл-оёғи узунлиги, кўкрак қафаси ва қорин бўшлиғининг 
торлиги билан ажралиб туради. Уларда қорамтир ранг ва негрлик 
белгилари устунлик қилади. Улар Санҳаж, Заната ва Лемптун 
қабилаларидир. 

Бешинчи жамоа паст бўйлилиги, қорамтирлиги, жуссасининг 
катталиги ва думалоқ бошлилиги билан ажралиб туради. Улар Нил 
ғарбидан Тунис ҳудудларигача бўлган майдонда яшовчи Либу 
қабиласидир. 

Ушбу ташқи фарқларнинг барчаси, шубҳасиз, барбар қабилаларининг 
келиб чиқишидаги фарқларни акс эттиради. Шундай экан, барбарларнинг 
қайси ирқий-этник бир хиллиги ҳақида гапириш мумкин?  

ЙИРИК КАПИТАЛИСТИК ДАВЛАТЛАРНИНГ МОЛИЯВИЙ ҚУРОЛЛАРИ 
Асъад Ажилий 

Халқаро Валюта Фонди ва Жаҳон Банки йирик капиталистик 
давлатлар дунё иқтисодиёти устидан ҳукмронлик қилишда 
фойдаланадиган энг муҳим молиявий қурол ҳисобланади. Дунё 
иқтисодиёти устидан ҳукмронлик қилиш давлатларни қарзга ботириш ва 
улар устидан иқтисодий қарамликни ўрнатиш орқали амалга 
оширилади. Чунки молиявий муассасалар томонидан бериладиган 
қарзлар қарз берувчи давлатнинг таъсир доирасини кенгайтириш 
воситасидир. Шунингдек, бу қарзлар қарз берувчи давлат қўлидаги 
сиёсий қурол бўлиб, у қарз олаётган мамлакатга ўз сиёсатини зўрлаб 
ўтказишда ва у ерда ўз режимини ўрнатишда шу қуролдан фойдаланади. 
Қарздор давлатларда ривожланиш лойиҳаларига зарар етказаётган ҳар 
қандай кризис ушбу лойиҳаларни амалга оширувчи ҳукмрон режимнинг 
кризисидир. 

Молия муассасалари томонидан қарздор давлатларга юкланган 
молиявий ва иқтисодий ислоҳот дастурлари ўлдирувчи доза ўрнидадир. 
Чунки бу дастурлар давлатлар иқтисодини вайрон қилади ва уларни 
қарз берувчи томонга бўйсундириб, қарамга айлантиради. Қарз бериш 
қарз олувчи мамлакатнинг молиявий имкониятларини ва иқтисодий 
сирларини ўрганиш учун экспертлар юборилганидан кейин амалга 
ошади. Шунингдек, қарз берувчи томон қарз олувчига маълум 
шартларни қўяди ва лойиҳаларни амалга оширишни юклайди. Бу 
лойиҳалар ишлаб чиқариш лойиҳалари эмас, балки, асосан маиший ва 
коммунал хизмат лойиҳаларидир. 

Халқаро Валюта Фонди фоизли қарзлар эвазига қўйган шартларга 
қуйидагича хулоса қилиш мумкин: 

 Маҳаллий валютани долларга нисбатан қадрсизлантириш. Бу 
иккита муаммони келтириб чиқаради. Биринчи: Маҳаллий валюта харид 
қийматининг тушиб кетиши ва ишлаб чиқариш таннархининг кўтарилиши 
сабабли маҳаллий миқёсда товарлар нархлари кўтарилиб кетади. 
Иккинчи: Қарздор давлатлар ўз валюталари қадрсизлангани сабабли 
экспорт қилишда жаҳон бозоридаги бошқа товарлар билан рақобат 
қилолмай қолади. Бу эса, заиф мамлакатлар энергияси ва 
бойликларининг паст баҳода сотилишига олиб келади. 

 Давлат сектори хизматчилари сонини қисқартириш, аҳолига уй-
жой, кийим-кечак ва озиқ-овқат каби асосий эҳтиёжларда, шунингдек, 
таълим ва тиббий ёрдам каби зарурий эҳтиёжларда давлат томонидан 
кўрсатиладиган хизматларни ҳамда бериладиган имтиёзларни бекор 
қилиш орқали бюджетни қисқартириш. Бунинг натижасида одамларга 
турмуш юки оғирлашади ҳамда уларни саводсизлик, қашшоқлик ва 
турли касалликлар қамраб олади. 

 Ёқилғи нархини ошириш. Ушбу чора мамлакатда транспорт 
коммуникацияси нархининг ошишига олиб келади. Бу эса, барча 
товарлар нархининг кўтарилишига, иқтисодий турғунликка ва пул 
инфляциясига сабаб бўлади. 

 Савдо солиғи, даромад солиғи, фойда солиғи ва ишчилар солиғи 
каби солиқларни жорий қилиш орқали бюджетни тўлдирадиган 
манбаларни кўпайтириш. Бу эса, нархларни оширади ва истеъмолчига 
ҳам, ишлаб чиқарувчига ҳам зарар келтиради. Чунки товарларга бўлган 
талабнинг озайиши билан ишлаб чиқарувчи ёки экспорт қилувчи зарар 
кўради. Бу ҳолат аҳолининг енгил бўлмаган турмушини янада 
оғирлаштиради. Айтиш мумкинки, ҳукмрон режим фуқаролар қони 
ҳисобига яшайди. Росулуллоҳ  айтадилар: 

 »هِ تِ يَّ عِ  رَ ي فيِ اعِ  الرَّ رَ اجِ تَ  ي ـُنْ  أَ ةِ انَ يَ  الخِْ مِ ظَ عْ  أَ نْ  مِ نَّ إِ «
«Энг катта хиёнат ҳукмдорнинг ўз фуқаролари манфаати билан савдо 
қилишидир». 

 Ушбу мустамлакачи жамғарма томонидан қарздор давлатларга 
қўлланадиган энг хавфли сиёсат хусусийлаштиришдир. Хусусийлаштириш 
ўз моҳиятига кўра, бюджетни тўлдириш баҳонасида давлат аҳамиятига 
молик бўлган объектлар ва муассасаларни хусусий секторга сотишни 
англатади. Бундан мақсад, халқларнинг бойликларини еб тугатишдир. 

 Давлатни тежамкорлик дастурларини қабул қилишга мажбурлаш. 
Тежамкорлик дастурлари қарзларнинг фоиз ставкасини кўтариш, 
солиқларни кўпайтириш, шунингдек, импорт ва экспорт қилинадиган 
барча товарлар, озиқ-овқат маҳсулотлари ва бошқа зарурий товарлар 
учун божхона тарифларини ошириш, ижтимоий нафақаларни 
қисқартириш каби чораларни ўз ичига олади. Буларнинг барчаси 
одамларнинг ҳаётини чидаб бўлмас ҳолатга келтиради. 

 Халқаро Валюта Фонди қабул қилган сиёсат қарздор давлатларни 
капиталистик давлатларнинг маҳсулотлари юқори нархларда 
сотиладиган очиқ бозорга айлантиришга қаратилган. Валюта Фонди 
марказлашган режалаштириш ва бошқаришга асосланган иқтисодни 
фойдадан бошқа ҳеч нарсани тан олмайдиган очкўз капиталистик бозор 
иқтисодига айлантириш учун шароит яратишга интилади. 

Халқаро Валюта Фонди илгари сурган ислоҳотлар аслида заҳарланган 
зарарли тугун бўлиб, у охири бориб одамларни оч қолдиришга ва 
юртларни тиз чўктиришга олиб келади. 

Жаҳон Банкига келсак, у «инфратузилмани» такомиллаштиришни 
қўллаб-қувватлашини ва уларга сармоя киритиш учун суверен 
жамғармаларга эътибор қаратишини даъво қилади. Лекин, тарихий 
обидаларни сақлаб қолиш, экологик, туризм, жинсий саломатлик (аҳоли 
сонини камайтириш) ва булардан бошқа давлатга фойда 
келтирмайдиган лойиҳаларга эътибор қаратади. Йирик стратегик 

лойиҳаларга келсак, трансмиллий Ғарб компаниялари уларни амалга 
оширишни зиммасига олмаса, уларга сармоя ётқизмайди. Бу лойиҳалар 
учун олинган фоизли кредитлар давлатни қарзга ботиради, ривожланиш 
динамикасини тўхтатади ва Умматнинг бойликлари талон-торож 
қилинишига ёрдам беради. 

Ушбу икки муассаса томонидан бериладиган қарзлар икки хил; қисқа 
муддатли ва узоқ муддатли бўлади. Қисқа муддатли қарзларга келсак, 
ундан мақсад мамлакатда тартибсизликни келтириб чиқариш учун унинг 
валютасига зарба беришдир. Чунки қарзни тўлаш фақат қаттиқ 
валюталарда амалга оширилади. Гоҳида мамлакат ўзида ушбу 
валюталар тақчил бўлгани ёки унга эҳтиёжи кучли бўлгани учун қарз 
тўловларини уларда амалга оширишга ожизлик қилади. Бу ҳолат 
мамлакатни ушбу валюталарни юқори нархда сотиб олишга мажбур 
қилади. Бунинг натижасида мамлакат миллий валютасининг қиймати 
тушиб кетади. Қийин вазиятга тушиб қолган мамлакат Халқаро Валюта 
Фондига ёрдам сўраб мурожаат қилади. Сўнг Валюта Фонди бу 
мамлакатнинг миллий валютасини Америка белгилаган сиёсатга 
мувофиқ бошқаради. Чунки унга Америка ҳукмронлик қилади ва Валюта 
Фонди акцияларининг катта қисмига ҳам у эгалик қилади. 

Узоқ муддатли қарзларга келсак, улар учун узоқ муддат белгиланади 
ва уларнинг шахсий ҳисобларга ўтказиб олиниши ҳолатларидан кўз 
юмилади. Бу қарзлар тўпланиб, мамлакат уни тўлай олмайдиган 
даражада улкан суммага айланмагунигача тўлов муддати 
яқинлашганида енгилликлар берилади. Кейин кредитор давлат ё 
бевосита ёки кредит ташкилотлари орқали мамлакатнинг ишларига 
аралаша бошлайди ва иқтисодий ислоҳот дастурларини жорий қилади. 
Бу дастурлар миллий валюта қадрини тушириш, ҳукумат харажатларини 
қисқартириш, давлат объектларини хусусийлаштириш, бир қатор 
товарларнинг нархларини эркинлаштириш, шунингдек, ёқилғи, сув ва 
электр энергиясига ҳамда айрим хизматларга тўловларни ошириш, янги 
солиқларни жорий қилиш каби шартларни ва булардан бошқа 
чораларни ўз ичига олади. Бунинг натижасида мамлакат иқтисоди ва 
унинг молиявий сиёсати кредитор давлатнинг чангалида қолади. Бундан 
ташқари, қарздор давлат Жаҳон Банки ва Халқаро Валюта Фондидан 
олган қарзларнинг салмоқли қисми эски қарзларни тўлаш учун 
бюджетни қўллаб-қувватлашга йўналтирилади. 

Иқтисод у ёки бу халқаро ташкилотлардан қарз олиш орқали муолажа 
қилинмайди. Аксинча, капиталистик назариялар билан эмас, балки, 
Уммат ақидасидан, Қуръон ва Суннатдан келиб чиққан мабдаий 
лойиҳани амалга ошириш орқали муолажа қилинади. Бундан ташқари, 
барчага маълумки, Халқаро Валюта Фонди ва Жаҳон Банки йирик 
мустамлакачи давлатлар қўлидаги қурол бўлиб, улар дунё давлатларини 
қарзга ботириб уларнинг ишларига аралашишда шу қуролдан 

фойдаланишади. Бу икки мустамлакачи ташкилот қаерга борса, ўша 
жойда қашшоқлик кучаяди ва муаммолар кўпаяди. Миср, Тунис ва 
Иорданиянинг ушбу икки ташкилот билан ўнлаб йиллар давомидаги 
ҳамкорликдан кейинги ҳозирги воқелиги бунга яхши далилдир. Бу 
воқелик мазкур ташкилотларни тугатишни ёки уларнинг бошқа 
давлатларнинг ички ва ташқи ишларига аралашувига чек қўйишни талаб 
қилган айрим холис халқаро кузатувчиларни эътиборсиз қолдирмади. 
Америка ва Европа давлатларининг ўз сиёсий мақсадларини амалга 
оширишда ушбу икки ташкилотдан қурол сифатида фойдаланиши энди 
сир бўлмай қолди. 

Капиталистик судхўрлик тизимида фаолият юритаётган ушбу 
ташкилотлардан қарз олиш исломий юртларни янада қашшоқлаштиради 
ва уларни қарамга айлантиради. Буни бутун дунёдаги сон-саноқсиз 
иқтисодий ва ижтимоий инқирозлар тасдиқлайди. Бундан ташқари, 
шариат ҳаром қилган фоизли қарзлар билан муомала қилиш бутун 
оламлар Парвардигорининг ғазабига дучор қилади. Аллоҳ Таоло бундай 
дейди: 

﴿ ُ َ ۡ ٍ ٱَ ِ
َ
رٍ أ َ  ُ  ِ ُ  َ  ُ ِ وَٱ ٰ َ َ ِ ٱ ۡ ُ اْ وَ ٰ َ ِ ّ  ﴾ُ ٱ

«Аллоҳ судхўрликнинг (фойдасини) йўқ қилади ва садақаларнинг 
(фойдасини) зиёда қилади. Аллоҳ ҳар қандай (судхўрликни ҳалол деб 
биладиган) кўрнамакни ва (судхўрлик қиладиган) жиноятчини 
севмайди» [Бақара 276] 

﴿ ْۚ ا ٰ َ ِ ّ مَ ٱ َ َ وَ ۡ َ ۡ ُ ٱ َ ٱ َ
ْۗ وَأ ا ٰ َ ِ ّ ُ ٱ ۡ ِ  ُ ۡ َ ۡ َ ٱ ِ ٓاْ إ ُ َ  ۡ ُ َ

ِ  َ ِ ٰ َ﴾ 

«Ҳолбуки, Аллоҳ байъни ҳалол, судхўрликни ҳаром қилган» [Бақара 275] 
Муслим ўз саҳиҳида Жобирдан ривоят қилган ҳадисда Жобир айтади: 

» َِّ َ وَمُوكِلَهُ وكََاتبَِهُ وَشَاهِدَيْهِ وَقاَلَ هُمْ سَوَاءٌ صلى الله عليه وسلملَعَنَ رَسُولُ ا  » آكِلَ الرِّ
«Росулуллоҳ  рибо еювчини, унга вакил бўлувчини, уни ёзиб, бир 
вақтнинг ўзида унга гувоҳ бўлувчини лаънатлаганлар». 
Иқтисод ҳаром билан тикланмаган ва асло тикланмайди. Аллоҳнинг 
шариатини бузиш ва тўғри йўлдан четга чиқиш билан асло ривожланиш 
амалга ошмайди. Аллоҳ Таоло бундай дейди: 

﴿ َ ۡ َ
ۡ أ َ ٗ  ضَ وَ َ ِ َ ُۥ  َ نِ  َ يِ  ۡ ٗ َ ذِ َ   ٰ َ ۡ َ

ِ أ َ ٰ َ ِ ۡ ۡمَ ٱ َ هۥُ  ُ ُ ۡ َ  ﴾ وَ

«Ким Менинг эслатмамдан юз ўгирса, бас, албатта унинг учун танг-
бахтсиз ҳаёт бўлур ва Биз уни қиёмат кунида кўр ҳолда 
тирилтирурмиз» [Тоҳа 124] 

Ким Аллоҳ Таолонинг ушбу сўзига зид иш қилса, касалликдан даво 
излаган бўлади. Шунингдек, мамлакат бойликлари йирик давлатлар ва 
уларнинг ташкилотлари томонидан талон-торож қилиниши учун уни 
уларга ўлжа қилиб берган бўлади. Мамлакат тўғри иқтисодий 

ривожланишга эришиши учун исломий иқтисодий низом Ислом 
низомининг тўлиқ татбиқи доирасида татбиқ этилиши лозим. Чунки 
Ислом аҳкомлари бир-бири билан ўзаро боғлиқдир. Бу аҳкомлар ўзаро 
бир-бирига боғлиқ бўлган узвий эҳтиёжлар ва ғаризалардан келиб 
чиққан инсон муаммоларини муолажа қилади. Шунинг учун уларни бир-
биридан ажратиш асло мумкин эмас. Халифалик давлати бўлган Ислом 
давлатида ушбу аҳкомлар тўлиқ татбиқ этилиши билангина иқтисодий 
ривожланиш рўёбга чиқади. 

﴿ َ  َ ۡ َ َ َ  ْ ا ۡ َ ْ وَٱ ا ُ َ ى ءَا َ ُ ۡ َ ٱ ۡ َ
ن أ

َ
ۡ أ َ ٖ وَ ٰ َ َ َ  ِ ۡ َ ِ ٰ َ ضِ وَ

َ ۡ ءِٓ وَٱ َ َ ٱ ِ ّ  
نَ  ُ ِ ۡ َ اْ  ُ َ  َ ِ  ُ ٰ َ ۡ َ َ َ اْ  ُ َ﴾  

«Агар у қишлоқларнинг (жойнинг) аҳли имон келтириб, тақводор 
бўлганларида эди, албатта Биз уларга осмону ердан баракот 
(дарвозаларини) очиб қўйган бўлур эдик. Лекин улар 
(пайғамбарларимизни) ёлғончи қилдилар, бас, уларни ўзлари қилган 
гуноҳлари сабабли ушладик» [Аъроф 96]  

اَ: قال تعالى مُؤْمِنُونَ  إِِ◌نمَّ  إِخْوَةٌ  الْ
«Мўминлар ҳеч шак-шубҳасиз оға-инилардир» 

ОЛАМ 
МУСУЛМОНЛАРИ 

ХАБАРЛАРИ 

ОЛАМ 
МУСУЛМОНЛАРИ 

ХАБАРЛАРИ 

Толибон Афғонистонда назорат ўрнатгач, баъзи британиялик уруш 
фахрийлари ўз жонига қасд қилди 

Британия мудофаа вазири ўринбосари Жеймс Хеппи: «Афғон урушида 
қатнашган баъзи британиялик уруш фахрийлари АҚШ кучларининг тартибсиз 
равишда олиб чиқиб кетилиши ва Толибоннинг ғалабаси натижасида бошдан 
кечирган руҳий изтироблар туфайли ўз жонига қасд қилди», деб баёнот 
берган эди. Кейинроқ у «баъзи британиялик собиқ аскарлар АҚШ 
бошчилигида кучларнинг Афғонистондан олиб чиқиб кетилишидан 
ғазабланиб, ўз жонига қасд қилди» деб айтганида хато қилганини таъкидлаб, 
олдинги баёнотидан қайтди. У Би-Би-Си радиосига берган интерьвюсида: 
«Аслида, мен айтган маълумотлар аниқ исботланмаган эди... Биз ўтган 
саноқли кунлар ичида кимнингдир ўз жонига қасд қилгани рост ёки рост 
эмаслигини синчковлик билан ўрганяпмиз», деди. 

Ал-Ваъй: Биз уларга Аллоҳ Таолонинг: «Шу адоватларинг билан ўлиб 
кетинглар», деб айтган сўзини айтамиз. Толибоннинг ғалабасини рошид 
Халифалик барпо этилиши билан амалга ошадиган буюк ғалаба 
хабарчиси қилишини Аллоҳ Таолодан сўраб қоламиз ва бу (иш) Аллоҳга 
қийин эмас. 

Бутунжаҳон Ислом Лигаси Блэр институти билан махсус ҳамкорлик 
шартномасини имзолади 

Бутунжаҳон Ислом Лигаси Тони Блэр номидаги «глобал ўзгаришлар» 
институти билан икки институт қарашларини бирлаштириш учун махсус 
ҳамкорлик шартномаси имзоланганини маълум қилди. Лига баёнотида 
айтилишича, Блэр институти билан келгуси уч йил давомида 18та 
мамлакатда 13 ёшдан 17 ёшгача бўлган 100 000 нафар ёшларни 
келажакдаги имкониятларга боғлиқ бўлган муаммоларни ҳал қилиш учун 
танқидий фикрлаш кўникмаларига ўргатиш бўйича глобал дастур ишлаб 
чиқиш устида иш олиб борилади. Шунингдек, бутун дунё бўйлаб мактаб 
ва таълим муассасаларидаги 2400 нафар ўқитувчи устида иш олиб 
борилиб, уларга «танқидий фикрлаш, фаол тинглаш ва глобал мулоқот» 
каби кўникмаларни ўзлаштириш ва бу кўникмаларни ўқувчиларга бериш 
ўргатилади. Шундай қилиб, ушбу дастур ёшлар билан жамиятлари 
ўртасидаги ҳамфикрлик, бағрикенглик ва ишончни тиклашга, шунингдек, 
диний ва сақофий хилма-хилликка доир тушунчаларни тузатишга хизмат 
қилади... Твиттер фойдаланувчилари ушбу шартномани танқид қилиб, 
куни кеча Блэр Ислом оламига ҳужум қилган эди, бугун эса, Лига у билан 
шартнома имзоламоқда, дейишди. Улар Лига номини унинг Исломга 
қарши сионистик йўналишларига мослаб ўзгартиришни талаб қилишди. 

Ал-Ваъй: Ислом номини ёлғондан кўтариб юрган ушбу Лига Аллоҳга, 
Унинг Росулига, динга ва мўминларга хиёнат қилган режимлар қўлидаги 

 »اَلْمسلم أَخو الْمسلمِ لا يظْلمه ولا يخذُلُه ولا يحقره :»قال رسول االلهِ 
«Мусулмон мусулмоннинг биродаридир. Унга зулм 
қилмайди, уни ташлаб қўймайди ва камситмайди» 

ОЛАМ 
МУСУЛМОНЛАРИ 

ХАБАРЛАРИ 

ОЛАМ 
МУСУЛМОНЛАРИ 

ХАБАРЛАРИ 

қуролдан бошқа нарса эмас. У куни кеча Британияга малайлик қилган, 
бугун Америкага малайлик қилаётган, инша Аллоҳ эртага тарих 
ахлатхонасига улоқтириладиган ва қиёмат кунида жаҳаннамга гирифтор 
бўладиган хоин Саудия режимига содиқдир. 
The Guardian: 11 сентябр воқеаларининг 20 йиллиги муносабати билан 

сўзлаган нутқида Тони Блэр исломчиларга ҳужум қилди 
Британия собиқ бош вазири Тони Блэр Қироллик Қўшма тадқиқот 

институти (RUSI)да сўзлаган нутқида «исломий радикализм»га ҳужум 
қилиб, унинг Европа учун биринчи хавфсизлик таҳдиди эканлигига 
ишора қилди. 

Блэр «Исламизм – ҳам мафкура шаклида, ҳам зўравонлик 
кўринишида – хавфсизлигимиз учун биринчи навбатдаги таҳдиддир. Бу 
таҳдид биздан узоқда бўлса ҳам, агар у жиловланмаса худди 2001 йил 
11 сентябрдаги воқеалар кўрсатганидек, бизга етиб келади», деди. У 
ҳарбий аралашувда катта сиёсий чекловлар борлигини ва бу ҳам 
НАТОга, ҳам Британияга қийинчилик туғдиришини тан олди. Шунингдек, 
давлатлар бино этиш – Афғонистонда бўлгани каби – омадсизлик билан 
якунланганини, бунинг уддасидан чиқиш ва уни амалга ошириш муддати 
борасида Ғарб етакчилари калта ўйлашганини ҳам тан олди. У қўшимча 
қилиб «Аммо шуни тушуниш керакки, Афғонистонни қайта тиклаш 
одамлар Ғарбнинг истаклари рўёбга чиқишини истамагани учун 
муваффақиятсизликка учрамади. Аниқроқ қилиб айтганда, биз 
Афғонистонни яхши томонга ўзгартира олмадик. Лекин афғонлар 
Толибонни ҳам танлагани йўқ», деди. Унинг даъвосига кўра, 2019 йилда 
ўтказилган сўнгги ижтимоий сўров «Толибон»ни қўллаб-қувватловчилар 
4 фоиздан ошмаслигини кўрсатган. У «Толибон мамлакатни ишонтириш 
билан эмас, балки, зўравонлик билан босиб олди», деб таъкидлади.  

Ал-Ваъй: Кўриниб турибдики, Блэр умидсизликка тушиб қолган. 
Шунинг учун у Исломга қарши мана шундай нафратомуз баёнотларни 
бермоқда... Бутун Жаҳон Ислом Лигаси эса, у билан сақофий ҳамкорлик 
шартномасини имзолади. Ҳолбуки, сақофий ҳамкорликдан мақсад 
Исломни Ғарб ҳазорати тушунчаларига сингдириб йўқ қилишдир. 
«BILD»: Германия ўзи билан ҳамкорлик қилган афғонларни қолдириб, 

спиртли ичимликларни олиб чиқиб кетишни танлади 
«BILD» газетасининг ёзишича, мамлакатнинг Афғонистонда фаолият 

олиб бораётган кучлари йиллар давомида улар билан ҳамкорлик қилган 
афғонларни эвакуация қилиш ўрнига, минглаб литр пиво ва виноларни 
олиб чиқиб кетган. Газета Германия ҳукуматини Толибон Афғонистонда 
назорат ўрнатишидан олдин немис ҳарбийларига ёрдам кўрсатган 
афғонларни эвакуация қила олмагани учун кескин танқид қилган. 

اَ: قال تعالى مُؤْمِنُونَ  إِِ◌نمَّ  إِخْوَةٌ  الْ
«Мўминлар ҳеч шак-шубҳасиз оға-инилардир» 

ОЛАМ 
МУСУЛМОНЛАРИ 

ХАБАРЛАРИ 

ОЛАМ 
МУСУЛМОНЛАРИ 

ХАБАРЛАРИ 

Газетанинг ёзишича, немис армияси Германияга салкам 65 минг банка 
пиво 340 шиша вино юбориб, июн ойи охирида Афғонистондан 
қўшинларини олиб чиқиб кетишни якунлаган. Лекин юзлаб афғон 
ходимлари ва уларнинг оила аъзолари виза ололмаган ва мамлакатдан 
дарҳол эвакуация қилинмаган. «Афтидан, Германияга кўп йиллар хизмат 
қилиб, бунинг учун ўз ҳаётини хавф остига қўйганларнинг қадри пиво 
банкаларичалик ҳам эмасга ўхшайди», деб ёзади газета. Газетага кўра, 
мухолафатчи Озод Демократик партиядан депутат Кристоф Хоффман 
ташқи ишлар вазири Хайко Маасни «жиддий хатога йўл қўйгани ва 
ҳамкорлик қилган афғонларни эвакуация қилишга устувор масала 
сифатида аҳамият бермагани учун» танқид қилган. 

Ғарб ҳазорати вакилларининг бундай позицияси ажабланарли эмас ва 
бундай позицияни турли капиталистик мамлакатларда кузатиш мумкин. 
Шунинг учун кўряпмизки, улар ўзлари билан ҳамкорлик қилган 
афғонларни ташлаб кетишмоқда. 
Британиялик журналист: Афғонистондаги қурбонликлар беҳуда кетди 

Британиялик журналист Метью Перис «Таймс» газетаси нашр қилган 
мақоласида Британия кучларининг асосий иттифоқчи бўлган Қўшма 
Штатлар ҳамроҳлигида олиб чиқиб кетилиши саҳнаси «Афғонистонда 
берилган қурбонликлар беҳуда кетди» деган «аянчли ҳақиқат»ни акс 
эттиради, дея фикр билдирди. Мақола муаллифи Британия кучлари 
Афғонистонда мағлубиятга учраганини ёзди. 

«Деярли йигирма йил давомида биз аниқ муваффақиятсизликни 
кўрдик, аммо нима бўлаётганини тан олишга ақлимиз ва жасоратимиз 
етишмади», дейди Перис. 

У шунингдек, «Баъзи ҳарбий амалдорлар айтаётганидан фарқли 
ўлароқ, муваффақиятсизликни тан олиш жасорат бўлиши мумкин ва 
қурбонлар сонини кўпайтириш ҳар доим ҳам жасорат 
ҳисобланавермайди», дея қўшимча қилади. 

Унинг тушунтиришича, «Биз ўлдирилганлар олдида қарздормиз» 
деган ибора нотўғри йўлда давом этиш учун баҳонадир ва бу 
муваффақиятсизликнинг бирон бир жиҳатини бартараф қилмайди. 

У шунингдек, Ғарб етакчилари ўликлар олдида эмас, балки, тириклар 
олдида қарздор эканликларини айтишлари керак, йўқотишларни 
камайтириш учун уларни кўпайтиришдан кўра кўпроқ хотиржамлик 
керак бўлади, дея таъкидлайди. 

Ал-Ваъй: Ғарб доим баҳона излайди. Унинг луғатида ҳақиқат ва ботил 
деган сўз йўқ, балки, фақат манфаат деган сўз бор. Биз айтамиз: Йўқ, 
сизникилар Афғонистонда беҳудага ўлиб кетмади, балки, жаҳаннамни 

 »اَلْمسلم أَخو الْمسلمِ لا يظْلمه ولا يخذُلُه ولا يحقره :»قال رسول االلهِ 
«Мусулмон мусулмоннинг биродаридир. Унга зулм 
қилмайди, уни ташлаб қўймайди ва камситмайди» 

тўлдириш учун ўлди. Биздан ўлганлар инша Аллоҳ жаннатда, сизлардан 
ўлганлар жаҳаннамдадир. 
Америка дарсликларида мамлакат тарихи ирқчилик нуқтаи назаридан 

ўрганилади 
Британиянинг «The Guardian» газетаси АҚШдаги бир қатор хусусий 

насроний мактабларининг ўқув дастурларида ирқчилик руҳидаги 
китоблар маъқуллангани ҳақидаги текширув натижалари кўриб чиқилган 
ҳисоботни нашр этди. Ҳисоботда келишича, Боб Жонснинг жаҳон тарихи 
дарслигида Ислом зўравонлик дини сифатида таърифланган ва бу дарслик 
«Ислом ва қотиллик» номли бутун бир бўлимни ҳам ўз ичига олади. 

Ўн биринчи синф ўқувчиларининг «Abeka» номли тарих дарслигида 
Қўшма Штатлардаги қуллик ҳақида соф иқтисодий нуқтаи назардан келиб 
чиқиб гапирилади. Унда келишича, қуллар ёлланма хизматчилардан кўра 
яхшироқ сармоя ҳисобланади. Бу дарсликларда қуллик «қора миграция» 
деб таърифланади. Тарих дарсликларидан бирида «иммигрантлар» чет 
элликлар деб аталади. Яна бир дарсликда фуқаролик ҳаракати даврида 
«қора танлилар устунлиги» ташкилотлари кенгайгани муҳокама қилинади 
ва Малкольм Икс «қора танлилар устунлиги» ғоясининг ўша даврдаги энг 
кўзга кўринган ҳимоячиси сифатида таърифланади. Ушбу дарсликлардан 
қуллик меросини йўқотиш, туб маҳаллий аҳолининг мамлакат тарихидаги 
ролини камситиш ҳамда «қора танлилар ҳаёти муҳим» ҳаракатини этник 
нафратни қўзғатишда айблаш йўлида фойдаланилмоқда. Бингемтон 
университети профессори Адам Латтсга кўра, бир неча ўн йиллар 
давомида тарихни евангелистик нуқтаи назардан ўргатиб келаётган бу 
дарсликлар жамиятнинг илмонийлиги борасида хавотир уйғотади. 
Газетанинг қўшимча қилишича, Қўшма Штатлардаги давлат 
мактабларидан фарқли ўлароқ, хусусий мактабларнинг дарсликларига 
цензура ёки чекловлар қўйилмайди. Бу эса, минглаб одамларга тарихни 
ирқчилик нуқтаи назаридан ўргатилишига имкон беради. «Abeka» 2017 
йилда унинг дарслик китоблари бир миллиондан ортиқ насроний 
ўқувчиларга етиб борганидан фахрланади. «Христианлик ҳақида қисқача 
таълим» веб сайтининг таъкидлашича, дарслик китоби 140дан ортиқ 
мамлакатдаги ўн минглаб мактаб ва сон-саноқсиз уй мактабларида 
қўлланилади. 

Ал-Ваъй: Бундай ўқув дастурларининг борлиги фақатгина бир 
нарсага, у ҳам бўлса ирқчилик туфайли Америка жамияти парчаланиш 
қобилиятига эга эканига, балки портлаш арафасига келиб қолганига 
далолат қилади. Чунки ирқчилик у ерда жуда чуқур илдиз отган. Бундан 
илмоний сақофат жамиятни тартибга сола олмаслигини тушуниш 
мумкин. зеро, бу ҳолат Американинг ижтимоий тузилишига хавф солиб, 
уни парчаланиб йўқ бўлиб кетишга мойил қилади.  

﴿ ُ ۡ َ ۡ ِ وَٱ ُ ٱ ۡ َ ءَٓ  َ َ ٱإذَِا  ۡ َ ٗ سَ  وَرَ ا َ ۡ

َ
ِ أ ِ ٱ ِ دِ نَ  ُ ُ ۡ َ ِ ۡ َ ِ  ۡ ِ ّ َ َ  

هُۚ إِ  ۡ ِ ۡ َ ۡ َ وَٱ ِ ّ ۢرَ َ ا َ نَ  َ ۥ  ُ﴾ 
«(Эй Муҳаммад), қачон Аллоҳнинг ёрдами ва ғалаба келса, ва 

одамлар тўп-тўп бўлиб, Аллоҳнинг дини (Ислом)га кираётганларини 
кўрсангиз, дарҳол Парвардигорингизга ҳамд айтиш билан (У зотни 
ҳар қандай «шерик»лардан) покланг ва У зотдан мағфират сўранг! 
Зеро У тавбаларни қабул қилгувчи бўлган зотдир» [Наср 1-3] 

Бу сура Мадинада нозил бўлган бўлиб, уч оятдан иборат. Бу кичик 
сура Росулуллоҳ га Аллоҳнинг мадади ва ғалаба келиши ҳамда 
инсонлар Аллоҳнинг динига тўп-тўп бўлиб кириши ҳақида хушхабар 
беради. Бошқа томондан, Аллоҳ Таолодан мадад ва ғалаба келиб, 
одамлар Унинг дини асосида бирлаша бошлаганларида бу сура 
Росулуллоҳ ни Парвардигорига ҳамду тасбеҳ айтиш ва У Зотдан 
мағфират сўрашга йўналтиради... Бундан ташқари, ушбу ақиданинг 
табиати ва ушбу манҳажнинг асл моҳиятини ҳамда Аллоҳ Таоло 
қанчалик даражада инсониятнинг юксалиши, ҳурматланиши, озод 
бўлиши ва кишанлардан қутилишини хоҳлаётганини очиб беради... 
Инсоният фақат Ислом соясидагина мана шундай баланд ва нурли 
чўққига кўтарилди. Ҳа, инсоният ушбу олий ва юксак ғояга лаббай деб 
жавоб берсагина мана шундай чўққига кўтарила олади. 

Ушбу суранинг нозил бўлиши ҳақида бир неча ривоятлар нақл 
қилинган бўлиб, биз улардан Имом Аҳмаднинг ушбу ривоятини 
танладик: Муҳаммад ибн Абу Адий Довуддан, у Шаъбийдан, у эса 
Масруқдан ривоят қилишича, Оиша  айтади: Росулуллоҳ  
умрларининг охирида «Субҳаналлоҳи ва биҳамдиҳи, астағфируллоҳа ва 
атубу илайҳи»ни кўп такрорлар эдилар. Росулуллоҳ  яна айтадилар: 
«Роббим менга Умматимда бир аломат кўришимни хабар қилди ва уни 
кўрганимда Роббимга ҳамд ва истиғфор айтишимни буюрди. Албатта 
Аллоҳ тавбаларни қабул қилгувчидир, мен ўша хабарни кўриб 
турибман. Бу 

﴿ ُ ۡ َ ۡ ِ وَٱ ُ ٱ ۡ َ ءَٓ  َ َ ٱإذَِا  ۡ َ ٗ سَ  وَرَ ا َ ۡ
َ
ِ أ ِ ٱ ِ دِ نَ  ُ ُ ۡ َ ِ ۡ َ ِ  ۡ ِ ّ َ َ  

ۢ َ ا َ نَ  َ ۥ  ُ هُۚ إِ ۡ ِ ۡ َ ۡ َ وَٱ ِ ّ  ﴾رَ
«(Эй Муҳаммад), қачон Аллоҳнинг ёрдами ва ғалаба келса, ва одамлар 
тўп-тўп бўлиб, Аллоҳнинг дини (Ислом)га кираётганларини 

кўрсангиз, дарҳол Парвардигорингизга ҳамд айтиш билан (У зотни 
ҳар қандай «шерик»лардан) покланг ва У зотдан мағфират сўранг! 
Зеро У тавбаларни қабул қилгувчи бўлган зотдир» [Наср 1-3]» 
Муслим ривояти. 

Ибн Касир ўзининг тафсирида шундай дейди: Бу ердаги фатҳдан 
мурод Макка фатҳидир. Чунки араблар Макка Исломни қабул қилишини 
кутишар ва агар у (Муҳаммад ) қавми устидан ғолиб бўлса, у 
пайғамбардир дейишар эди. Аллоҳ Таоло У кишига Маккани фатҳ 
қилгач, одамлар Аллоҳнинг динига тўп-тўп бўлиб киришди. Икки йил 
вақт ўтмасдан, араб ярим ороли имон келтирди ва араб қабилаларида 
Исломдан бошқа нарса кўринмайдиган бўлди. Бухорий ўзининг саҳиҳ 
тўпламида Амр ибн Саламанинг шундай деганини ривоят қилган: Макка 
фатҳ бўлгач, ҳар бир қавм Исломни қабул қилиш учун Росулуллоҳ  
ҳузурларига шошди. Араблар Макканинг фатҳ бўлишини кутишар ва уни 
Муҳаммад ни қавми билан холи қолдиринг, агар у қавми устидан 
ғолиб бўлса, демак у пайғамбардир дейишар эди... Бу ривоят сурадаги 

﴿ ُ ۡ َ ۡ ِ وَٱ ُ ٱ ۡ َ ءَٓ  َ  ﴾إذَِا 
(Қачон Аллоҳнинг ёрдами ва ғалаба келса), оятининг зоҳирига мос 
келади. Демак, бу кейин бўладиган ишга, яъни ўша башорат рўёбга 
чиққан ва ушбу аломат кўринган пайтда Росулуллоҳ нинг нима қилиши 
кераклигига ишорадир. Бу ерда Ибн Аббосдан яна бошқа ривоят бўлиб, 
бу ривоят билан биз танлаган ривоят ўртасини мувофиқлаштириш қийин 
эмас. 

Имом Бухорий айтади: Мусо ибн Исмоил Абу Авонадан, у Абу 
Бишрдан, у эса Саид ибн Жубайрдан, у Ибн Аббосдан шундай ривоят 
қилади: Умар Бадрда иштирок этган бир неча кекса саҳоба билан 
ҳузуримга кирди. Уларнинг айримлари (Ибн Аббоснинг ёши 
кичиклигидан) ғазабда эди. Улар ўғлимиз билан тенг ёшдаги боланинг 
олдига олиб кирдингми, дейишди. Шунда Умар ахир сизлар унинг 
кимлигини биласизлар-ку, деди. (Яъни унинг Росулуллоҳ га яқинлиги, 
илми, билими ва заковатига ишора қилди). Бир куни Умар мени улар 
билан бирга ўз ҳузурига чорлади, мақсади уларга илмимни кўрсатиш 
эди. Шунда Умар: 

﴿ ُ ۡ َ ۡ ِ وَٱ ُ ٱ ۡ َ ءَٓ  َ  ﴾إذَِا 
(Қачон Аллоҳнинг ёрдами ва ғалаба келса), ояти ҳақида нима 
дейсизлар, деди. Баъзилар: Агар Аллоҳ бизга ёрдам берса ва фатҳ қилса, 
бизни у зотга ҳамд ва истиғфор айтишимизга буюряпти, дейишди. 
Қолганлари эса, сукут сақлашди. Шунда Умар менга эй Ибн Аббос сен 
ҳам шундай дейсанми, деди. Мен йўқ деган эдим, у нима дейсан, деб 
сўради. Шунда мен: Бу Росулуллоҳ нинг вафоти яқинлашганидан 
даракдир, Аллоҳ Таоло у кишига шуни билдирмоқда, дедим. Яъни 

﴿ ُ ۡ َ ۡ ِ وَٱ ُ ٱ ۡ َ ءَٓ  َ  ﴾إذَِا 
(Қачон Аллоҳнинг ёрдами ва ғалаба келса), бу ажалингизнинг 
аломатидир, шунинг учун 

﴿ۢ َ ا َ نَ  َ ۥ  ُ هُۚ إِ ۡ ِ ۡ َ ۡ َ وَٱ ِ ّ ِ رَ ۡ َ ِ  ۡ ِ ّ َ َ
 

(дарҳол Парвардигорингизга ҳамд айтиш билан (У зотни ҳар қандай 
«шерик»лардан) покланг ва У зотдан мағфират сўранг! Зеро, У 
тавбаларни қабул қилгувчи бўлган зотдир) деяпти, дедим. Шунда 
Умар ибн Хаттоб: Мен ҳам бу ҳақда сен айтган нарсадан бошқасини 
билмайман, деди. Ушбу ҳадисни Бухорийдан бошқаси ривоят қилмаган. 
Англашиладики, Росулуллоҳ  Роббисининг аломатини кўргач, ер 
юзидаги вазифасини бажариб бўлгани ва Роббисига йўлиқишига оз 
қолганини билган. Чунки Ибн Аббоснинг: Бу Росулуллоҳнинг ажали 
яқинлашганидир, Аллоҳ Таоло шуни ўз Росулига билдиряпти деган 
гапининг маъноси шудир. Умму Салама  айтади: Фатҳ йили 
Росулуллоҳ  Фотимани чақириб, қандайдир хабарни айтган эди 
Фотима йиғлади. Сўнгра яна қандайдир хабарни етказган эди кулди. 
Росулуллоҳ  вафот этгач, ундан йиғлаш ва кулиш сабабини сўрадим. 
Шунда у: Росулуллоҳ  ўзининг вафоти яқинлигини айтганларида 
йиғладим. Мен ва Марям бинти Имрон иккимиз жаннат саййидалари 
бўлишимизни айтганда кулдим, деди. Термизий ривояти. Ушбу ривоят 
Қуръон нусусининг зоҳирига ҳамда имом Аҳмад ривоят қилган ва 
Муслим ўз саҳиҳ тўпламида чиқарган ҳадисга мос келади. Росулуллоҳ  
билан Роббиси ўртасидаги аломат кўрингач,  

﴿ ُ ۡ َ ۡ ِ وَٱ ُ ٱ ۡ َ ءَٓ  َ  ﴾إذَِا 
(Қачон Аллоҳнинг ёрдами ва ғалаба келса), яъни фатҳ бўлгач, 
Роббисига йўлиқишига яқин қолганини билдилар. Шунда Умму Салама 
ривоят қилганидек Фотима га хабар етказдилар. Мана шуларнинг 
барчасидан ушбу кичик сурада келган доимий кўрсатма ва ўзгармас 
маъносини хулоса қилиш мумкин. 

Бу қисқача нусусдаги 

ِ وَٱۡ ﴿ ُ ٱ ۡ َ ءَٓ  َ ُ إذَِا  ۡ َ
ٱ َ ۡ َ ٗ سَ  وَرَ ا َ ۡ

َ
ِ أ ِ ٱ ِ دِ نَ  ُ ُ ۡ َ ِ ۡ َ ِ  ۡ ِ ّ َ َ  

ۢ َ ا َ نَ  َ ۥ  ُ هُۚ إِ ۡ ِ ۡ َ ۡ َ وَٱ ِ ّ  ﴾رَ
((Эй Муҳаммад), Қачон Аллоҳнинг ёрдами ва ғалаба келса, ва одамлар 
тўп-тўп бўлиб, Аллоҳнинг дини (Ислом)га кираётганларини 
кўрсангиз, дарҳол Парвардигорингизга ҳамд айтиш билан (У зотни 
ҳар қандай «шерик»лардан) покланг ва У зотдан мағфират сўранг! 
Зеро У тавбаларни қабул қилгувчи бўлган зотдир), ояти ушбу коинот 
ва ҳаётда рўй берадиган ҳодисаларнинг ҳақиқати ҳамда Росулуллоҳ  



Қуръони Карим суҳбатида 

Ал-Ваъй 56 

ва мўминларнинг ушбу даъватдаги роли ва улар риоя қилиши шарт 
бўлган чегаралари ҳақида ўзига хос тасаввурни пайдо қилиш учун илҳом 
бағишлайди... Бу Аллоҳнинг нусрати бўлиб, Аллоҳ уни ўзи хоҳлаган 
пайтда, ўзи хоҳлаган суратда ва ўзи белгилаган ғоя асосида рўёбга 
чиқаради. Пайғамбаримиз ва саҳобаларнинг бу ишга алоқаси йўқ, улар 
бу нусратни касб қила олмайдилар ва улар бу ишга ўз ҳиссасини қўша 
олмайдилар. Аксинча, у Аллоҳнинг иши бўлиб, бу ишни уларсиз рўёбга 
чиқаради. Аллоҳ бу ишни уларнинг қўллари орқали амалга оширади ва 
уларни бу ишни қўриқлашлари ва сақлашларига буюради.. Мадад ва 
ғалаба келиши ҳамда одамлар Аллоҳнинг динига тўп-тўп бўлиб 
киришидаги уларнинг ҳиссаси мана шудир... 

Ушбу илҳомлантириш ва ундан пайдо бўлаётган ишнинг ҳақиқати 
ҳақидаги ўзига хос тасаввурга асосланиб, Пайғамбар  ва у киши билан 
бирга бўлганларнинг мақоми белгиланади. Бошқача айтганда, Аллоҳ 
Таоло уларни ўз нусрати билан қанчалик ҳурматлаши белгиланади. 
Пайғамбаримиз  ва у киши билан бирга бўлганларнинг мақоми 
шундан иборатки, улар Аллоҳ Таоло уларни Ўз динига қўриқчи ва 
даъватига нозир қилгани учун нусрат келганида у зотга тасбеҳ, ҳамд ва 
истиғфор айтишлари шартдир. Шунингдек, ўз динини ғолиб қилар, ўз 
Росулига фатҳ берар ҳамда одамлар залолат ва зарардан кейин ушбу 
юксак умумий яхшиликка тўп-тўп бўлиб кирар экан, бутун инсониятга 
раҳм қилгани учун у зотга тасбеҳ, ҳамд ва истиғфор айтишлари керак. 
Бошқача айтганда, узоқ курашдан сўнг келган нусрат мастлигидан ҳамда 
узоқ қийинчиликдан кейин келган зафар қувончидан қалбни чулғаб 
оладиган ва уни фитналайдиган фахрланишдан кечирим сўраш даркор. 
Истиғфор мана шунга айтилади. Истиғфор узоқ кураш, қаттиқ 
қийинчилик, улкан машаққат, оғир аҳвол, Аллоҳ ваъдасининг чўзилиши 
ва қаттиқ силкиниш пайтида инсон қалбига кириб, уни фитналайдиган 
нарсадан сўралиши лозим. Бу ҳақда бошқа оятда шундай дейилади: 

﴿ ُ ِ ۡ َ  ِ  ْ ا ۡ َ َ  َ ِ ُ ٱ َ  ُ ِ
ۡ َ  َ َ وَ َ ۡ ْ ٱ ا ُ ُ ۡ َ ن 

َ
ۡ أ ُ ۡ ِ َ مۡ 

َ
ءُٓ  أ َ ۡ َ ۡ ُ ٱ ُ ۡ

لَ ٱ  ُ َ  ٰ َ اْ  ُ
ِ
ۡ اءُٓ وَزُ ٰ وَٱ َ َ ۥ  ُ َ َ اْ  ُ َ َ ءَا ِ لُ وَٱ ُ  ُ ۡ ٞ ٱَ ِ َ  ِ َ ٱ ۡ َ ٓ إنِ  َ َ  ِۗ 

«Ёки (эй мўминлар), сизлардан илгари ўтган зотлар ибрати сизларга 
келмай туриб жаннатга киришни ўйладингизми? Уларга бало ва 
мусибатлар (устма-уст) келиб, шундай ларзага тушган эдиларки, 
ҳатто пайғамбар ва имонли кишилар: «Ахир қачон Аллоҳнинг ёрдами 
келади?» дейишган эди. (Шунда) уларга бундай жавоб бўлган эди: 
«Огоҳ бўлингизким, Аллоҳнинг ёрдами яқиндир»» [Бақара 214] 
Ҳа, мана шунга истиғфор айтилади. Аллоҳга ҳамд айтиш ва шукр 
қилишда камчиликка йўл қўйишдан истиғфор айтилади. Чунки инсон 
қанчалик ҳаракат қилмасин заиф ва чеклангандир. Аллоҳнинг аломат 
ҳужжатлари эса тўхтамай намоён бўлаверади. 

﴿ ۗ ٓ َ ُ ۡ ُ  َ  ِ َ ٱ َ ۡ ِ واْ  ُ َ  ﴾ن 

«Агар Аллоҳнинг неъматларини санасангизлар, саноғига 
етолмайсизлар» [Иброҳим 34] 
Мана шу нуқсон сабабли кечирим сўралади... 

Бу ерда, ғалаба лаҳзаларида истиғфор айтишнинг яна бир гўзал 
жиҳати мавжуд... Яъни нафс кеккайиб, фахрланган пайтда унинг 
нуқсонли ва ожиз экани эслатилади. Чунки кибрини синдириб, 
Роббисидан кечирим сўраш афзал экани айтилади. Мана шу кеккайиш ва 
ғурурни синдиради... 

Сўнгра ушбу ожизлик ва нуқсонлиликни ҳис қилиш ҳамда Аллоҳга 
кечиришини сўраб юзланиш мағлуб бўлган тараф устидан туғён 
қилмасликни кафолатлайди. Ғолиб тараф Аллоҳ уларни кузатиб тургани 
ва ўша Зот уларни мағлублар устига ҳукмрон қилиб қўйганини ҳис 
қилади. Шунингдек, уларнинг барчаси нуқсонли ва заиф экани ҳамда ўзи 
хоҳлаган ишни рўёбга чиқаргани, нусрат ва фатҳ Аллоҳ томонидан 
бўлгани ва барча ишлар Аллоҳга қайтишини ҳис қилади. 

Бу энг зўр нурли уфқ бўлиб, Қуръон инсоний нафсни унга интилиши, 
унинг зинапояларига кўтарилиши ва унга етишига ундайди. У шундай 
уфқки, инсон у ерда юксалади, чунки у кибрини синдиради ва унинг 
руҳи озод бўлади, чунки унда Аллоҳга бўйсунади! 

Бу худбинлик кишанларидан озод бўлиш деганидир. Чунки бу билан 
инсон Аллоҳнинг меҳрибонлигига сазовор бўлади ва Аллоҳнинг 
розилиги уни қутқаради. Инсон мана шу озодлик билан яхшиликка 
ёрдам бериш ва ҳақиқатни рўёбга чиқариш учун жиҳод қилади. 
Шунингдек, ер юзини обод қилиш, ҳаётни юксалтириш ҳамда 
инсониятни тўғри йўлга етаклаш учун ҳаракат қилади. Инсон буларнинг 
барчасида Аллоҳ томон юзланади. 

Инсон худбин бўлар экан ҳамда рағбат ва шаҳватларига ботган экан, 
озод бўлишга ҳаракат қилиши бекор. Инсон нафс ҳавосидан озод 
бўлмаган экан ҳамда нусрат пайтида Аллоҳни эсламас экан, ҳаракат 
қилиши бекор. 

Бу Пайғамбарликка хос одоблардандир, Аллоҳ инсониятни ўша уфққа 
кўтарилишини хоҳлайди. Бу Юсуф нинг туши рўёбга чиқиб, барча 
нарса муҳайё бўлганда у риоя қилган одобдир: 

﴿ ٗ ُ ُۥ  َ  ْ وا َ ۡشِ وَ َ ۡ َ ٱ َ  ِ ۡ َ َ َ  َ َ ِوَرَ  َ ٰ َ ُ رءُۡ وِ
ۡ َ ا  َ ٰ َ  ِ َ َ َ لَ  َ ۡ  ۖ وَ َ  ُ ۡ َ

 ّٗ َ  ِ ّ َ رَ َ َ ءَٓ َ َ ِ وَ ۡ ِ ّ َ ٱ ِ  ِ َ َ ۡ َ
ٓ إذِۡ أ ِ  َ َ ۡ َ

ۡ أ َ ُۖ وَ ن  ِ
َ
ِ أ ۡ َ  ۢ ِ وِ  ۡ َ ۡ َ ٱ ِ ّ

 ٞ ِ َ  ِ ّ ٓ إنِ رَ ِ َ ۡ ِ َ إ ۡ َ ِ وَ ۡ َ  ُ ٰ َ ۡ غَ ٱ َ ۚ ءُٓ َ َ  َ ِ ّ    ُ ِ َ ۡ ُ ٱ ِ َ ۡ َ ٱ ُ ۥ  ُ  ﴾إِ

«(Кейин, Мисрга кириб Юсуфнинг саройига келганларидан сўнг)  у ота-
онасини ўзининг тахтига чиқарди ва улар (яъни ота-она ва оға-

инилари Юсуфга) сажда қилган ҳолларида йиқилдилар. У деди: «Эй 
отажон, мана шу қирқ йил илгари кўрган тушимнинг таъбиридир. 
Парвардигорим уни рост қилди. Дарҳақиқат, У зот менга (буюк) 
инъом қилди — мени зиндондан чиқарди, шайтон мен билан оға-
иниларим орасини бузиб иғво қилганидан кейин, мана сизларни чўлу 
саҳродан (Мисрга эсон-омон ҳолингизда) келтирди. Албатта, 
Парвардигорим Ўзи хоҳлаган нарсани сездирмай амалга оширгувчи 
зотдир. Албатта, Унинг Ўзигина билим ва ҳикмат соҳибидир»» 
 [Юсуф 100] 

Юсуф  шундай пайтда хотиржам бўлмади ва шоду хуррамликни 
ташлаб, тасбеҳ айтган ҳолда Роббисига юзланди. Чунки у султоннинг 
эътиборида ва тушларининг рўёбга чиққанидан хурсандчиликда эди. 

﴿ َ ِ وَ ۡ ُ ۡ َ ٱ ِ  ِ َ ۡ َ ۡ ءَا َ تِٰ رَبِّ  َ ٰ َ َ ٱ ِ َ  ِ دِ َ َ ۡ ِ ٱ وِ
ۡ َ  ِ  ِ َ ۡ  َ َ

ضِ أ
َ ۡ وَٱ

 ٗ ِ ۡ ُ  ِ َ َ ةِ  َ ِ َ وَٱ ۡ ِ ٱ ِۦ  ّ ِ َ وَ ِ ِ ٰ ِ  ِ ۡ ِ ۡ
َ
 ﴾ وَ

««Парвардигорим, менга подшоҳликни ато этдинг, яна барча 
тушларнинг таъвил-таъбирларидан таълим бердинг. Эй осмонлар 
ва ерни яратган зот, дунёю охиратда Ўзинг ҳожамдирсан. (Умрим 
битиб, сен Ўзинг белгилаб қўйган ажалим етганида) мусулмон 
ҳолимда жонимни олгин ва мени ҳам солиҳ бандаларинг қаторига 
қўшгин»» [Юсуф 101] 
Мана шу ерда мансаб ва салтанат ортга чекинади ҳамда аҳли оила ва 
ака-укаларнинг учрашуви ортга чекинади. Бунинг ўрнига Роббисига у 
ўлгунича Исломини сақлаши ва ўз фазли, ҳурмати ва карами билан уни 
солиҳлар билан бирга қилишини сўраб илтижо қилаётган ёлғиз 
инсоннинг сиймоси кўринади... 

Сулаймон  бир тарафга қараб улгурмасдан Сабаъ тахти ўзининг 
ҳузурида пайдо бўлишини кўрган пайтда у кишининг одоби ҳам худди 
шундай бўлган эди. 

﴿ 
َ
مۡ أ

َ
ُ أ ُ ۡ َ

ٓ ءَأ ِ َ ُ ۡ َ ِ  ِ ّ ِ رَ ۡ َ  ِ ا  َ ٰ َ لَ  َ هۥُ  َ ِ ا  ِ َ ۡ ُ َ رءََاهُ  َ ۖ ُ ُ ۡ  َ َ َ  َ وَ
 ّٞ ِ

َ  ِ ّ نِ رَ َ  َ َ َ  َ ِۖۦ وَ ِ ۡ َ ِ  ُ ُ ۡ َ  َ ِ َ ٞ ِ
َ  ﴾ 

«У олдидаги ўрнатилган тахтни кўргач, шундай деди: «Бу 
Парвардигоримнинг мен шукр қиламанми ёки куфрони неъмат 
қиламанми, имтиҳон этиш учун берган фазлу-марҳаматидандир. 
Ким шукр қилса, бас, албатта у фақат ўз (фойдаси) учун шукр қилур. 
Ким куфрони неъмат қилса, бас, албатта Парвардигорим (унинг 
шукр қилишидан) беҳожат ва фазлу-карам эгасидир»» [Намл 40] 
Пайғамбаримиз  ҳаётининг барчасида ҳамда Роббиси аломат қилиб 
берган нусрат ва фатҳ пайтида шундай одоб билан турди. Бунда 
Пайғамбаримиз  Аллоҳ ғолиб қилгани учун шукр қилдилар ва таъзим 

қилган ҳолда Маккага кирдилар. Ҳолбуки, Макка у кишига озор берган, 
қувиб чиқарган ва даъват йўлидан тўсган эди... Аллоҳнинг мадади ва 
ғалаба келгач эса, хурсандчиликни унутиб, шукр қилган ҳолда таъзим 
қилдилар. Шунингдек, Роббиси ўргатганидек тасбеҳ, ҳамд ва истиғфор 
айтдилар. Ҳадисларда келганидек тасбеҳ, ҳамд ва истиғфор айтишни 
тўхтатмадилар. У кишидан кейин саҳобалар ҳам худди шу зайлда давом 
этишди. 

Инсоният Аллоҳга имон келтирар экан, юксалди, порлади, чарақлади 
ва юқорига кўтарилди. Шунингдек, улуғлик, куч-қудрат ва озодликка 
эришди...  

ПАЙҒАМБАРЛАРНИНГ ҲАР БИРИГА ОЯТ-АЛОМАТЛАР БЕРИЛГАН 
БЎЛИБ, ОДАМЗОД ШУ АЛОМАТЛАРГА ҚАРАБ УЛАРГА ИМОН 

КЕЛТИРАДИ 
Абу Ҳурайра ривоят қилган ҳадисда Росулуллоҳ  шундай 

дейди: 

تِ  مِنَ  أُعْطِيَ  قَدْ  إِلاَّ  نَبيٍِّ  مِنْ  الأنَْبِيَاءِ  مِنَ  مَا« اَ الْبَشَرُ، عَلَيْهِ  آمَنَ  مِثـْلُهُ  مَا الآَ  كَانَ   وَإِنمَّ
بِعًا أَكْثَـرَهُمْ  أَكُونَ  أَنْ  فأََرْجُو إِليََّ، الله أَوْحَى وَحْيًا أُوتيِتُ  الَّذِي  »الْقِيَامَة يَـوْمَ  َ

«Пайғамбарларнинг ҳар бирига оят-аломатлар берилган бўлиб, 
одамзод шу аломатларга қараб уларга имон келтиради. Менга 
Аллоҳ томонидан юборилган ваҳийга эса, қиёмат кунигача 
одамларнинг кўпчилиги эргашишини умид қиламан». 
(Муттафақун алайҳ). 

Ҳадисдаги оят-аломатдан мурод пайғамбарларга бериладиган 
мўъжизалардир. «Одамзод шу аломатларга қараб уларга имон 
келтиради», деганнинг маъноси эса ҳар бир пайғамбарга битта 
ёки ундан кўпроқ мўъжиза берилган ва уни кўрган инсонлар 
пайғамбарга имон келтирган деганидир. 

Ҳадисдаги «Менга Аллоҳ томонидан юборилган ваҳийга эса», 
деган иборасининг маъноси ҳақида Имом Нававий шундай дейди: 
«Уламолар бу ҳақда турли фикрлар айтишган бўлиб, улардан бири 
шуки, ҳар бир пайғамбарга ўзидан олдинги пайғамбарга берилган 
мўъжизачалик мўъжиза берилган ва одамлар унга имон келтирган. 
Менга эса, энг катта мўъжиза, яъни Қуръон берилди ва у 
бошқаларга берилмади. Шунинг учун менга кўпчилик одамлар 
имон келтиради... Иккинчиси эса, бошқа пайғамбарларнинг 
мўъжизаси уларнинг замони ўтиши билан ўз кучини йўқотади. 
Уларнинг мўъжизасига ўша даврда яшаган одамларгина гувоҳ 
бўлишади. Пайғамбаримиз Муҳаммад нинг мўъжизаси эса 
қиёматгача давом этиб, ўз услуби, балоғати ва ғайб ишлар ҳақида 
хабар бериши билан лол қолдиради. Одамлар ва жинлар барча 
асрларда унга қанча қаршилик қилишмасин, тўпланган ҳолларида 
ҳам ёлғиз ҳолатда ҳам унга ўхшаган битта сурани келтира 
олмайдилар. Араблар энг фасоҳатли бўла туриб уни ожиз қила 
олмадилар». Имом Нававийнинг Саҳиҳ Муслим шарҳидан. 

«Олдинги Пайғамбарларнинг мўъжизалари, масалан Солиҳ 
нинг туяси ва Мусо нинг ҳассаси кўз билан кўриладиган 
махсус нарса бўлган бўлса, Қуръон мўъжизасини ақл кўзи билан 
кўриш мумкин. Шунинг учун ҳам унга эргашганлар кўп бўлади. 
Чунки кўз билан кўрилган нарса кўздан ғойиб бўлгач, ўз кучини 
йўқотади. Аммо ақл кўзи билан кўрилган нарса ўз кучини 
йўқотмайди». Фатҳул Борий, саҳиҳ Бухорийнинг шарҳи. 

Бу ерда Пайғамбаримиз  фақат Қуръонни мўъжиза қилиб олиб 
келган дейилмаяпти. Балки Қуръон у кишининг энг катта, умумий ва 
тўхтамайдиган мўъжизаларидан дейилмоқда. Бошқача айтганда, 
Қуръон ўзига хос энг буюк мўъжизаси дейилмоқда. Фатҳул Борий. 

Ибн Баттол роҳимаҳуллоҳ Ҳадисул бобда шундай дейди: Мусо  
ҳассасининг илонга айланиши ва денгизни иккига ёриши, Исо 
нинг ўликларни тирилтириши ҳамда туғма кўр ва карларни 
тузатиши каби мўъжизаларни кўрганлар уларни тасдиқлашган. Менга 
Аллоҳ юборган ваҳийга келсак, бу тилда сўзлашувчиларни унга 
ўхшашини келтиришлари учун баҳсга чорлаган. Лекин улар бу ишни 
қила олмаганлар. Шунинг учун бу мўъжиза қиёматгача ақлларни лол 
қолдиради ва унга ўхшашини келтиришга одамзоднинг ожиз 
эканлигига ҳамма гувоҳ бўлади. Пайғамбаримиздан бошқа 
пайғамбарларга берилган мўъжизалар ўз замонасидаги одамларни 
лол қолдирган. Лекин улар вафот этгач, мўжизалари ўз кучини 
йўқотган. Қуръон эса, Пайғамбаримиз дан кейин ҳам давом этади. 
Ибн Баттолнинг Саҳиҳ Бухорий шарҳи китобидан. 

Ибн Усаймин роҳимаҳуллоҳ айтади: Бу ердаги чеклов 
қўшимчадир. Чунки Росулуллоҳ га Қуръондан бошқа 
мўъжизалар ҳам берилган. Лекин мўжизани фақат Қуръонга 
чеклашидан мақсади Қуръон ўша мўъжизаларнинг умумийроғи, 
тўлароғи ва давомлисидир... Чунки Қуръон қиёматгача қолади, 
бошқалари эса ўз кучини йўқотади. 

﴿  َ ۡ ِ ّ َ ٱ ۡ َ  ُ ۡ َ نَ إِ  ُ ِ ٰ َ َ ُۥ  َ﴾ 

«Албатта бу эслатмани (яъни Қуръонни) Биз Ўзимиз нозил 
қилдик ва шубҳасиз, Ўзимиз уни сақлагувчимиз» [Ҳижр 9] 

Масалан у кишининг мўъжизаларидан бири жума куни бир 
киши келиб Росулуллоҳ дан (бир нарса) сўради. Шунда 
Росулуллоҳ  Аллоҳдан унга ёрдам беришини сўрадилар. Аллоҳ 
Таоло Росулуллоҳ  минбардан тушмасдан олдин у кишига ёрдам 
берди. Бу мўъжиза бизга хабар орқали етиб келган, агар биз уни 

ўз кўзимиз билан кўрганимизда, шубҳасиз имонимиз 
эшитганимиздан кўра кучлироқ бўлар эди... Пайғамбаримиз 
давридаги барча мўъжизалар биз уларни кўрмаганимиз учун ўз 
кучини йўқотган. Қуръон қўлимизда турибди, лекин биз унинг 
таъмини йўқотдик, чунки уни Аллоҳ хоҳлагандек ўқимаяпмиз. 

َكٞ ﴿ ٰ َ ُ  َ ۡ َ ِ ُ إ ٰ َ ۡ َ
َ
ٌ أ ٰ َ ِ﴾ 

«Биз сизга нозил қилган бир муборак Китобдир» [Сод 29] 
Нима учун? 

﴿ ِ ٰ َ ۡ َ ۡ اْ ٱ ُ وْ
ُ
َ أ َ َ َ ِ ۦِ وَ ِ ٰ َ وٓاْ ءَا ُ َ ِ ّ﴾ 

«Ундаги оятларни тафаккур қилишлари ва ақл эгалари 
эслатма-ибрат олишлари учун» [Сод 29] 

Шунинг учун Қуръон Аллоҳ кўтаришни хоҳлаган кунгача туради. 
Айрим ҳадисларда келишича, Аллоҳ Таоло қиёмат куни 
мусҳафларни қалблардан кўтаради. Бу нарса одамлар Қуръондан 
тўла бош тортиб, на лафз на маъно ва на амалда уни ўқимай 
қўядилар, шунда Аллоҳ Таоло уни кўтаради. Чунки одамлар 
Қуръон ораларида туриб унга эътибор бермас ва аҳамият қаратмас 
эканлар, уни кўтаргани афзалдир. Худди шу каби каъба ҳам охир 
замонда бузилиб кетади. Чунки одамлар ўшанда уни хорлаб, 
ҳурматини жойига қўймайдилар. Шунинг учун Росулуллоҳнинг 
мўъжизаси Қуръон бўлиб, у қиёматгача давом этади ва унга 
эргашувчилар ҳам кўп бўлади. «Мен унга кўпчилик эргашишини 
умид қиламан», деган сўзнинг маъноси мана шудир. 

Дарҳақиқат, Аллоҳ Таоло Қуръони Каримни қиёматгача 
мўъжиза қилиб қолдирди. 

﴿ُ ِ ٰ َ َ ُۥ  َ   َ ۡ ِ ّ َ ٱ ۡ َ  ُ ۡ َ  ﴾نَ إِ 
«Албатта бу эслатмани (яъни Қуръонни) Биз Ўзимиз нозил 
қилдик ва шубҳасиз, Ўзимиз уни сақлагувчимиз» [Ҳижр 9] 

Шунингдек, бу мўъжиза орқали инсу жинни қиёматгача бир 
неча йўл билан мусобақага чақирди. Баъзи ўринда мана шу 
Қуръонга ўхшашини келтиришга чақирди. 

نَ ﴿ َ  ۡ َ ۦِ وَ ِ ۡ ِ ِ نَ  ُ ۡ َ  َ ۡءَانِ  ُ ۡ ا ٱ َ ٰ َ  ِ ۡ ِ ِ اْ  ُ ۡ َ ن 
َ
َ أ َ  ِ

ۡ ُ وَٱ ِ
ۡ ِ ٱ َ َ َ ۡ ِ ٱ ِ  ُ

 ٖ ۡ َ ِ  ۡ ُ ُ ۡ َ ٗ ِ َ  ﴾ 

«Айтинг: «Қасамки, агар бор инсу жин мана шу Қуръонни 
ўхшашини келтириш йўлида бирлашиб, бир-бирларига ёрдамчи 
бўлсалар-да, унинг ўхшашини келтира олмаслар»» [Исро 88] 

Баъзи ўринда эса унга ўхшаш ўнта оятни келтиришларига 
чақирди. 

رٖ ﴿ َ ُ  ِ ۡ َ ِ  
ْ ا ُ ۡ َ  ۡ ُ  ۖ ُ ٰ َ َ ۡ نَ ٱ ُ ُ َ مۡ 

َ
ٖ أ ٰ َ َ َ ۡ ُ ۦِ  ِ ۡ ِ ّ    َ َ ۡ ِ ٱ َ  ْ ا ُ ِ وَٱدۡ ّ  ُ ۡ

 َ ِ ِ ٰ َ  ۡ ُ ُ ِ إنِ   ﴾دُونِ ٱ

«Ёки: «Уни (яъни, Қуръонни Муҳаммад) тўқиб чиқарган», 
дейдиларми? Айтинг: «У ҳолда, агар ростгўй бўлсангизлар, 
Аллоҳдан ўзга кучингиз етган барча бутларни (ёрдамга) чорлаб 
шунга ўхшаш ўнтагина «тўқилган» сура келтирингиз!»» [Ҳуд 13] 

Яна баъзи ўринда эса шунга ўхшаш биргина оятни келтиришга 
чақирди. 

﴿ ٖ ۡ ِ رَ  ۡ ُ ُ ٖ ن  رَ ُ ِ اْ  ُ ۡ َ  َ ِ ۡ َ  ٰ َ َ  َ ۡ َ  ِ ّ   ْ ا ُ ۦِ وَٱدۡ ِ ۡ ِ ّ  ِ ّ    ُ اءَٓ َ َ ُ

 َ ِ ِ ٰ َ  ۡ ُ ُ ِ إنِ  ِ دُونِ ٱ ّ﴾ 

«Агар биз бандамизга туширган нарсадан (Қуръондан) шак-
шубҳада бўлсангиз, у ҳолда шунга ўхшаган биргина сура 
келтиринг ва Аллоҳдан ўзга гувоҳларингизни чақиринг – агар 
ростгўй бўлсангиз» [Бақара 23] 

Ушбу ҳадис пайғамбарлар ўз эргашувчиларининг сони бўйича 
бир-биридан фарқ қилишига далилдир. Шунингдек, икки саҳиҳда 
ибн Аббосдан ривоят қилинган ҳадис ҳам шунга далолат қилади. 
Унда Пайғамбаримиз  айтадилар: 

 وَليَْسَ  وَالنَّبيَِّ  ،نِ لاَ وَالرَّجُ  الرَّجُلَ  وَمَعَهُ  الرَّهْطَ، وَمَعَهُ  النَّبيَِّ  فـَرَأيَْتُ  الأْمَُمُ، عَلَيَّ  عُرِضَتْ «
 وَقـَوْمُهُ، مُوسَى هَذَا :ليِ  فَقِيلَ  أمَُّتيِ، أَنَّـهُمْ  تُ نْ ن ـَظَ فَ  عَظِيمٌ  سَوَادٌ  ليِ  رفُِعَ  إِذْ  أَحَدٌ، مَعَهُ 

 »أمَُّتُكَ  هَذِهِ  :ليِ  فَقِيلَ  عَظِيمٌ، سَوَادٌ  فإَِذَا ،الآخرِ  الأْفُُقِ  إِلىَ  انْظرُْ  وَلَكِنِ 
«Менга барча Умматлар кўрсатилди. Қарасам айрим пайғамбар 
билан бир жамоа одам бўлса, айримлари билан бир ёки икки 
киши бор эди, айрим пайғамбар билан эса ҳеч ким йўқ эди. 
Шунда мен кўп сонли жамоатни кўрдим ва улар менинг Умматим 
бўлса керак деб ўйладим. Шунда менга бу Мусо ва унинг қавми, 
лекин сен бошқа уфққа қара дейишди. Қарасам, улкан сонда 
одамлар келаётган экан. Улар: мана сенинг Умматинг дейишди».  
Ушбу ҳадис қиёмат кунида пайғамбарлар орасида 
Пайғамбаримизнинг ўз эргашувчилари-Уммати кўп бўлишига 
далилдир. Бунга юқоридаги Ибн Аббоснинг ҳадиси ҳам далилдир. 
Росулуллоҳ  икки саҳиҳда келган ривоятда шундай дейдилар: 

 »إنيِّ لأََرْجُو أنْ تَكُونوُا نِصْفَ أهْلِ الجنََّةِ  ،والَّذي نَـفْسُ محَُمَّدٍ بيَدِهِ «
«Жоним қўлида бўлган зотга қасамки, жаннат аҳлининг ярми 
менинг Умматим бўлишини умид қиламан». Имом Аҳмад ва Ибн 
Можжалар Бурайда дан ривоят қилган ҳадисда Росулуллоҳ  
шундай дейдилар: 

، ثمَاَنوُنَ «  »سَائِرِ الأمَُمِ  مِنْ  هَذِهِ الأمَُّةِ، وَأَرْبَـعُونَ   مِنْ أَهْلُ الجنََّةِ عِشْرُونَ وَمِائَةُ صَفٍّ
«Жаннат аҳли бир юз йигирма саф бўлади. Уларнинг саксон сафи 
Умматимдан ва қирқ сафи бошқалардандир». Шуайб Арнаут 
Муснаддаги изоҳида: бу саҳиҳ ҳадис деган. Ибн Қайюм 
роҳимаҳуллоҳ сон жиҳатдан икки ҳадис ўртасида қарама-
қаршилик йўқ деган. Ибн Қайюм ўз сўзини шундай изоҳлаган: «У 
киши  биринчи жаннат аҳлининг ярми бўлишини умид қилдилар. 
Сўнгра Аллоҳ Таоло у кишининг умидини рўёбга чиқариб, яна 
олтидан бирини зиёда қилди». Ҳодил Арвоҳ китобидан. 

Бу ҳадисда кимки соф қалб билан Қуръонни ўқиса ва тингласа, 
унга Қуръоннинг фойдаси ва таъсири кўп бўлгани учун унга 
эргашадиганлар кўпайиши ҳақида далил бордир. Ибн Ҳажар 
роҳимаҳуллоҳ айтади: «Бу гап Қуръоннинг қиёматгача 
тўхтамайдиган мўъжизакорлигига асосланиб айтилган. Чунки у 
даъватни ва келажакда бўладиган хабарларни ўз ичига олгани 
учун фойдаси кўп бўлган китобдир. Унинг фойдаси ҳозир бўлган ва 
бўлмаган ҳамда келажакда бўладиган одамларнинг барчасига 
тегади. Пайғамбаримиз нинг умидлари эса, рўёбга чиқиб бўлди. 
Чунки бошқа пайғамбарларга эргашган кишилардан ул зотнинг ўз 
эргашувчилари-Уммати кўп бўлди». Фатҳул Борий китобидан. 

Ушбу ҳадис Муҳаммад нинг пайғамбар эканига далил 
ҳисобланади. Чунки унда Пайғамбаримизга эргашган кишилар оз 
бўлган пайтда уларнинг кўпайиши ҳақида хабар бермоқда. 
Нававий роҳимаҳуллоҳ айтади: «Уларнинг ичида ўз 
эргашувчилари-Уммати сони энг кўп пайғамбар бўлишни умид 
қиламан» ибораси у кишининг пайғамбар эканига далилдир. 
Чунки Пайғамбаримиз  эргашувчи Уммати оз бўлган пайтда 
уларнинг кўпайиши ҳақида хабар бермоқда. Сўнгра Аллоҳ Таоло 
мусулмонларга яхшилик қилиб, юртларни фатҳ қилди ва барака 
ато этди. Натижада мусулмонларнинг иши кенгайиб айтилган ғояга 
эришишди. Аллоҳга ҳамд бўлсин». Имом Нававий шарҳи.  

УЧИНЧИ РОШИД ХАЛИФА УСМОН ИБН АФФОН  
Усмон  жаннат хуш хабари берилган ўнта саҳобанинг бири, 

Росулуллоҳ  улардан рози бўлиб вафот этган саҳобаларнинг 
олтинчиси, рошид халифаларнинг учинчиси ва мўминлар амиридир.  

Бу улуғ саҳоба Фил йилидан олти йил олдин туғилган бўлиб, 
Исломнинг бошланиши, яъни Росулуллоҳ  Арқамни уйига бормасдан 
Исломни қабул қилди. Абу Бакр уни Исломга даъват қилар экан, эй 
Усмон, ҳолингга вой бўлсин! Аллоҳга қасамки, албатта сен ҳақ билан 
ботилни орасини ажрата оладиган кишисан. Қавминг ибодат қилаётган 
ушбу санамлар эшитмайдиган, кўрмайдиган, фойда ҳам зарар ҳам 
бермайдиган тош эмасми? – деди. Шунда Усмон: Аллоҳга қасамки худди 
шундай, деди. Абу Бакр эса: Аллоҳ Муҳаммад ибн Абдуллоҳни барча 
халқларига элчи қилиб юборди, бориб унинг сўзларини тингламайсанми, 
деди. Усмон: майли деб турган эди ҳамки, Росулуллоҳ  ўтиб қолдилар 
ва эй Усмон Аллоҳнинг жаннатига шошил, Албатта мен сенга ва барча 
инсонларга юборилган Аллоҳнинг элчисиман, дедилар. Аллоҳга 
қасамки, Усмон шу заҳоти Исломни қабул қилди, Аллоҳдан бошқа илоҳ 
йўқ ва унинг шериги ҳам йўқ ва Муҳаммад Аллоҳнинг қули ва элчиси деб 
гувоҳлик бераман, деди. 

Дарҳақиқат Усмон ибн Аффон табиати юмшоқ, муомаласи енгил ва 
тез дўстлашиб кетадиган киши эди. Шунингдек, у доимий намоз ўқиш 
билан машғул, самимий, Аллоҳдан қаттиқ қўрқадиган, Роббисига кўп 
тавба қиладиган киши эди. Усмон  яна ҳалим, саҳий, ҳаёли ва 
иффатли киши эди. Унинг саҳийлиги шу даражада эдики, Талҳа ибн 
Убайдуллоҳ ундан эллик минг динор қарзи бор эди. Талҳа унга қарзни 
қайтариш вақти келди уни ол деганида Усмон: Эй Абу Муҳаммад улар 
сенга, мардлигинг учун ёрдам деган эди. Росулуллоҳ  унинг ҳаёси 
ҳақида шундай деган эдилар: «Умматим ичида энг ҳаёлиси Усмондир».  
Имом Муслим ўзининг саҳиҳ тўпламида Оиша онамиздан шундай ривоят 
қилади: Росулуллоҳ  менинг уйимда болдири ёки сони очиқ ҳолда 
чўзилиб ётган эдилар, Абу Бакр киришга рухсат сўради. Унга рухсат 
берилгач, кириб У киши билан суҳбатлашди. Сўнгра Умар рухсат сўраган 
эди, у билан ҳам суҳбатлашди. Сўнгра Усмон рухсат сўраган эди, 
Росулуллоҳ  ўтириб очиқ жойини кийими билан ўрадилар. Сўнгра 
Усмон кирди ва у билан суҳбатлашгач, чиқиб кетди. Шунда Оиша  Абу 
Бакр кирди эътибор бермадингиз, Умар кирди эътибор бермадингиз, 
Усмон киргач, ўтириб, очиқ жойингизни ўраб олдингиз деди. Шунда 
Росулуллоҳ : Ахир фаришталар ҳаё қиладиган кишидан мен ҳаё 
қилмайинми? – дедилар. Одамлар уни қаттиқ яхши кўрар эди. Ҳатто 
Қурайшлик аёллар ўз боласини Қурайш Усмонни яхши кўрганидек сени 
яхши кўраман, деб эркалатар эди. 

Бу саҳоба Ислом динига катта ёрдам қилгани учун бу борада улкан 
мақомга эга эди. Усмон Исломни қабул қилгач, Аллоҳ йўлида, амакиси 
Ҳакам ибн Абу Ос ибн Умайя томонидан қаттиқ азоб чекди. Амакиси 
унга: Ота буваларинг динини ташлаб янги динни қабул қиласанми? 
Аллоҳга қасамки, бу динни ташламагунингча сени ҳоли қўймайман, 
деди. Шунда Усмон: Мен бу динни ҳеч қачон тарк этмайман, деди. 
Ҳакам уни ўз динида мустаҳкам турганини кўргач, уни тарк этди... Сўнгра 
Усмон Ҳабашистонга ҳижрат қилди... У машаққатли (молияга муҳтож) 
қўшин (Табук ғазоти)ни барча нарса билан жиҳозлаган эди. 
Абдурроҳман ибн Ҳаббоб Силмий шундай ривоят қилади: 
Пайғамбаримиз  хутба қилар экан, машаққатли қўшинни жиҳозлашга 
қизиқтирди. Шунда Усмон: Юзта туя эгар жабдуқлари билан бирга 
мендан, деди. Росулуллоҳ  яна қизиқтирган эди, Усмон яна юз туя эгар 
жабдуқлари билан бирга мендан, деди. Росулуллоҳ  минбарнинг 
зинапояларидан тушар экан, яна қизиқтирган эди, Усмон яна юзта туя 
эгар жабдуқлари билан бирга мендан, деди. Термизий Абдурроҳман ибн 
Самрадан шундай ривоят қилади: Росулуллоҳ  машаққатли қўшинни 
жиҳозлашга қизиқтиргач, Усмон  минг динор олиб келиб Росулуллоҳ 
нинг ҳужрасига қўйди. Абдурроҳмон айтади: Росулуллоҳ  уни санар 
экан: «Бугундан бошлаб Усмоннинг қилган ишлари унга зарар 
бермайди» (яъни Усмон қўшинни жиҳозлагани учун Аллоҳ унинг аввалги 
ва охирги гуноҳларини афв қилди), деб икки марта айтдилар. Имом 
Бухорий ўзининг саҳиҳ тўпламида Росулуллоҳнинг шундай деганларини 
ривоят қилган: «Ким машаққатли қўшинни жиҳозласа, унга жаннат 
бўлади». Шунда Усмон уни жиҳозлади. Усмон  машаққатли қўшинни 
жиҳозлагач, Росулуллоҳ  у ҳақда шундай деганлари ривоят қилинган: 
«Эй Аллоҳим Усмондан рози бўл, мен ундан розиман». 

Усмон  Рума қудуғини қаздириб, уни мусулмонларга садақа 
қилган эди. Саҳиҳ Бухорийда эса, Росулуллоҳ  шундай деганлари 
ривоят қилинган: «Ким Рума қудуғини сотиб олса, унга жаннат 
бўлади». Шунда Усмон уни ўттиз беш минг дирҳамга сотиб олиб, уни 
мусулмонларга садақа қилиб юборди... Шунингдек, Росулуллоҳнинг 
масжиди торлик қилиб қолгач, унинг атрофидаги ерларни сотиб олиб 
масжидни кенгайтирди... Унинг Халифалиги даврида Қуръони карим 
жамланди ва исломий фатҳлар кенгайиб, ернинг шарқию ғарбига етди. 

Унинг ибодати: 
Усмон Қуръонни Пайғамбаримиз нинг ўзидан эшитди, шунинг учун 

у Қуръонни Росулуллоҳ  ҳаётлик чоғида ёд олган кам сонли 
саҳобалардан бири эди. Пайғамбаримиз нинг 

 »هُ لَّمَ عَ وَ  آنَ رْ قُ الْ  لَّمَ عَ ت ـَ نْ مَ  مْ كُ رُ ي ـْخَ «

«Сизларнинг энг яхшингиз Қуръонни ўрганган ва бошқаларга 
ўргатганингиздир»,  деган ҳадисини ривоят қилган ҳам Усмон дир. 
Муҳаммад ибн Сирин айтади: «Усмон ибн Аффон  бир кечада ва бир 
ракатда Қуръоннинг барчасини ўқир эди». Абдуллоҳ ибн Умар  Аллоҳ 
Таолонинг: 

ِۗۦ ﴿ ِ ّ َ رَ َ ۡ اْ رَ ُ ۡ َ ةَ وَ َ ِ رُ ٱ َ ۡ َ  ٗ ِ
ٓ َ ا وَ ٗ ِ َ  ِ ۡ ءَٓ ٱ َ ٌ ءَا ِ ٰ َ  َ ُ  ۡ َ

 ﴾أ

«Ёки кечалари сажда қилган ва қиёмат-тик турган ҳолда тоат-
ибодат қилгувчи, охиратдан қўрқадиган ва Парвардигорининг 
раҳмат-марҳаматидан умид қиладиган киши (билан куфру исёнга 
ғарқ бўлган кимса баробар бўлурми)?!» [Зумар 9] 
деган каломидаги шахс Усмон ибн Аффон дир деган. Ривоят 
қилинишича, уни ўлдириш учун келишганида унинг аёли: «Уни хоҳ 
ўлдиринг ёки ўлдирманг, Аллоҳга қасамки, у бутун тунни бир ракат 
билан ўтказадиган зотдир», деган эди. Усмон тижорати билан банд 
бўлмади, Халифа бўлгач ҳам, Аллоҳнинг каломини қўймади. Унинг 
таъсирли сўзларидан бири: «Агар қалбларингиз пок бўлганида, 
Аллоҳнинг каломига тўймаган бўлар эди», дер эди. Яна У: «Мен 
Қуръонга қарай олмайдиган кун келишини ёмон кўраман», «Мен дунёда 
уч нарсани яхши кўрдим: қорни очларни тўйғазиш, яланғочларни 
кийинтириш ва Қуръон тиловат қилиш», дер эди. Ибн Можжа ривоят 
қилади: «Усмон қабр олдида турса, йиғлаб, соқоллари ҳўл бўлиб кетар 
эди. Шунда унга жаннат ва дўзах эслатилса йиғламайсиз, лекин бунга 
йиғлайсиз дейишса, у албатта қабр охиратнинг биринчи манзилидир. 
Унда нажот топсанг, ортидан ундан енгилроқ нарса йўқ. Агар нажот 
топмасанг, ортидан оғирроқ нарса йўқ», деган эди. Аҳмад ривояти. 
Усмон кундузи рўзадор ва тунда намоз билан қоим бўлиб, Аллоҳдан 
кўпроқ қўрқар ва Қуръон тиловати билан машғул эди. Унинг: «Мен 
жоҳилият даврида ҳам, Исломда ҳам на ўғирлик ва на зино қилдим», 
деган сўзлари уни тақволи эканига далилдир. 

Қуръони каримни битта мусҳафга жамлаши 
Унинг Халифалиги даврида Ислом кўп ўлкаларга тарқалди ва 

саҳобалар турли жойларга бўлиниб кетишди. Бу эса, турли қироатлар 
пайдо бўлишига олиб келди ва турли лаҳжалар тарқалди. Шунда 
Қуръонни турли тарзда ёзилиши ва лаҳжаларнинг ўзгариши хавфи 
туғилди. Шунинг учун Усмон Қуръондан нусха олиш, уни ёзиш ҳамда уни 
Қурайш тилида, битта алифбо асосида жамлашга буйруқ берди. 
Росулуллоҳ  даврида Қуръон қоғоз парчалари, дарахт пўстлоқлари ва 
саҳобаларнинг ёдида сақланган эди. Сўнг Абу Бакр Сиддиқ саҳифаларга 
жамлади, кейин Усмон битта мусҳафга жамлади ва у Усмон мусҳафи деб 
номланди. Сўнг ундан бир неча нусха кўчирилиб, мусулмонларнинг 
турли юртларига юборилди. Имом Бухорий ривоят қилган ҳадисда Анас 
ибн Молик шундай дейди: «Хузайфа ибн Ямон Усмоннинг олдига келиб: 

Эй мўминлар амири бу Уммат китоб борасида яҳудий ва насронийлар 
каби ихтилофлашидан олдин унинг олдини ол, деди. Шунда Усмон 
Ҳафсага ундан нусха кўчириб яна қайтариш учун Қуръон юборишини 
буюриб элчи юборди. Ҳафса уни Усмонга юборган эди, Усмон Зайд ибн 
Собит, Абдуллоҳ ибн Зубайр, Саид ибн Ос, Абдурроҳман ибн Хорис ибн 
Ҳишомларга ундан нусха кўчиришларига буюрди ва улар нусха 
кўчиришди. 

Усмон Қурайшдан бўлган уч кишига: Агар сизлар Зайд ибн Собит 
билан келиша олмасангиз, уни Қурайш тилида ёзинг, чунки Қуръон 
уларнинг тилида нозил бўлган деди. Улар буйруқни бажаришди. Улар 
кўчириб бўлишгач, Усмон саҳифаларни Ҳафсага қайтарди. Сўнгра 
кўчирилган мусҳафларни турли томонларга юбориб, ундан бошқа 
нусхаларни ёқиб юборишга буюрди. Шунинг учун у Мусҳафул имом деб 
номланди. 

Усмон  давридаги фатҳлар 
Усмон  Халифаликка ўтиргач, олдинги икки халифа даврида 

бўлганидек, у ҳам Аллоҳ йўлидаги жиҳод қилишда давом этди. 
Тарихчиларнинг ёзишича, унинг Халифалик даврида Форс юртларидан 
Табаристон, Туркия, Хуросон ва Нишопур фатҳ қилинди. Нишопур Умар 
даврида фатҳ қилинган бўлиб, у ернинг аҳолиси ўзларидан олинган 
нарсаларни қайтариб олиш ва мулкларини давлат назоратидан озод 
қилиш учун қўзғолон кўтаришганди. Шунда Усмон  Басра ва Куфадаги 
қўшинни Форс юртига бориб, қўзғолон кўтарган одамларга қарши уруш 
қилиш учун юборди. Шундай қилиб, Форс юртида яна жиҳод бошланди 
ва Амурия, Антокия ва Африка шимоли фатҳ қилинди. Усмон Амр ибн 
Осни ўз қўшини билан Триполи ва Танжага боришини буюрди ва улар 
Жазоиргача етиб боришди. Дарҳақиқат, Усмон византияликлар 
ҳужумидан исломий соҳилларни ҳимоя қилиш учун биринчи исломий 
флотни тиклади. Натижада, Кипр ва унинг ортидаги ерлар фатҳ қилиниб, 
ҳатто Рим юртигача етиб боришди. 

Усмон нинг Росулуллоҳ  олдидаги ҳурмати ва ундан кейинги 
мусулмонлар 

Усмон Бадрдан бошқа барча жангларда қатнашди. Чунки Бадрда 
унинг аёли Руқия касал бўлиб қолган эди. Росулуллоҳ  унга ҳам катта 
улуш ажратди. Руқия катта Бадр ғазотидан кейин вафот этди. Шунда 
Росулуллоҳ  унга Умми Гулсумни никоҳлаб қўйдилар. Шунинг учун уни 
Зуннуройн (яъни икки нур соҳиби) деб аташган эди. Уламолар айтишича: 
Усмондан бошқа ҳеч ким Пайғамбарнинг икки қизига уйланмаган. 
Росулуллоҳ : «Агар учинчи қизим бўлганида уни Усмонга никоҳлаб 
қўйган бўлар эдим», дегани ривоят қилинган. У ва аёли Руқия 
биринчилардан бўлиб Ҳабашистонга ҳижрат қилишди. Усмон байъати 
ризвонда қатнашмади, чунки Росулуллоҳ  уни Маккага юборган эди. 

Уни Маккада ўлдирилгани ҳақида хабар тарқалди. Шунда Росулуллоҳ  
ўнг қўлини чап қўли устига қўйиб, бу Усмондан деган эдилар. Шунинг 
учун ушбу байъат Байъати ризвон деб номланди. Ушбу воқеани 
батафсил айтадиган бўлсак, у Ҳудайбияда бўлган эди. Росулуллоҳ  
Усмон ибн Аффонни Абу Суфён ва Қурайшга Росулуллоҳ  уришиш учун 
эмас, балки Байтуллоҳни зиёрат қилиш ва уни улуғлаш учун келганини 
айтиш учун элчи қилиб юбордилар. Усмон бориб, Абан ибн Саид ибн 
Осга йўлиқди. Шунда у Усмон Росулуллоҳ нинг мактубини етказиши 
учун уни ўз ҳимоясига олди. Усмон Абу Суфён ва Қурайшнинг улуғларига 
бориб, Росулуллоҳ нинг мактубини етказди. Усмон мактубни ўқиб 
бўлгач, улар Усмонга: Агар байтни тавоф қилишни истасанг, тавоф қил 
дейишди. Усмон эса: Росулуллоҳ  уни тавоф қилмагунча мен ҳам тавоф 
қилмайман деган эди, Қурайш уни ҳибсга олди. Росулуллоҳ га Усмон 
ибн Аффон ўлдирилди, деган хабар етиб келди. Усмон нинг 
ўлдирилгани ўз тасдиқини топмагач, Росулуллоҳ  Усмон учун ҳам 
байъат қилди, бунда Усмоннинг тирик эканига ишора бор эди. 
Росулуллоҳ  ўнг қўлини чап қўли устига қўйиб: Эй Аллоҳим бу сенинг 
ва Росулингнинг ҳожатини чиқариш учун кетган Усмондан деди. Саҳиҳ 
Бухорийда Қатодадан ривоят қилинишича, Анас  айтади: Росулуллоҳ 
 Уҳудга чиққанда у билан бирга Абу Бакр, Умар ва Усмон бор эди. 
Шунда Уҳуд силкинган эди Росулуллоҳ : «Эй Уҳуд тинчлан», дедилар. 
Менимча, У киши оёғи билан Уҳудни тепдилар. Сўнгра: «Сенинг 
устингда фақатгина Пайғамбар, Сиддиқ ва икки шаҳид бор», дедилар. 
Имом Термизий Ҳарс ибн Абдурроҳмандан, у эса Талҳадан ривоят 
қилишича, Росулуллоҳ  айтадилар: 

 »انَ فَّ عَ  نُ بْ  انُ مَ ثْ عُ  ةِ نَّ الجَْ  فيِ  ييقِ فِ رَ وَ  ،يقٌ فِ رَ  بيٍِّ نَ  لِّ كُ لِ «
«Ҳар бир Пайғамбарнинг жаннатда дўсти бўлади, менинг жаннатдаги 
дўстим Усмон ибн Аффондир».  Ибн Асокир Абу Мусо Ашъарийдан 
ривоят қилган саҳиҳ ҳадисда у киши шундай дейди: Пайғамбаримиз  
Мадинадаги бир тўсиқ ортида бўлиб қўлида ҳассаси бор эди. Шунда бир 
киши келиб, киришга рухсат сўраган эди, Росулуллоҳ : эшикни оч ва у 
жаннати экани ҳақида хабар бер, дедилар. Мен эшикни очиб, унинг 
жаннати экани ҳақида хабар бердим ва қарасам, у Абу Бакр экан. Сўнгра 
яна бир киши келиб, рухсат сўраган эди. Росулуллоҳ  эшикни очиб, 
унинг жаннати экани ҳақида хабар бер, деди. Мен эшикни очиб, унинг 
жаннати экани ҳақида хабар бердим ва қарасам Умар экан. Сўнгра яна 
бир киши келиб, рухсат сўради. Росулуллоҳ  эшикни очиб, етадиган 
балолар эвазига у жаннати экани ҳақида хабар бер, дедилар. Мен 
эшикни очиб, етадиган балолар эвазига унинг жаннати экани ҳақида 
хабар бердим ва қарасам Усмон экан. Абу Мусо Ашъарий айтдики, 
ёрдам бергувчи ёлғиз Аллоҳдир ва мен у зотга таваккал қилдим. 

Ибн Умар  айтади: «Пайғамбаримиз  замонида Абу Бакр, Умар 
ва Усмонни ҳеч кимга тенглаштирмас эдик. Сўнгра саҳобаларнинг 
бирортасини бошқасидан афзал кўрмадик». 

Ривоят қилинишича, Али : «Усмон бизнинг ичимизда энг кўп 
қариндошликни боғлайдиган кишидир» деган. Оиша онамизга 
Усмоннинг ўлдирилгани хабари етиб келгач: «Уни ўлдиришди, у энг кўп 
қариндошликни боғлайдиган ва Роббисидан энг кўп қўрқадиган киши 
эди», деган эди. Абу Ҳайсама Заҳҳокдан, у эса Низол ибн Сабрадан 
ривоят қилишича, у киши айтади: Али ибн Абу Толибга Усмон ҳақида 
айтиб бер деган эдик, у: Усмон осмон халқи ичида зуннуройн деб 
исмланади. Усмон машаққатли қўшинни жиҳозлаганда Росулуллоҳ  
«Усмоннинг бугундан бошлаб қилган ишлари зарар бермайди»  – 
деганлар.  

ҲОТИБ ИБН АБУ БАЛТАА  
Бадр жангида қатнашган саҳобалардан бири Ҳотиб ибн Абу Балтаа 

ибн Амр ибн Салама Лаҳмийдир. У Исломга кириб, мусулмонлар билан 
бирга ва хўжайини Саъд ибн Хулий ҳамроҳлигида Ясрибга ҳижрат қилди. 
Ясрибда Мунзир ибн Муҳаммад ибн Ақабаникига тушди. Пайғамбаримиз 
 уни Роҳийла ибн Холид билан дўст қилиб қўйди. Ҳотиб Росулуллоҳ  
билан бирга барча ғазотлар; Бадр, Уҳуд, Хандақ жанглари, Ҳудайбия 
сулҳи ва Макка фатҳида қатнашди. Росулуллоҳ  уни ҳижратнинг 
олтинчи йилида Мисрнинг буюги Муқавқисга, уни Исломга даъват 
қилиши учун элчи қилиб юборди. Ўз ўрнида Муқавқис у билан бирга 
Мория ва унинг синглиси Сиринни Росулуллоҳ  ҳадя қилиб юборди. 
Бадр кунида Ҳотиб ибн Абу Балтаа Росулуллоҳ нинг: «Бу Қурайшнинг 
туялари, уларда Қурайшнинг мол-мулки бор. Чиқиб уни тўсинг, кошки 
Аллоҳ Таоло уни сизга ҳадя қилиб берган бўлса», деган нидосини 
эшитгач, қиличи билан лаббай деб жавоб қилган ҳолда чиқди. Икки 
гуруҳ Бадр олдида тўқнашгач, Ҳотиб ибн Абу Балтаа жангда ўзини 
аямади. Уҳудда эса, Ҳотиб Росулуллоҳ  ёнида маҳкам турди. Ҳотиб ва 
айрим саҳобалар у кишини ҳимоя қилишди. Қурайш Росулуллоҳ ни 
ўлдиришга келишган эди. Ҳотиб ибн Абу Балтаа Ҳандақ жангида ҳам 
қатнашди, Ҳудайбия кунида эса у ҳақида қизиқ қисса бор: 

Муҳаммад ибн Исҳоқ айтади: Росулуллоҳ  Маккага бориш учун 
одамларни тўплагач, Ҳотиб Росулуллоҳ нинг уларга бориши ҳақида 
хабар бериб мактуб ёзди. Ҳотиб мактубни бир аёлдан бериб юборди. 
Муҳаммад ибн Жаъфар у аёлни Музайяна қабиласидан деса, бошқаси 
Бану Абдулмутталибнинг чўриларидан дейишган эди. Ҳотиб у аёлга 
мукофот бергач, аёл мактубни сочининг ўрими орасига солиб чиқиб 
кетди. Росулуллоҳ га осмондан Ҳотибнинг қилган иши ҳақида хабар 
келди. Шунда у киши  Али ибн Абу Толиб ва Зубайр ибн Аввомни аёл 
ортидан юборди.  

Имом Бухорий Убайдуллоҳ ибн Абу Рофеънинг шундай деганини 
ривоят қилган: «Мен Алининг шундай деганини эшитганман: Росулуллоҳ 
 мени, Зубайрни ва Миқдодни аёл ортидан юбораётиб: «Бориб Хох 
деган боғга тушинг, у ерда мусофир аёл бор ва унда бир мактуб ҳам 
бор, ўшани олиб келинг»,  деди. Биз отларимиз билан Росулуллоҳ  
айтган боғга бордик ва аёлни топдик. Сўнгра унга мактубни чиқар деган 
эдик у: менда мактуб йўқ, деди. Шунда биз: ё мактубни чиқарасан, ёки 
кийимларингни ечамиз деган эдик, у мактубни ўрилган сочлари 
орасидан чиқариб берди. Биз мактубни Росулуллоҳ га олиб келган 
эдик, унда Ҳотиб ибн Абу Балтаадан Макка мушрикларига деб ёзилган 
экан. Шунингдек, унда Росулуллоҳ нинг иши ҳақида хабар ёзилган 
экан. Шунда Росулуллоҳ : Эй Ҳотиб бу нимаси? деган эди, у: Эй 
Аллоҳнинг Росули менинг борамда шошилманг. Мен Қурайшга келиб 

қўшилган ва улардан бўлмаган бир кишиман. Уларнинг ичида ҳеч 
қандай қариндошим йўқ. Сиз билан бирга ҳижрат қилган 
муҳожирларнинг эса, Маккада уларнинг аҳли ва молларини ҳимоя 
қиладиган яқинлари бор. Мен эса, насаб жиҳатдан уларга 
боғланмаганим учун мени ҳимоя қиладиган бирор кишини пайдо қилиш 
учун шу ишни қилдим. Лекин мен буни диндан қайтиб ва Исломдан 
кейин куфрга рози бўлиб қилмадим, деди. Росулуллоҳ  эса: «У 
сизларга тўғри гапирди», дедилар. Шунда Умар Эй Аллоҳнинг Росули 
келинг уни бошини олай деди. Росулуллоҳ : «Ахир у Бадрда 
қатнашган, қаердан биласиз эҳтимол Аллоҳ Бадр аҳлига хабар қилиб: 
Хоҳлаган нарсангизни қилинглар мен сизларни мағфират қилдим, деб 
айтгандир, дедилар».  Шунда Аллоҳ Таоло Мумтаҳана сурасини нозил 
қилди: 

﴿ ِ َ ٱ َ واْ َ ُ َ َ  ۡ َ َدةِ وَ َ ۡ ِ  ِ ۡ َ ِ نَ إ ُ ۡ ُ ءَٓ  َ ِ وۡ
َ
ۡ أ ُ و ُ َ وّيِ وَ ُ َ واْ  ُ ِ َ  َ اْ  ُ َ َ ءَا

 ۡ ُ ۡ َ َ  ۡ ُ ُ ۡ إنِ  ُ ِ ّ ِ رَ ِ  ْ ا ُ ِ ۡ ُ ن 
َ
ۡ أ ُ لَ  ُ نَ ٱ ُ ِ ۡ ُ  ِ ّ َ ۡ َ ٱ ِ ّ  ُ ءَٓ َ  َ ِ

 ِ ا  ٗ ٰ َ ِ ۚ ۡ ُ َ ۡ َ
ٓ أ َ ۡ وَ ُ ۡ َ ۡ َ

ٓ أ َ ِ  ُ َ ۡ َ
۠ أ َ

َ
ِ وَ َدة َ ۡ ِ  ِ ۡ َ ِ ونَ إ ِ ُ  ِ َ ۡ َ ءَٓ  َ ِ ۡ ِ وَٱ ِ َ  

 ِ ِ اءَٓ ٱ َ َ  َ  ۡ َ َ  ۡ ُ ِ  ُ ۡ َ ۡ َ  َ  ﴾وَ

«Эй мўминлар, Менинг душманим ва сизларнинг душманларингиз 
(бўлган мушриклар)ни дўст тутманглар! Сизлар уларга дўстлик 
(ҳақида хат-хабар) юборурсизлар, ҳолбуки улар сизларга келган Ҳақ 
(дин ва Қуръон)га кофир бўлгандирлар! Улар пайғамбарни ҳам, 
сизларни ҳам Парвардигорларингиз бўлмиш Аллоҳга иймон 
келтирганларингиз сабабли (ўз диёрларингиздан)  ҳайдаб 
чиқармоқдалар-ку! Агар сизлар Менинг йўлимда жиҳод қилиш учун ва 
Менинг розилигимни истаб чиққан бўлсангизлар (у ҳолда мушрик-
кофир кимсаларни дўст тутманглар)! Сизлар уларга пинҳона дўстлик 
қилмоқдасизлар. Ҳолбуки Мен сизлар яширган нарсани ҳам, ошкор 
қилган нарсани ҳам жуда яхши билгувчидирман! Сизлардан ким шу 
(иш)ни қилса, бас, аниқки, у тўғри йўлдан озибди!» [Мумтаҳана 1] 
Суҳайлийнинг эслашича, Ҳотиб мактубда Росулуллоҳ  сизларнинг 
устингизга қоронғи тундек ва сел каби юрадиган қўшинни юбормоқда. 
Аллоҳга қасамки, агар у киши сизларга ўзи ёлғиз борса ҳам Аллоҳ 
сизларнинг устингиздан ғолиб қилади. Чунки Аллоҳ у кишига ваъда 
берса албатта бажаради деб ёзган эди. Ибн Саломнинг тафсирида эса 
шундай дейилган: Ҳотиб мактубда Албатта Муҳаммад ё сизларга қарши 
ёки бошқасига қарши нафратда, шунинг учун огоҳ бўлинг, деб ёзган 
эди». 

Росулуллоҳ  Ҳотиб ибн Абу Балтаани Миср эгаси Муқавқисга элчи 
қилиб юбориши 

Росулуллоҳ  Қурайш билан тинчлик (Ҳудайбия) сулҳини тузганидан 
кейин хотиржам ўтирмадилар. Чунки Аллоҳ Таоло рисолатни етказишни 
буюрган эди. Шунинг учун у киши  ер юзидаги подшоҳ ва 
ҳукмдорларга элчи юбориб, Қайсар, Кисро ва Нажошийга нома 
йўлладилар... Росулуллоҳ  Мисрга элчи юборишни хоҳлаган пайтда 
айтдилар: «Эй одамлар, ким бу мактубни Миср эгасига олиб боради, 
ким олиб борса, Аллоҳ ажр беради». Шунда Ҳотиб сакраб турдида: Мен 
олиб бораман деди. Росулуллоҳ  эса: «Эй Ҳотиб Аллоҳ сени 
баракотли қилсин», дедилар. 

Ҳотиб Росулуллоҳ нинг мактубини олиб, отига миндида Мисрга 
қараб кетди. Ҳотиб Мисрга борадиган йўлни яхши билар, чунки тижорат 
мақсадида бир неча марта у ерга борган эди. Мисрга ўша ерлик Журайж 
ибн Мийно ҳокимлик қилар эди. Лекин у Ираклий томонидан қўйилган 
бўлиб, унга солиқларни йиғар ва у йиғилган солиқларни 
Константинополга олиб кетар эди. Журайжнинг қароргоҳи эса, 
Искандарияда жойлашган эди. 

Ҳотиб ибн Абу Балтаа Росулуллоҳнинг мактубини Муқавқисга олиб 
бориб, уни ўқиб берди. Унда шундай ёзилган эди: «Бисмиллаҳир 
Роҳманир Роҳим. Аллоҳнинг қули Муҳаммаддан Қибтлар буюги 
Муқавқисга. Ҳидоятга эргашганларга салом... Аммо баъд мен сени 
Исломга даъват қиламан, уни қабул қилсанг саломат бўласан ва Аллоҳ 
сенинг мукофотингни икки баробар қилади. Агар бош тортсанг барча 
қибтийларнинг гуноҳи сенга бўлади. 

﴿ ۡ َ ٱ ۡ َ َ  ۡ ُ ٖ َ ِ َ  ٰ َ ِ ْ إ ا ۡ َ َ َ  ِ ٰ َ ۦِ ِ ِ كَِ  ۡ ُ  َ َ وَ َ إِ ٱ ُ ۡ َ  
َ
 ۡ ُ َ ۡ َ َ وَ َ ۡ َ اءٓ  َ َ  

 ۡ َ ٗٔ  ٗ َ رۡ
َ
ً أ ۡ َ  َ ُ ۡ َ  َ ِ َ  َ نَ  وَ ُ ِ ۡ ُ  

َ
ِ واْ  ُ َ ۡ اْ ٱ ُ ُ َ اْ  ۡ َ َ نِ  َ  ِۚ ِ دُونِ ٱ ّ  ﴾ 

«Айтинг (эй Муҳаммад): «Эй аҳли китоб (яъни яҳудий ва насронийлар), 
бизга ҳам, сизга ҳам баб-баробар бўлган бир сўзга келингиз — ёлғиз 
Аллоҳгагина ибодат қилайлик, Унга ҳеч нарсани шерик қилмайлик ва 
бир-бировларимизни Аллоҳдан ўзга худо қилиб олмайлик». Агар улар 
(яъни аҳли китоблар) ушбу даъватдан юз ўгирсалар, унда сизлар (эй 
мўминлар): «Гувоҳ бўлинглар, биз мусулмонлар — ягона Аллоҳга 
итоат қилгувчилармиз», деб айтингиз!» [Оли Имрон 64] 

Муқавқис Ҳотиб ибн Абу Балтаага қараб: «Агар у Пайғамбар бўлса, 
нимага қавмига даъват қилганда уни ўз юртидан қувиб чиқишди? – 
деди. Ҳотиб эса, жавоб қилмади. Журайж атрофдагилар унинг сўзларини 
маъқуллаётганини кўргач яна такроран: «Агар у Пайғамбар бўлса, нима 
учун қавмига даъват қилганида уни ўзларига ҳоким қилишдан бош 
тортиб ўз юртидан қувиб юборишди» – деди. Шунда Ҳотиб ибн Абу 
Балтаа: «Исо ибн Марямни Аллоҳнинг элчиси бўлганини биласанми? – 
деган эди, у: албатта деди. Шунда Ҳотиб ибн Абу Балтаа: «Нима учун 
унинг қавми уни осишни хоҳлаганда, Аллоҳ уни кўтаргунича ҳам уларга 



Ҳотиб ибн Абу Балтаа   

қарши дуо қилмади? – деди. Муқавқис ажабланган ҳолда бошини 
қимирлатиб: «Тўғри айтдинг, сен доно кишининг олдидан келган доно 
экансан», деди. Ҳотиб ибн Абу Балтаа: Сендан олдин ўзини 
Парвардигорман деб даъво қилган киши ўтган. Аллоҳ уни ҳам охират, 
ҳам дунё азоби билан ушлади ва ундан ўч олди. Шунинг учун ўзингдан 
бошқасидан ибрат ол, бошқалар сендан ибрат олмасин, деди. (Ҳотиб бу 
билан Фиръавнни, яъни Мусо ва Бану Исроил ортидан чиқиб, улар нажот 
топган ва ўзи сувга ғарқ бўлган Фиръавнни назарда тутган эди). 
Муқавқис унга ҳайрон бўлиб қаради, атрофдагиларнинг кўзида эса бу 
арабда бундай илм қаердан пайдо бўлди экан деган саволлар пайдо 
бўлди. Ҳотиб эса, сўзида давом этар экан: «Бу Пайғамбар одамларни 
даъват қилган пайт, унга Қурайш қаттиқ қаршилик қилди, яҳудийлар 
қаттиқ душманчилик қилди ва насронийлар яқин бўлишди (яъни 
Росулуллоҳ нинг пайғамбарлигига имон келтирдилар). Умримга 
қасамки, Мусо нинг Исо  келиши ҳақида башорат қилиши Исо 
нинг Муҳаммад  келиши ҳақида башорат қилиши билан бир 
хилдир. Худди сен таврот аҳлини инжилга чақирганингдек. Биз ҳам сени 
Қуръонга чақирамиз», деди. Шунда Муқавқис: Мен бу Пайғамбарнинг 
ишига қараб уни зоҳидликка буюрмаётгани, орзудан қайтармаётганини 
кўрдим. Шунингдек, уни адашган сеҳргар ва ёлғончи коҳин эмаслигини 
билдим. Мен унда Пайғамбарлик аломатларини кўрдим, чунки у яширин 
битиклар ва ибодатлар ҳақида хабар берди, шундай экан, мен ўйланиб 
кўраман, деди. Сўнгра мактуб ёзди, унда шундай дейилган эди: 
«Бисмиллаҳир Роҳманир Роҳим. Қибтлар буюги Муқавқисдан Абдуллоҳ 
ўғли Муҳаммадга. Сенга салом бўлсин, аммо баъд... Мактубингни 
ўқидим ва унда сен айтаётган ва чақираётган нарсаларни тушундим. 
Мен пайғамбар чиқиши ва уни Шом юртларидан чиқишини билар эдим. 
Мен юборган элчингни ҳурматини жойига қўйдим ва сенга қибтликлар 
ичида ўз мартабасига эга бўлган икки жорияни кийим-кечаклар билан 
юборяпман. Яна сенга минишинг учун бир хачир совға қилдим, сенга 
салом бўлсин». 

Ҳотиб ҳижратнинг ўттизинчи йили, 65 ёшида Мадинаи Мунавварада 
вафот этди. Унинг жанозасини Усмон ибн Аффон ўқиди. Росулуллоҳ  
уни дўзахга кирмаслиги ҳақида хабар берган эдилар. Бунинг тафсилоти 
қуйидагича: Бир кун Ҳотиб ибн Абу Балтаанинг қули Росулуллоҳ га у 
ҳақида шундай шикоят қилди: Эй Аллоҳнинг Пайғамбари Ҳотиб дўзахга 
киради деган эди, Росулуллоҳ : «Ёлғон сўзладинг, у дўзахга 
кирмайди, чунки у Бадр ва Ҳудайбияда қатнашган», дедилар. Муслим 
ривояти. Ҳотиб Росулуллоҳ дан ҳадис ривоят қилган. Унинг икки ўғли 
Абдурроҳман ва Яҳё ҳамда Урва ибн Зубайрлар ундан ўша ҳадисларни 
ривоят қилишган.  



 

 

ГЕНРИ КИССИНЖЕР: АҚШ МАНА ШУЛАР САБАБЛИ АФҒОНИСТОНДА МАҒЛУБИЯТГА 
УЧРАДИ 

 
 

Генри Киссинжер «The Economist» журнали нашр этган мақоласида Афғонистондаги 
исёнчиларга қарши курашда АҚШнинг мағлубияти сабаблари ҳақида шундай дейди: 
«Америка эришиш мумкин бўлган мақсадларни белгилай олмади ва ҳарбий мақсадлар 
етарлича аниқ бўлмади. Айни пайтда сиёсий мақсадлар мавҳум ва воқеликка тўғри 
келмайдиган эди... Ҳарбий ва сиёсий мақсадларни бирлаштира олмаслик Қўшма 
Штатларни мақсадлари аниқ бўлмаган можароларга олиб келди... Биз Афғонистонни 
демократик муассасаларга ва мамлакатни конституция асосида бош қарадиган 
ҳукуматга эга бўлган замонавий давлатга айлантириш ор қалигина террорчилар 
базалари қайта тикланишини олдини олиш мумкинлигига ўзимизни ишонтирдик.  

Лекин афғон халқининг таркибий қисмлари кўп бўлгани сабабли буни амалга 
ошириш осон эмас эди... Улар доим марказий ҳукуматга кескин қаршилик кўрсатиб 
келишган... Ҳокимият қабила бошлиқлари ва уруш қўмондонлари қўлида тўпланган ва 
уларнинг ўртасида доим кескин тўқнашувлар бўлиб келган. Лекин улар ташқи кучлар 
мамлакатни босиб олишга уринадиган бўлса бирлашадилар. Британия қўшини 1839 
йилда Афғонистонга бостириб кирганида худди шундай бўлган ва бу унинг қувиб 
чиқарилишига олиб келган. Ўшанда фақат битта европалик ўлимдан ёки асирга 
тушишдан қутулиб қолган. Совет Иттифоқи ҳам 1989 йилда Афғонистондан чиқиб 
кетишга мажбур бўлган... Шундай қилиб, Афғонистон Америка саҳнасида сиёсий 
келишмовчиликларни жонлантира олди. Чунки исёнчиларга қарши курашишга эътибор 
берган синф бу курашни майдондаги силжиш деб ҳисобласа, сиёсий ишларни ёқлаган 
синф буни фожиали муваффақиятсизлик, деб ҳисоблади. Ҳар икки партиядан кетма-кет 
ҳокимиятга келган маъмуриятлар даврида улар бир-бирига тўсқинлик қилишга ҳаракат 
қилишди... Қўшма Штатлар ушбу келишмовчиликлар пайтида эришиш мумкин бўлган 
мақсадларни бирлаштирадиган муқобил режани илгари суришни эътиборсиз қолдирди. 
Исёнчиларга қарши курашиш учун қўшни давлатлар билан саъй-ҳаракатларни 
мувофиқлаштириш мумкин эди. 

Албатта, Ҳиндистон, Хитой, Россия ва Покистоннинг манфаатлари бир-бириникидан 
фарқ қилади. Лекин стратегик ижодий дипломатия Афғонистондаги террорчиликни 
енгиш учун ушбу давлатлар билан муштарак режани ишлаб чи қа олиши мумкин эди... 
Қўшма Штатлар бу стратегияни ҳеч қачон синаб кўрмаган... Музокаралар охир-оқибат 
президент Байден даврида АҚШнинг сўзсиз чиқиб кетишига олиб келди... Чиқиб кетиш 
кутилмаганда ва фожиали бўлди. 

Ал-Ваъй: Шубҳасизки, Қўшма Штатларнинг Афғонистондан ўз кучларини олиб чиқиб 
кетиши шармандали бўлди... Американинг биринчи агрессор кичик Буш давридаёқ ўз 
муваффақиятсизлигини тушуниб етганига ҳам шубҳа йўқ. Лекин бу чекиниш Америка 
минтақани, айниқса, у учун муҳим стратегик аҳамиятга эга бўлган ҳудудни тарк этади 
дегани эмас. Американинг янги режаси минтақадаги мусулмонлар, шу жумладан 
афғонлар билан Хитой ўртасидаги курашни кучайтиришга асосланиши кутилмо қда. 
Бунинг учун у Хитойнинг уйғур мусулмонларига тажовуз қилиб, зулм ўтказаётганидан 
фойдаланиши ҳам мумкин. Шундай қилиб мусулмонларнинг Хитой билан муносабати 
қонли муносабатга айланади... Қўшма Штатлар эса парда ортидан туриб, Кўрфаз 
давлатлари, Туркия, Ҳиндистон ёки Покистон каби малайлари орқали у ердаги 
мусулмонларни қўллаб-қувватлайди. Шундай экан, Толибон ва у ердаги мусулмонлар 
яқинлашиб келаётган хавфдан огоҳ бўлсинлар.  

Бу «Middle East Eye» веб-сайтида нашр қилинган мақоланинг сарлавҳаси. Мақола 
муаллифи АҚШдаги Виржиния университетининг французшунослик кафедраси доценти, 
чет тиллари ва адабиёти бўлими бошлиғи доктор Ален Габон бундай дейди: «Ҳукмрон 
риторикадан фарқли ўлароқ, исломий ҳаракатлар фуқаролик фаоллигини кучайтириши, 
экстремизм ўчоғини зарарсизлантириши, Ғарбдаги мусулмонларнинг 
интеграциялашувига ёрдам бериши ва мусулмонлар кўпчиликни ташкил этган 
давлатларда демократик фуқаролик тузилмаларини шакллантириши мумкин». У 
таниқли файласуф Жак Рансьернинг айтганларидан иқтибос келтирар экан, «исломий 
ҳаракатлар ўртасидаги фарқни ажрата олмаслик, самарасиз натижаларга олиб келади», 
дейди. У шунингдек, «Исломий ҳаракатлар бир хил эмас ва уларнинг ҳаммаси ҳам 
демократияга қарши эмас. Улар хилма-хил ва уларнинг ўртасидаги тафовут шу 
даражада каттаки, уларни муросага келтириш мумкин эмас. Буни эътиборсиз қолдириш 
хато», деб тушунтиради. Габон Исломий Давлат Ташкилоти билан Туниснинг Наҳза 
партияси ўртасидаги фарқни бунга мисол қилиб келтирар экан, улар ўртасида тафовут 
катталигини, ҳатто уларнинг ҳар иккиси исломий ҳисобланса ҳам, уларни муросага 
келтириш мумкин эмаслигини айтади. 

Габон дунёнинг Ислом дини бўйича етакчи олимларидан бири Жосалин Чезарининг 
«Ислом зўравонликка ва экстремизмга етаклайди, деган гап ёл ғон» деб айтган 
сўзларини келтирар экан, маълум шароитларда Ислом янада демократик ва 
плюралистик дунёқарашга кириш эшиги бўлиши мумкинлигини таъкидлайди. У Анн-
Климантин Ларрокнинг айтганларини ҳам келтиради. Анн-Климантинга кўра, исломий 
партия ёки ҳаракатлар ҳокимиятга келиши биланоқ, мўътадилликка мойиллик сезади, 
қолаверса, радикаллашган жамоалардан, айниқса, жиҳодчилардан узоқлашишга 
ҳаракат қилиш билан бирга ўзини ислоҳ қилишга уринади. Унинг таъкидлашича, Ислом 
бўйича бошқа етакчи экспертлар, жумладан, бу борадаги дунёнинг етакчи олими Жон 
Эспозито ижтимоий, иқтисодий ва сиёсий адолат бўйича реал тадқиқот Ислом 
лойиҳасининг марказида жойлашганини кўрсатган. Габоннинг қўшимча қилишича, 
ҳокимиятдаги исломчиларнинг кўп ҳолатлари агар имконият берилса, улар демократик 
қоидалар бўйича яшашга тўлиқ тайёр эканликларини кўрсатади. 

Масалан, Тунисдаги «Наҳза» ҳаракатининг хатти-ҳаракати Ғарб партияларига 
фуқаролик руҳи ва демократик хулқ-атворни ўргатиши мумкин. Туркиядаги ҳукмрон 
Адолат ва Тараққиёт партияси демократик хулқ-атворнинг намунаси ҳисобланади. 
Габон келтирган энг муҳим мисол президент Мурсий ва Ихвонул Муслимин давридаги 
Мисрдир. Габонга кўра, уларнинг ҳокимиятдаги даври қисқа бўлган бўлиши мумкин, 
бироқ, бу давр демократиянинг тубдан ва сифатли кенгайиши билан ажралиб туради. 
Габон ўз мақоласини якунлар экан, «исломчилик ва сиёсий исломни очи қдан-очиқ 
қоралаш билан бир қаторда, демократик исломий йўналишларнинг мавжудлигидан 
қасддан кўз юмилмоқда», деди. 

Ал-Ваъй: Ғарб Исломга қарши макр-ҳийла қилиш, уни демократиялаштириш ва 
мусулмонларга ғарбча ҳаёт тарзини сингдиришга, шунингдек, Исломдан сиёсий 
жиҳатни узоқлаштириш орқали, уни фақат руҳий томонга чеклашга тўхтовсиз ҳаракат 
қилмоқда. Бу соҳада муваффақиятга эришиш учун мўътадил исломий ҳаракатлардан 
восита сифатида фойдаланишга уринмоқда.  


